
MINUTI

Il-Minuti tal-Laqgħa Nru. 13 li saret fl-10 ta’ Diċembru 2018, ġew konfermati. 

IĊ-CHAIRPERSON (Onor. Alex Muscat): Insellmilkom u nistgħu ngħaddu mal-ewwel għall-item li għandna fuq l-aġenda llum.

L-Onor. Farrugia. 

ONOR. GODFREY FARRUGIA: Sur President, qabel ma niġu għall-aġenda tal-lum, peress li din hija l-ewwel laqgħa ta’ din is-sena xtaqtek sabiex, jekk jogħġbok, tinforma lill-Kumitat x’items hemm pendenti li tħallew mis-sena l-oħra u li jridu jiġu diskussi din is-sena. Hemm żgur it-talba biex jiġu diskussi l-Fuel Stations Policy, ir-Rural Policy u l-public domain sites.  Dawk li niftakar jien. Hemm forsi oħrajn li qiegħed inħalli barra? 

IĊ-CHAIRPERSON: Onor. Farrugia, biex nirrispondi l-mistoqsija tiegħek – u tikkoreġini s-Segretarja tal-Kumitat – pendenti m’għandna xejn. 

ONOR. GODFREY FARRUGIA: Le. 

IĊ-CHAIRPERSON: X’qed tifhem meta tgħid “pendenti”? 

ONOR. GODFREY FARRUGIA: Għandna żgur id-diskussjoni dwar ir-Rural Policy li tlabt jien stess, u safejn naf jien id-diskussjonijiet dwar il-Fuel Stations Policy u dwar is-siti ta’ demanju pubbliku għadhom m’għalqux. 

IĊ-CHAIRPERSON: Onor. Farrugia, rigward il-Fuel Stations Policy dan il-Kumitat diġà għamel tliet laqgħat, fuq talba tiegħek stess, ingħatatilna update f’Diċembru li għadda mill-Planning Authority (PA) dwar fejn waslet fuq din il-policy u għarrfuna… 

ONOR. GODFREY FARRUGIA: F’Novembru mhux f’Diċembru. 

IĊ-CHAIRPERSON: Jidhirli li f’Diċembru imma I stand to be corrected.  Il-PA għarrfuna li l-mument li l-policy riveduta tiġi biex tkun ippubblikata, se tiġi riferuta lilna biex nagħmlu l-parti tagħna. Jiġifieri f’dan l-istadju qed nistennew lill-PA tibgħatilna l-policy aġġornata,  anke bl-emendi li l-Environment and Resources Authority (ERA) talbet li jsiru wara li saret id-diskussjoni f’dan il-Kumitat, imbagħad aħna niddiskutuha. Però ma nistgħux ngħidu li hija pendenti quddiemna biex ma nagħtux l-impressjoni li qiegħda għandna u m’aħniex nagħmlu diskussjoni, għax mhux il-każ. 

ONOR. GODFREY FARRUGIA: Mr Chairman, din il-policy ilha f’idejn il-PA minn meta l-ERA ssottomettiet l-opinjoni tagħha fl-aħħar ta’ Marzu tas-sena l-oħra, kważi sena ilu. 

IĊ-CHAIRPERSON: Jien  ma nistax nispekola fuq l-operat tal-PA; aħna niddiskutu l-materji li jkollna quddiemna. Nagħmel korrezzjoni żgħira għal dak li għedt jien aktar qabel, u ċioè li allura l-unika materja li għad għandna pendenti quddiemna bħala Kumitat hija t-talba tiegħek, Onor. Farrugia, għal diskussjoni dwar ir-Rural Policy. 

ONOR. GODFREY FARRUGIA: Id-diskussjoni dwar is-siti ta’ demanju pubbliku nagħlqet? 

IĊ-CHAIRPERSON: Qed nistennew mingħand il-PA u mingħand l-Awtorità tal-Artijiet. 

Nistgħu issa ngħaddu għall-item li għandna fuq l-aġenda llum.





















DISKUSSJONI FUQ TALBA TA’ DIVERSI NGOS U ENTITAJIET, U TAL-ONOR. MARLENE FARRUGIA, DWAR IL-PROĠETT PROPOST MILL-CORINTHIA (INTERNATIONAL HOTEL INVESTMENTS) FIX-XATT TAL-BAJJA TA’ SAN ĠORĠ

IĊ-CHAIRPERSON: Qabel ma nibdew id-diskussjoni xtaqt nistrada sew il-laqgħa tal-lum – qed ninnota li għandna attendenza sabiħa u nieħu pjaċir li hawn din il-parteċipazzjoni fuq dan il-proġett – biex mhux biss mill-bidu nett inkunu nafu kif se nirregolaw ruħna, imma wkoll sabiex nagħrfu nottemporaw ruħna matul din il-laqgħa. 

Nhar it-Tlieta 22 ta’ Jannar saritli talba minn Dr. Claire Bonello permezz ta’ email sabiex dan il-Kumitat jiddiskuti l-proġett ta’ investiment turistiku ppjanat mill-International Hotel Investments (IHI), jew kif inhuma magħrufa aħjar, Corinthia Group. Nikkwota preċiż it-talba li saritli li kienet tgħid “to discuss and inform stakeholders and the public about developments regarding the St. George's peninsula and concession agreements which are being negotiated.”. Dr. Claire Bonello kitbitli f’isem numru ta’ entitajiet mhux governattivi – li qed nara wħud minnhom hawnhekk illum ukoll – tliet kunsilli lokali, kif ukoll f’isem ir-residenti tal-madwar. 

Irrid ngħid li dan il-Kumitat huwa mwaqqaf permezz tal-Att dwar l-Ippjanar tal-Iżvilupp (Kap. 552), fejn f’artiklu 60 hemm ben definit x’inhu r-rwol ta’ dan l-istess Kumitat u x’materja għandha tiġi diskussa f’dan il-forum. Fil-fatt artiklu 60 ta’ Kap. 552 jgħid hekk:

“Għandu jkun hemm Kumitat Permanenti dwar l-Ambjent u l-Ippjanar tal-Iżvilupp li għandu jkun magħmul minn ħames Membri maħtura mill-Kamra, li minnhom tlieta jkunu Membri li jirrappreżentaw lill-Gvern, u li minn fosthom wieħed jinħatar bħala Chairperson, u t-tnejn l-oħra jkunu Membri li jirrappreżentaw lill-Oppożizzjoni.

Il-Kumitat Permanenti għandu jiddiskuti kull strateġija, pjan jew policy riferuti lilu skont l-artikoli 46 u 53 u kull ħaġa oħra riferuta lilu skont l-Att għall-Protezzjoni tal-Ambjent u jipprepara rapport u dan ir-rapport għandu jiġi riferut lill-Kamra tad-Deputati u lill-Ministru.

Dan ir-rapport jista’ wkoll jinkludi kull opinjoni li ma taqbilx fuq l-istrateġija, pjan jew policy. Il-Ministru għandu jieħu konjizzjoni tar-rapport:

Iżda  meta  l-imsemmi  Kumitat  Permanenti  jonqos  milli jipprepara rapport fil-perjodu stipulat fl-Att, il-Kunsill Eżekuttiv jista’ jadotta l-imsemmija strateġija, pjan jew policy u l-Ministru jista’ wkoll japprova l-imsemmija strateġija, pjan jew policy kif mgħoddija lilu mill-Kunsill Eżekuttiv.”.

Onor. Kollegi, wara li ħadt parir mill-amministrazzjoni tal-Parlament, ġejt riferut għal numru ta’ rulings. Fil-fatt, f’żewġ rulings li kien ta, l-Ispeaker jagħmel ċar u inekwivoku r-r-rwol u l-operat mistenni minn dan il-Kumitat. Fir-ruling mogħti mill-Ispeaker Anġlu Farrugia fis-seduta 130 tas-17 ta’ Marzu 2014 jingħad li: 

“Il-Kumitat irid jaħdem bilfors fuq dawk il-poteri li joħorġu mill-istess liġi li huma ben definiti...”

U wara li jgħid x’tgħid il-liġi, l-Ispeaker ikompli jgħid hekk: 

“Dawn huma l-poteri li għandu dan il-Kumitat. Iktar minn hekk huwa kollox ultra vires.... Kumitat li b’mod ċar mhuwiex regolat bl-Standing Orders imma huwa regolat b’liġi, bħalma huwa l-Kumitat Permanenti dwar l-Ambjent u l-Ippjanar tal-Iżvilupp, irid bilfors joqgħod fuq dak li huwa ben definit mil-liġi.”. 

Biex il-Kumitat ikun jista’ jiddiskuti materja li ma toħroġx mil-liġi, l-Ispeaker jgħid li għandu jsir hekk: 

“Jekk issir mozzjoni fil-plenarja fejn ikun hemm qbil fil-Kamra li, notwithstanding dak li hemm miktub fil-liġi, jagħti poter addizzjonali lill-istess Kumitat biex tkompli tiġi diskussa l-istess materja, anke wara d-diskussjoni fil-plenarja, dak huwa mod kif wieħed jista’ jwessa’ l-poteri tal-Kumitat.”. 

Fl-istess ruling l-Ispeaker jagħlaq billi jgħid: 

“Għaldaqstant ir-ruling tas-Sedja hu li dan il-Kumitat m’għandux ikompli u ma jistax ikompli bid-diskussjoni dwar dan il-proġett ladarba ma joħroġx mill-istess liġi li huwa awtorizzat li jagħmel hekk, u aktar u aktar meta...d-diskussjoni titkompla fil-plenarja.”. 

Hawnhekk qed nikkwota ruling li ngħata fuq suġġett partikolari u qed jistrada l-operat ta’ dan il-Kumitat. Fil-fatt, minkejja l-fatt li d-diskussjoni tal-lum hija “ultra vires u ma timxix mal-liġi”, biex nuża l-kliem preċiż tal-Ispeaker, xorta ħassejt li bħala Chairman ta’ dan il-Kumitat, anke wara li li kelli talbiet, għandi naċċetta li ssir tali diskussjoni. Naf li dan huwa preċedent u naf li m’aħniex qegħdin nimxu mal-proċedura stabbilita mil-liġi, imma kif tafu jien dejjem emmint li m’għandniex niddejqu minn diskussjoni, m’għandniex niddejqu li jkun hemm proċess ta’ konsultazzjoni, minkejja li qegħdin fi stadju daqstant bikri. F’dan l-istadju qegħdin nitkellmu fuq proġett propost, m’aħniex qed nitkellmu fuq ebda applikazzjoni tal-ippjanar, imma xorta ħassejt li nistgħu nagħmlu din id-diskussjoni. Sintendi, id-diskussjoni tal-lum ma tistax torbot ma’ dak li se jiġi diskuss f’forum ieħor, jiġifieri llum m’aħniex qegħdin nitkellmu fuq il-kuntratt, u ma nistgħux nitkellmu fuq il-kuntratt, għax l-Onor. Membri se jkollhom iċ-ċans li jipparteċipaw f’tali diskussjoni li ssir fin-National Audit Office Accounts Committee (NAOAC). Fil-fatt, hemmhekk id-diskussjoni bdiet f’Diċembru li għadda u se tkompli. Apparti minn hekk, kif tafu wkoll, apparti li d-diskussjoni se tkompli fl-NAOAC, se titla’ għad-diskussjoni fil-Plenarja. Ġaladarba għandna dan ir-ruling preċiż, naħseb li tajjeb li llum xorta niddiskutu dan is-suġġett imma f’dak li huwa r-remit ta’ dan il-Kumitat, jiġifieri dak li huwa impatt ambjentali possibbli,  jew previst, li jista’ jkollu dan il-proġett u anke mil-lat ta’ ippjanar. Ma naħsibx li jkun f’loku li mmorru oltre minn hekk. Biex nippjanaw aħjar il-laqgħa tal-lum, stedint lill-Ministru sabiex jagħmel preżentazzjoni eżattament dwar fuqhiex qegħdin nitkellmu, għax naħseb li tajjeb li npoġġu eżattament x’inhu l-kuntest ta’ dan il-proġett kif propost, u wara nieħdu l-interventi ta’ dawk li jixtiequ jitkellmu mill-pubbliku preżenti. 

L-Onor. Godfrey Farrugia. 

ONOR. GODFREY FARRUGIA: Sur President, naqbel miegħek f’dak li għedt fl-introduzzjoni tiegħek, imma ma nista’ qatt naċċetta li aħna hawnhekk qegħdin nagħmlu xi prerequisite differenti mis-soltu.  “Il hinn minn dak li qed isir fl-NAOAC – u jien kont Membru ta’ dak il-Kumitat fil-leġiżlatura li għaddiet – li jinteressa lil dan il-Kumitat  huwa s-social wellbeing, l-ambjent u l-ippjanar, u ladarba jidher li kemm il-Prim Ministru kif ukoll il-Ministru għat-Turiżmu kkommettew ruħhom b’tali mod u manjiera li ma mxewx ma’ dak li hemm fil-pjan lokali dwar zoning għax il-peninsula hija zoned għat-turiżmu u mhux għall-akkomodazzjoni residenzjali lussuża, allura iva, hemm bżonn li niddiskutuha f’dan il-Kumitat u għalhekk qegħdin hawnhekk. Bħalma hemm bżonn ukoll li niddiskutu f’dan il-Kumitat dak li qed jintqal li se jsir, u ċioè li se jiġi riklamat il-baħar biex b’hekk titkabbar il-peninsula nnifisha, u dan għad-dettriment tal-ambjent. Allura, billi nafu li m’hemmx pjan lokali u qatt ma sar mill-aħħar darba li ltqajna hawnhekk xi sentejn u nofs ilu meta konna qegħdin niddiskutu l-master plan ta’ Paceville li baqa’ fuq l-ixkaffa, huwa importanti li almenu għandu jkun hemm development brief. Jien nara li iva, huwa r-remit ta’ dan il-Kumitat li jiddiskuti dan il-proġett f’dan l-ambitu għax jinvolvi kemm il-pjan lokali kif ukoll il-baħar bħala ODZ tagħna. 

IĊ-CHAIRPERSON: Onor. Kollega, m’iniex se nidħol fil-mertu li nikkontesta r-ruling tal-Ispeaker – ma nħossx li għandi nagħmilha u lanqas nista’ nagħmilha lanqas kieku rrid – però per prinċipju ma nistax immur kontra l-istess ruling. 

ONOR. GODFREY FARRUGIA: Ir-ruling tal-Ispeaker mhux fuq dan is-suġġett kien. 

IĊ-CHAIRPERSON: Ir-ruling kien intalab minn Chairperson preċedenti ta’ dan il-Kumitat. (Interruzzjonijiet) Jien qed nieħu r-responsabilità fuqi, u minkejja li r-ruling li kien ta l-Ispeaker jgħid mod ieħor, jien aċċettajt li ssir din id-diskussjoni. Fil-fatt, jien issettjajt l-aġenda biex niddiskutu dan is-suġġett. Jekk xi darba l-PA tirriferilna local plan review, allura hemmhekk probabbilment ikun hemm lok opportun li terġa’ ssir diskussjoni, imma fid-diskussjoni tal-lum qed nantiċipaw ħafna d-diskussjoni li għad tista’ ssir. Nerġa’ ngħid li qed nieħu r-responsabilità jien, li minkejja li l-Ispeaker kien ta dan ir-ruling, illum xorta nagħmlu din id-diskussjoni. Qabel ma nibdew nixtieq li ssir il-preżentazzjoni biex kulħadd ikun jaf fuqxiex qegħdin nitkellmu, għax jekk nibdew id-diskussjoni  minn issa jista’ jkun li nkunu… 

ONOR. GODFREY FARRUGIA: L-unika ħaġa li rrid ngħid hija li kien hemm ċirkostanzi oħrajn fil-leġiżlatura l-oħra fejn iddiskutejna, pereżempju, il-mod kif jiġi maħżun id-dqiq il-Menqa, li ma kenitx fil-proċess tal-ippjanar u xorta għamilna diskussjoni dwar dan f’dan il-Kumitat mill-aspett tal-ambjent u s-saħħa tal-bniedem. Il-crux of the matter ta’ dan il-Kumitat huwa li jara li jkun hemm ippjanar tal-iżvilupp kif suppost u nħarsu l-ambjent li huwa tagħna lkoll, jiġifieri ma nistax nifhem għalfejn dan mhux suġġett ta’ dan il-Kumitat minn dak l-aspett. 

IĊ-CHAIRPERSON: Kollega, jien konvint li inti qrajt il-liġi li tirregola lil dan il-Kumitat – jekk trid nista’ ngħaddilek kopja tagħha; kulma fiha huma biss erba’ paragrafi – li tgħid ċar kif aħna marbutin. Meta kien hawn Chairperson li kienet fid-dubju u talbet il-parir tal-Ispeaker, l-Ispeaker waqqafha milli tkompli bid-diskussjoni. Jien illum qed nagħmilha ċara li qed nieħu konjizzjoni tar-ruling tal-Ispeaker, però qed nerfa’ r-responsabilità jien u se mmexxu b’din id-diskussjoni. Jekk m’hemm xejn xi nżidu naħseb li nistgħu… 

ONOR. KONRAD MIZZI (Ministru għat-Turiżmu): Mr Chairman, xtaqt nagħmel appell żgħir.  Hawnhekk hawn numru ta’ stakeholders li huma interessati fis-suġġett u għalhekk, minflok ninħlew fuq is-semantics u x’tgħid il-liġi u jekk għandhiex issir konsultazzjoni hawnhekk, jew jekk għandniex niltaqgħu individwalment mal-NGOs, għandna nibdew bid-diskussjoni.  Aħna, in good faith, nixtiequ nagħmluha. 

IĊ-CHAIRPERSON: L-Onor. Jason Azzopardi. 
ONOR. JASON AZZOPARDI: Sur President, l-ewwel nett, ningħaqad ma’ dak li qal l-Onor. Farrugia. Din in-naħa mhijiex qed taqbel li dan għandu jikkostitwixxi preċedent. It-tieni, jien kont nistenna li inti tinforma lill-Membri bl-iskambju li kellek mal-Ispeaker jew mal-amministrazzjoni tal-Parlament qabel id-data tal-lum biex b’hekk wieħed kien ikollu ċans jirregola ruħu aħjar, u mhux noħorġu l-fenek mill-kappell at the eleventh hour. It-tielet, jekk se ssir din il-preżentazzjoni li aħna, il-Membri tal-Kumitat, sibna kopja tagħha fuq din il-mejda issa – Land Transfer Deed Corinthia Site Regeneration, 4 February 2019 – jien nitlob – naħseb li huwa minn ewl id-dinja – li kull dokumentazjzoni li se ssir riferenza għaliha f’din il-preżentazzjoni tkun għad-dispożizjzoni tagħna.  Il-Membri ta’ dan il-Kumitat m’għandhomx kopja tal-abbozz tal-kuntratt li għalih se ssir riferenza f’din il-preżentazzjoni u lanqas għandhom kopja tal-memorandum of understanding (MOU). Fil-preżentazzjoni hawn “MOU signed between Government and Corinthia in 2015” u la jien, u safejn naf jien lanqas ħadd minna, m’għandna kopja ta’ dan l-MOU – naf li l-media  talbet kopja tiegħu u ma ngħatatx – u għalhekk jien qed nitlob li qabel ma ssir il-preżentazzjoni, b’rispett lejna u b’rispett lejn kull min ġie jismagħna, tiġi magħmula aċċessibbli d-dokumentazzjoni, għax inkella ma nkunux nistgħu nsegwu. This is all a question of doing things in good faith. 

IĊ-CHAIRPERSON: Onor. Kollega, forsi ma kontx preċiż biżżejjed fid-dikjarazzjoni li għamilt fil-bidu. Il-kuntratt li qed tagħmel aċċenn għalih inti... Ħalli nifhem sew, int qed tgħidli biex illum niddiskutu l-kuntratt? 

ONOR. JASON AZZOPARDI: Jien imkien m’għedt li rridu niddiskutu l-kuntratt, però ġaladarba l-kuntratt...  Huwa minn ewl id-dinja, jiġifieri m’iniex qed nivvinta r-rota...  Hawnhekk ġejna niddiskutu xi ħaġa konkreta, mhux l-arja.  Issa din il-preżentazzjoni se tagħmel riferenza għal xi ħaġa konkreta li jismu abbozz ta’ kuntratt, u allura aħna jrid ikollna f’idejna l-għodda, inkella ma nkunux nistgħu noperaw. It-tieni, l-MOU li wassal għall-kuntratt u li ma sarx bejn żewġ individwi imma sar bejn il-Gvern u individwu, jagħti lok għal ċerti affarijiet u għandu sinfikat kbir, u la se ssir riferenza għalih f’din il-preżentazzjoni jrid ikun aċċessibbli għalina għax allura nkunu qegħdin hawnhekk biex nilagħbu tal-ors; inkunu qed ngħattu x-xemx bl-għarbiel. Għalhekk din in-naħa qed tesiġi li d-dokumentazzjoni li se ssir riferenza għaliha, li hija l-bażi essenzjali biex issir din id-diskussjoni, tkun aċċessibbli għal kulħadd għax inkella nkunu qegħdin naħlu l-ħin. 

IĊ-CHAIRPERSON: Onor. Azzopardi, kif diġà għamiltha ċara, id-diskussjoni fuq il-kuntratt se ssir fil-NAOAC, li m’iniex jien iċ-chairman tiegħu għalkemm jien Membru fih. Kif tafu, id-Deputati kollha jistgħu jagħżlu li jipparteċipaw f’kull kumitat tal-Kamra. F’Diċembru li għadda ġie ppreżentat il-kuntratt għad-diskussjoni quddiem dak il-Kumitat u beda jiġi diskuss, u hekk se jerġa’ jsir – jikkoreġini l-Ministru jekk mhux il-każ – u hemmhekk se jkun hemm id-dokumentazzjoni kollha li jista’ jkollok bżonn. 

ONOR. KONRAD MIZZI: Naħseb li tajjeb niċċaraw ftit l-affarijiet. L-ewwel nett, il-Gvern m’għandux problema jippubblika d-dokumentazzjoni fil-ħin opportun. Tajjeb infakkar li bħalissa għaddejjin b’negozjati mal-IHI biex nagħlqu l-kuntratt u aħna qed nieħdu konjizzjoni tal-feedback kollu li qed nirċievu mingħand kulħadd.  Ladarba jkollna kollox magħluq, immorru quddiem l-NAOAC u nippreżentaw id-dokumentazzjoni kollha meħtieġa hemmhekk. Id-diskussjoni tal-lum qegħdin nagħmluha in bona fede u  jekk ma triduhiex, mhijiex problema, nagħmlu l-preżentazzjoni lill-istakeholders f’forum ieħor. Jiġifieri l-għażla hija tagħkom. 

ONOR. ROBERT ABELA: Sur President, ħa nagħmel punt żgħir, jekk jogħġbok. Jien sinċerament m’iniex qed nifhem dan il-plejtu li qed tqajjem l-Oppożizzjoni. Kien hemm numru ta’ punti li tqajmu fl-NAOAC, li jien ukoll Membru tiegħu, u ħadnihom on board biex nibdew niddiskutuhom u qegħdin fil-proċess ta’ diskussjoni. Illum, għad m’hemmx abbozz finali li huwa redatt, imma fil-mument li dak l-abbozz jiġi ffinalizzat, jiġi ppreżentat quddiem l-NAOAC, li huwa l-Kumitat li għandu l-ġurisdizzjoni, skont l-iStanding Orders, li jiddiskuti l-kuntratt u eventwlament japprovah. Illum, jien fhimt li t-talba saret biex tiġi diskussa xi ħaġa li verament toħroġ mill-kwestjoni tal-Corinthia imma li mhijiex il-kuntratt innifsu, għax il-kuntratt u l-kundizzjonijiet tal-kuntratt iridu jiġu diskussi, kif diġa għedt, quddiem kumitat ieħor. Jien fhimt li dan il-Kumitat issejjaħ illum biex jiddiskuti issues relatati, imma separati, mill-kuntratt, u naħseb li għandna nżommu ma’ dawk il-parametri. 

ONOR. MARTHESE PORTELLI: Sur President, naqbel fuq punt li għadu kif spejga l-kollega l-Onor. Robert Abela, u ċioè li aħna qegħdin hawnhekk biex niddiskutu punti relatati mal-ambjent u l-ippjanar. Jien konvintissima li l-MOU li hemm iffirmat – dan mhuwiex draft imma huwa kuntratt finali li jorbot – fih klawsoli li jiddeterminaw x’se jsir, u allura għandu impatt dirett fuq l-ambjent u l-ippjanar. Għalhekk huwa importanti li llum ikun hanwhekk dan il-kuntratt ħalli narawh. Għalfejn ma tridux iġġibuh? X’hemm daqstant sigriet fih? Jekk verament tridu niddiskutu l-punti kollha relatati mal-ambjent u l-ippjanar dak għandu jkun hawnhekk ukoll. Jien nieħu l-kelma tal-Ministru li m’għandux problema jippubblikah aktar tard u nappellalu sabiex jippubblikah issa. 

IĊ-CHAIRPERSON: Nirringrazzjakom, Onor. Kollegi. Serrħu raskom li, kif qal il-Ministru, kull kuntratt li jiġi approvat mill-Parlament huwa per se dokument pubbliku li jkun ippubblikat fl-intier tiegħu u hekk se jkun qed jiġri dment li n-negozjati, kif qed jgħid il-Ministru, jiġu konklużi mal-IHI. Nistieden issa lill-Ministru sabiex jagħmel il-preżentazzjoni u wara nkunu nistgħu nagħmlu l-interventi tagħna vis-à-vis mistoqsijiet li jista’ jkollna u naraw min mill-persuni preżenti jixtieq jagħmel intervent. 

ONOR. KAROL AQUILINA: Sur President, inħoss li qed tiżgwida ftit lil dan il-Kumitat. Inti għadek kif għedt li kull dokument li jiġi approvat mill-Kamra jew mill-NAOAC jiġi ppubblikat. 

IĊ-CHAIRPERSON: Le, m’għedtx hekk. 

ONOR. KAROL AQUILINA: L-MOU ma ġie diskuss mill-ebda Kumitat tal-Kamra u lanqas minn barra l-Kumitati tal-Kamra. 

IĊ-CHAIRPERSON: Ippermettili, Onor. Kollega, naqblu li konċessjoni li tingħata mill-Parlament b’riżoluzzjoni parlamentari u l-kuntratt abbinat magħha, ikunu pubbliċi? 

ONOR. KAROL AQUILINA: Ejjew naqblu li, s’issa, għalkemm dak il-kuntratt qiegħed quddiem l-NAOAC, għadu mhuwiex ippubblikat, u ejjew naqblu wkoll li l-MOU ma marx quddiem l-NAOAC u allura m’hemm l-ebda mod li fil-proċeduri li jkollna quddiem il-Parlament jiġi bilfors ippubblikat jew magħmul pubbliku; jiddependi mill-Ministru jekk iridx jagħmel l-MOU pubbliku jew le. Aħna qegħdin nitolbuh jagħmlu pubbliku biex ikollna biżżejjed informazzjoni ħalli nagħmlu diskussjoni. 

IĊ-CHAIRPERSON: U r-risposta ngħatat. Jekk tippermettuli, bħala Chairperson ta’ dan il-Kumitat, ma nħossx li huwa opportun li jien nipprova nilbes iż-żarbun tal-NAOAC, jiġifieri jekk se timbuttawni f’dik id-direzzjoni r-risposta tiegħi se tkun le. 

ONOR. KAROL AQUILINA: Ħadd mhu qed jitolbok tagħmel hekk. 

ONOR. MARTHESE PORTELLI: Sur President, aħna kollha tlabnik l-istess ħaġa; ippubblika l-kuntratt biex aħna nitkellmu fuqu mill-aspett ambjentali u ta’ ippjanar. Konna ċari. 

IĊ-CHAIRPERSON: Onor. Kollegi, b’rispett reċiproku, jien illum aċċettajt li ssir din id-diskussjoni minkejja li fil-passat kien hemm ruling ċar tal-Ispeaker li ma ssirx tali diskussjoni f’dan il-forum, nerfagħha jien, m’għandix problema, imma li issa se timbuttawni f’direzzjoni ulterjuri li nissostitwixxi lill-NAOAC u nippubblikaw il-kuntratt hawnhekk… 

ONOR. KAROL AQUILINA: Sur President, għalxejn tiġi tgħidilna li trid tagħmel diskussjoni  jekk imbagħad tibda ssib kwalunkwe skuża biex tgħidilna li din id-diskussjoni mhux suppost issir u meta nitolbuk l-informazzjoni biex inkunu nistgħu nagħmlu d-diskussjoni, tgħidilna le. Naħseb li jkun opportun li l-Ministru jiddikjara jekk huwiex se jagħtina l-MOU jew le. 

ONOR. ROBERT ABELA: Aħna ngħaddu l-verżjoni finali tal-kuntratt. 

ONOR. KAROL AQUILINA: Il-verżjoni finali tal-MOU qiegħed f’idejn il-Gvern. 

ONOR. ROBERT ABELA: L-MOU mhuwiex dak li se jiġi ppubblikat. Se jiġi ppubblikat kuntratt. 

ONOR. MARTHESE PORTELLI: Ma tridux tippubblikawh! 

ONOR. KAROL AQUILINA: Imma bir-rispett kollu, il-Gvern diġà ftiehem mal-iżviluppatur. 

ONOR. ROBERT ABELA: Hawnhekk se jiġi ppreżentat kuntratt u huwa l-kuntratt li jgħodd. Naqblu li legalment huwa l-kuntratt li jgħodd u mhux il-verżjonijiet li jkunu wasslu għal dak il-kuntratt? 

ONOR. KAROL AQUILINA: Naqblu, imma ħalli nistiednek naqblu fuq xi ħaġa oħra. Bħalissa bejn il-partijiet, jiġifieri bejn il-Gvern u l-iżviluppatur, l-MOU li jgħodd. Aħna rridu nkunu nafu x’hemm ftehim bejn il-Gvern u l-iżviluppatur. 

ONOR. ROBERT ABELA: Imma r-remit ta’ dan il-Kumitat mhuwiex li ssir fishing expedition mill-Oppożizzjoni. Hawnhekk qegħdin niddiskutu remit partikolari. 

ONOR. KAROL AQUILINA: Din mhijiex fishing expedition, aħna qegħdin hawnhekk biex naraw il-verità, u l-MOU jgħinna nifhmu l-verità dwar dan in-negozju. 

ONOR. ROBERT ABELA: Tikkonvertux lil dan il-Kumitat f’forum partiġġjan. 

ONOR. MARTHESE PORTELLI: Onor. Kollega, għadek fil-ħin li tisma’ dak li ġenwinament iridu jgħidu l-membri kollha u mhux il-Membri tal-Oppożizzjoni biss imma anke l-membri tal-pubbliku preżenti. Jekk kemm-il darba d-dokument li abbażi tiegħu qed isir il-kuntratt finali jiġi ppubblikat, imbagħad wieħed ikun jista’ jressaq ir-rakkmandazzjonijiet. Għax issa x’se jiġri? Jekk illum ma tippubblikawx l-MOU, malli tippubblikaw il-kuntratt finali u joħorġu punti li kienu fl-MOU, terġgħu tiġu hawn u tgħidulna li kellna ċ-ċans niddiskutu għax saret seduta, u tippruvaw tnessu lin-nies li l-MOU ma ġiex ippubblikat. 

IĊ-CHAIRPERSON: Onor. Kollegi, kollox isir f’ħinu u f’waqtu. Illum, nerġa’ nirrepeti lili nnifsi għall-għaxar darba, qegħdin ultravires – u qiegħed nikkwota lill-Ispeaker – imma m’aħniex se nirreplikaw dak li se jsir fl-NAOAC. Il-Ministru diġà għamilha ċara li m’għandu l-ebda problema li  jippubblika d-dokumentazzjoni li jkun hemm bżonn fil-ħin u fil-lok opportun, u ma naħsibx li llum waqt dan il-Kumitat fejn se nitkellmu fuq l-impatt ambjentali li jista’ jkollu dan il-proġett, huwa l-lok opportun. Nistgħu mmexxu b’din il-preżentazzjoni biex imbagħad nikkummentaw fuqha u nagħtu l-opinjonijiet tagħna? 

ONOR. JASON AZZOPARDI: Sur President, jien xtaqt nistaqsik min qajjem id-diffikultà ta’ ultravires jew le. Minn fejn ġiet id-diffikultà? 

IĊ-CHAIRPERSON: Id-diffikultà ġiet għax l-Ispeaker kien ta ruling ċar… 

ONOR. JASON AZZOPARDI: Ir-ruling huwa tal-2014. 

IĊ-CHAIRPERSON: Sewwa. 

ONOR. JASON AZZOPARDI: Imma qabel is-seduta tal-lum, min qajjem il-possibilità li jista’ jkun hemm xi ħaġa li mhijiex skont il-proċedura, jew li hija ultravires? Inti ħadt l-inizjattiva? Xi ħadd ġibidlek l-attenzjoni? Irċevejt komunikazzjoni? 

IĊ-CHAIRPERSON: Kienet l-Onor. Marlene Farrugia, li kienet Chairperson ta’ dan il-Kumitat... 

ONOR. JASON AZZOPARDI: Mhux dak li qed nistaqsik. Sur President, fil-bidu tad-dikjarazzjoni tiegħek inti għedt – ikkoreġġini jekk smajt jew fhimt ħażin jien – li tlabt lill-Ispeaker, jew lill-istaff tal-Parlament, għall-gwida għax ħassejt li jista’ jkun hemm lok ta’ kjarifika, u tawk ir-ruling tal-2014. Jien qed nistaqsi what triggered the question in the first place. Qiegħed f’pożizzjoni li tgħidilna, jekk jogħġbok? 

ONOR. ROBERT ABELA: Sempliċi ħafna, kull chairman ta’ Kumitat… 

ONOR. JASON AZZOPARDI: Onor. Abela, int il-President tal-Kumitat? 

ONOR. ROBERT ABELA: Jien se nwieġeb. 

ONOR. JASON AZZOPARDI: Sur President, jiġifieri int qed tabbdika r-rwol tiegħek ta’ President u tħalli li jitkellem ħaddieħor għan-nom tiegħek? 

ONOR. ROBERT ABELA: Inti ma tagħmilx domandi liċ-Chairman! 

ONOR. JASON AZZOPARDI: Sur President, l-email int bgħattha, jew terza persuna għan-nom tiegħek? Ħa nkunu nafu min huwa President hawnhekk!

IĊ-CHAIRPERSON: M’iniex se nippermetti li nagħmlu ċirku hawnhekk!

ONOR. JASON AZZOPARDI: Għidli l-verità ħalli inkunu nafu eżattament min qed jilgħab b’min!

ONOR. ROBERT ABELA: Jimporta nwieġbek jien?

ONOR. JASON AZZOPARDI: Sur President, l-email int bgħattha jew terza persuna għan-nom tiegħek?

ONOR. KONRAD MIZZI: Onor. Azzopardi, jiddispjaċini imma my patience is running short! Aħna ġejna hawnhekk in good faith, notwithstanding li dan il-Kumitat m’għandux mandat li jiddiskuti din il-materja, out of respect to those people out there, u lesti nagħmlu din il-presentation.

ONOR. JASON AZZOPARDI: Mela we should be thankful for small mercies! Hux vera? (Interruzzjonijiet) Sur President, għidilna minn ħoloq id-diffikultà, sabiex nara jekk hux vera diffikultà, jew inkella skuża ta’ diffikultà!

ONOR. ROBERT ABELA: Onor. Azzopardi, kull chairperson ta’ kull kumitat parlamentari għandu obbligu li jimxi mar-regoli tal-Kamra. F’dan il-Kumitat, dak l-obbligu huwa ikbar għax huwa differenti mill-kumitati parlamentari l-oħra, fis-sens li mhuwiex regolat bl-Ordnijiet Permanenti, imma huwa regolat b’liġi, eżattament b’Kap. 552. Nispera li tafu dan il-fatt! Mela allura l-ġurisdizzjoni tiegħu toħroġ mil-liġi. Iċ-Chairman tal-Kumitat għandu l-obbligu li f’kull ħin u f’kull mument ikun konformi mal-proċeduri li joħorġu mil-liġi, u dak hu li għamel iċ-Chairman tal-Kumitat; ra l-liġi u ra wkoll il-liġi kif ġiet interpretata f’rulings preċedenti. Ir-ruling jistabbilixxi l-prinċipju, liema prinċipju ma jinbidilx skont is-suġġett li qed jiġi diskuss. Is-Sedja, fir-ruling li tat, qalet b’mod ċar li l-Kumitat irid jiddiskuti skont il-ġurisdizzjoni li għandu li toħroġ mil-liġi, u ċ-Chairman ta’ dan il-Kumitat hekk qed jagħmel.  Nispera li m’intix qed tissuġġerilu biex jiddevja, jew biex imur kontra dak li tgħidlu l-liġi!

IĊ-CHAIRPERSON: Onor. Azzopardi, li għamilt jien...

ONOR. JASON AZZOPARDI: Għidilna, għax nippreferi nisma’ lilek milli lill-avukat tiegħek!

IĊ-CHAIRPERSON: Jien, bħala Chairperson ta’ dan il-Kumitat – kif qed jgħid tajjeb l-Onor. Abela l-liġi li tirregola lil dan il-Kumitat mhijiex twila – malli saritli t-talba, mill-ewwel indunajt li ma konniex se nkunu konformi mal-liġi u ħassejt li kelli nitlob parir.

ONOR. JASON AZZOPARDI: Allura ndunajt mill-ewwel u ma nfurmajtniex!? Tinfurmana issa fil-bidu tas-seduta jekk indunajt mill-ewwel!? It-talba saritlek numru ta’ ġranet ilu. (Interruzzjonijiet) Ħalli naraw kemm aħna in good faith jew le! (Interruzzjonijiet) Maybe you wanted to pull a fast one!?

[bookmark: _Hlk528072968]ONOR. JOSÉ HERRERA (Ministru għall-Ambjent, Żvilupp Sostenibbli u Tibdil fil-Klima): Onor. Azzopardi, jekk iċ-Chair qal li xorta se nibqgħu għaddejjin bid-dibattitu, u dik il-kwestjoni legali ġiet sorvolata, x’inhu l-iskop li nibqgħu nittitubaw fuqha?

ONOR. JASON AZZOPARDI: Onor. Ministru ħabib tiegħi, għax aħna ma rridux li jintuża bħala skuża l-preċedent għal darba oħra! Dik hija r-raġuni!

ONOR. ROBERT ABELA: L-iskuża tiġi favurik!

ONOR. JASON AZZOPARDI: Ministru Herrera, aħna ma naqblux li dan huwa ultra vires!

IĊ-CHAIRPERSON:  Dak huwa x’qal l-Ispeaker.

ONOR. JOSÉ HERRERA: Naħseb li l-frażi ultra vires intużat ħażin. Ultra vires tfisser... (Interruzzjonijiet) Ippermettili. Kieku kienet ultra vires, ma stajniex niddibattuh hawnhekk. Ir-ruling jgħid li jekk ikun hemm oġġezzjoni fuq punt, il-pożizzjoni legali hija dik, mentri jekk ikun hemm qbil, u ħadd ma jqajjem dik l-oġġezzjoni, allura nibqgħu għaddejjin bid-dibattitu. Allura l-preċedent li qed isir illum huwa a favur il-kontinwazzjoni tad-dibattitu, mhux a cantrario senso. Anzi qed ngħidu li għalkemm hemm ruling f’dan is-sens, jekk ma jkunx hemm oġġezzjoni u jkun hemm qbil li jsir id-dibattitu, jista’ jsir id-dibattitu! Allura l-preċedent li qed jinħoloq illum huwa wieħed favorevoli għax huwa favur id-dibattitu, u mhux kontra!

ONOR. JASON AZZOPARDI: Ministru, taf li ħadd m’oġġezzjona, hux hekk?

ONOR. KAROL AQUILINA: Il-problema hija li f’din il-laqgħa poġġejtu f’dubju jekk dan il-Kumitat jistax jagħmel din il-ħaġa jew le. Jien naħseb li għandna naqblu li tista’ ssir. Allura, dak id-dubju għandu jitneħħa u mhux jitħalla hemmhekk!

IĊ-CHAIRPERSON: Onor. Membri,  toqogħdux fuq l-opinjoni tiegħi imma araw ir-ruling tas-Sedja, araw f’liema kuntest intalab, u aslu għall-konklużjoni tagħkom. F’każ li ma taqblux, li ma naħsibx li llum għandna naslu hemmhekk, itolbu ruling.

ONOR. KAROL AQUILINA: Ħadd ma talab ruling hawnhekk! Għalfejn tpoġġu f’dubju l-proċedura? Ma teżistix!

IĊ-CHAIRPERSON: Però tippermettuli lili, bħala Chairperson ta’ dan il-Kumitat nagħraf nirregola ruħi? Għax irregolajt ruħi u qed ngħidilkom il-pożizzjoni x’inhi, se tikkritikawni wkoll!? (Interruzzjonijiet) Mela qbilna. Nistgħu nibdew bil-presentation? Nitlob lill-Ministru jagħmel din il-preżentazzjoni.

ONOR. JASON AZZOPARDI: Sur President,  jien qed nistaqsi lill-Ministru sa meta se jkun ippubblikat l-MOU. Irid jiddikjara! Not in God’s good time! Għandna bżonn committment tal-Ministru tal-Gvern li jgħid li sat-“tali” ġurnata l-MOU se jkun ippubblikat ġaladarba m’għandu xejn x’jaħbi!

ONOR. KONRAD MIZZI: L-MOU se jkun ippubblikat. Bħalissa għaddejjin discussions ma’ Corinthia Group u mal-IHI biex nagħlqu. Ladarba jgħaddu l-proċessi kollha and things will be closed, l-MOU se jiġi published. Il-kuntratt eżistenti huwa an improvement fuq l-affarijiet li kienu agreed fl-MOU over the last three years, għax bqajna ninnegozjaw... (Interruzzjonijiet)

ONOR. JASON AZZOPARDI: Ministru, kif nistgħu nkunu nafu jekk l-MOU ma nafux x’fih?! Noqogħdu fuq il-kelma tiegħek?

ONOR. MARTHESE PORTELLI: Ministru, l-istatement li għadek kif għamilt ikompli jsaħħaħ l-argument dwar kemm huwa importanti li jkollna l-MOU f’idejna, għax anke l-Gvern illum qed iħoss li kellu jirranġa fuq l-MOU! 

ONOR. KONRAD MIZZI: With all due respect, l-MOU is not a legally binding document, it’s an agreement of certain principles which are subject to parliamentary approval, and are subject to changes and negotiations. Hekk qed nagħmlu. It is an interim tool as we go along. Qed nagħti l-committment li l-MOU eventwalment se jiġi published, but at the right time. Il-Kamra se tiġi mitluba tapprova kuntratt, mhux l-MOU, għax kif għedt, MOU m’għandux legal standing. Issa tistgħu taqblu u tistgħu ma taqblux u tivvutaw accordingly, but at the right time, once all the processes are completed, nippubblikaw id-dokumenti kollha. Iktar minn hekk ma nistax ngħid.

IĊ-CHAIRPERSON: Ministru, nistgħu nibdew bil-preżentazzjoni, jekk jogħġbok?

ONOR. KONRAD MIZZI: Good afternoon. The purpose of this session huwa biex il-Kumitat u dawk li huma preżenti u li qegħdin isegwuna, ikunu jistgħu jaraw il-proċess li għaddej bih il-Gvern vis-à-vis diskussjonijiet mal-IHI, li bdew fl-2014-2015. Xtaqt nispjega ftit ir-rationale tal-proġett, għalfejn dan il-proġett se jsir, il-viżjoni min-naħa tagħna u l-viżjoni min-naħa tal-IHI, x’ġara fl-2015 sabiex nifhmu eżattament x’kien l-istate of fact as of 2015, xi drittijiet għandhom bħalissa eżistenti l-IHI vis-à-vis different things għax għandhom kuntratt in place fuq Corinthia Marina u Corinthia San Ġorġ ta’ 72 sena oħra, u fuq ir-Radisson ta’ madwar 46 sena, x’undertakings ippreżentajna lill-NAOAC, fejn wara rċevejna numru ta’ feedback ġenwini mingħand l-istakeholders u għaldaqstant aħna morna lura għand l-IHI biex niddiskutu dawn il-concerns u naraw kif nistgħu nindirizzawhom, se ngħid ukoll x’kien l-outcome ta’ dawk in-negozjati mal-IHI vis-à-vis issues ambjentali u issues oħrajn, u ovvjament se ngħid x’inhuma l-passi li jmiss għax in-negozjati għadhom m’għalqux, jiġifieri biex ngħid hekk, dan għadu works in progress.

Tajjeb li ngħidu li rridu naraw dan il-kuntest vis-à-vis l-istrateġija ġenerali tat-turiżmu. Fl-2018 għalaqna s-sena b’2.6 miljun tourist arrivals, jiġifieri żidna t-turisti b’madwar 13%. Il-bed nights telgħu b’madwar 1.5 miljun u lħaqna 18-il miljun bed nights. L-expenditure dirett żdied b’iktar minn 10% u laħaq iż-€2.1 biljun. Dawk huma just some facts fuq it-turiżmu. 

Vis-à-vis l-istrateġiji ġenerali, il-pajjiż qed jimbotta ħafna fuq id-diversifikazzjoni tas-suq tagħna, u minn 91 rotta, fl-2018 tlajna għal 110 rotta li ħafna minnhom huma fl-Ewropa. Fir-realtà Malta għandna iktar konnessjonijiet lejn l-Ewropa minn London Heathrow. Għandna increased presence of legacy carriers imma anke low cost carriers u l-viżjoni tagħna hija li nattiraw a higher span tourist lejn pajjiżna, biex ikollhom inqas impact fuq l-istruttura tagħna u fuq l-ambjent b’mod ġenerali, u fl-istess ħin ikollhom a higher stand u jkollna wkoll impjiegi fis-settur tat-turiżmu li jħallsu salarji aħjar. Qed naħdmu biex nattiraw turisti mill-Amerka, mill-Amerka t’Isfel, u mill-Ażja. Tajjeb li nsemmi li l-effort tal-2018 fis-suq Amerikan irriżulta fi 30% increase in arrivals from the United States, u hemm aktar potenzjal. Fil-fatt, il-mira għal din is-sena hija li naqbżu l-50,000 turist mill-Istati Uniti. Bħala tourism strategy nixtiequ li the numbers are spread across the year. Nafu li s-sajf hu li hu u l-capacity hi li hi u għalhekk nixtiequ niddiversifikaw is-source markets kemm jista’ jkun. Naħsbu li din l-istrateġija qed taħdem, fil-fatt minkejja din is-sena l-Ingilterra għaddejja mill-Brexit u l-Ġermanja hemm ċerti issues ekonomiċi, fl-ewwel xahar ta’ Jannar xorta waħda kellna growth fit-turism numbers għax we diversified u ħloqna iktar rotot, u f’April se jkollna wkoll another push to new routes, li naħseb li se jassiguraw li r-repositioning se jibqa’ għaddej. 

Fis-snin li ġejjin se niffukaw fuq medium haul u longer haul connectivity ukoll. Se niffukaw kemm jista’ jkun on higher end offering, which needs to be transitioned over a period of time; ma tistax f’daqqa waħda tnaqqas in-numri and you switch on and off. Naħsbu li dan il-proċess will take five to seven years biex ikollna quantum leap in the products. Hemm bżonn li l-prodott jinbidel ukoll, jitjieb kemm il-prodott tas-settur privat kif ukoll l-infrastruttura in ġenerali. Bħalissa qed naħdmu fuq il-Paceville embelishment programme li se nħabbruh fi ftit tal-ġimgħat oħra, qed issir riġenerazzjoni tal-Belt Valletta u tat-Tlett Ibliet, u qed naħdmu wkoll fuq ir-riġenerazzjoni tal-Istrand u żoni oħra biex tassew nagħtu mbuttatura qawwija lir-riġenerazzjoni tal-pajjiż inġenerali. 

Qed naħdmu wkoll fuq world class events, kemm jekk hija mużika, kemm jekk huwa sports, kemm jekk hija kultura, kif ukoll teatru. Se nħabbru numru ta’ events internazzjonali li se jsiru f’Malta fix-xhur li ġejjin u qegħdin ninċentivaw investiment privat f’lukandi, retail u stabbilimenti tad-divertiment. Nixtiequ wkoll li jkun hawn aktar attrazzjonijiet u stabbilimenti ta’ divertiment għall-familji. 

Il-promotur tal-proġett, li huwa IHI, huwa wieħed minn Malta’s foremost international hotel and real estate developers, għandhom operat fl-Ewropea, fil-Lvant Nofsani u Afrika, bdew fl-1962 bil-Corinthia Hotel però llum il-ġuranta huma listed in the stock exchange u għandhom numru ta’ shareholders u bond holders li jammontaw għal 15,000 familji Maltin. Jiġifieri in addition to the Pisani family hemm ukoll dawn il-15,000 shareholders kif ukoll żewġ sovereign funds internazzjonali. L-asset valuation ta’ Corinthia jammonta għal madwar €31.6 biljun u huma wkoll lead partner fil-Global Hotel Lines li hija a key marketing and promotion platform li jużaw bħala Corinthia Group.  

Lura fl-2015, saru diskussjonijiet bejn il-Gvern u IHI u l-oġġettiv kien li l-Bajja ta’ San Ġorġ tiġi riġenerata. Dak iż-żmien Corinthia kienu fil-proċess li jagħmlu akkwist tar-Radisson Hotel biex b’hekk jimplimentaw riġenerazzjoni tal-peninsula. Tajjeb ngħid li IHI esprimew l-interess tagħhom li jikkonsolidaw il-Bajja ta’ San Ġorġ f’holistic qualitative project li fih jinkludi wkoll lukanda ta’ sitt stilel. Dak iż-żmien il-Gvern qabel mal-pożizzjoni li biex dan iseħħ l-ambjent kollu kellu jinbidel u l-peninsula kollha kellha tiġi riġenerata, u fl-2015 ġie ffirmat MOU mal-Gvern, li se niġi għalih aktar tard. 

Bħalissa IHI għandhom tliet kuntratti u tliet titoli enfitewtiċi fuq l-art u l-ammont ta’ metri kwadri huwa ta’ bejn wieħed u ieħor 70,000. Id-deeds daħlu fihom fis-snin 90 u kellhom id-dritt li jiżviluppaw proġetti mingħajr limitazzjoni fuq ebda volum, jiġifieri bħalissa Corinthia tista’ tapplika għal aktar żvilupp u timla s-sit skont il-permessi li tagħtihom il-PA, però kellhom l-intenzjoni li l-iżvilupp isir for tourism purposes.  Corinthia ġew bi proġett propost li huwa ferm aħjar minn a very intensely developed site, riedu jagħmluh high value added site però biex dan iseħħ talbu lill-Gvern sabiex ir-restrizzjoni li għandhom fuq l-emphyteutical deeds tiġi waived, u l-kuntratt jiġi estiż għal 99 sena, jiġifieri minn 75 sena għal dawk iż-żewġ siti jiġi estiż għal 99 sena u minflok 46 sena fuq it-tielet sit jiġi estiż għal 99 sena u l-kundizzjoni li hemm bħalissa fuq ċerti żviluppi tiġi waived. Ovvjament, għal dik il-waiver Corinthia jkollhom iħallsu prezz. 

Dak iż-żmien il-Gvern ħass li l-proġett tallies mal-viżjoni tiegħu li jkollu livell kwalitattiv ta’ turiżmu, li minflok niffukaw fuq in-numri niffukaw aktar fuq a luxury environment u jkollna a six star environment. Dan il-proġett kien ibbażat fuq investiment minimu min-naħa ta’ Corinthia ta’ €300 miljun li jitla’ għal €600 miljun, kien se jkun hemm dħul dirett u indirett għall-Gvern u kien se jkun hemm benefiċċju tanġibbli għall-ekonomija għax se nattiraw lejn pajjiżna livell ġdid ta’ viżitatur lejn il-pajjiż. Il-proġett kien se jkun paragunabbli ma’ high-end destinations fil-Mediterran. Iż-żewġ operazzjonijiet il-ġodda ta’ lukanda ta’ 6 stilel u l-lukanda ta’ 5 stilel kien se jkollhom staff to bedroom ratio ta’ 1.5 staff to every room fid-dawl tas-servizzi addizzjonali rikjesti u kien se joħloq madwar 600 sodda. Ovvjament, l-ownership rights kienu se jiżdiedu għal 99 sena. Ħalli issa ngħid x’kienu s-salient undertakings li ppreżentajna lill-NAOAC. 

Is-salient undertakings min-naħa ta’ Corinthia kienu li jkollhom minimu ta’ żewġ lukandi fuq is-sit u dawn iż-żewġ lukandi ma jkollhomx inqas minn 375 sodda. Waħda minnhom tkun fejn bħalissa hemm Corinthia San Ġorġ, li tiġi kompletament gutted and redeveloped u jiżdiedu żewġ sulari fuqha u għalkemm jonqsilha n-numru ta’ kmamar ssir high-end 6-star hotel with large luxury suites. Ikun hemm ukoll żvilupp ta’ lukanda ta’ 5 stilel immirata għall-business travellers. 

Fil-kuntratt li ppreżentajna lill-NAOAC daħħalna ceiling fuq żvilupp ta’ faċilitajiet residenzjali u kummerċjali ta’ massimu ta’ 100,000 metru kwadru. Fl-MOU ta’ qabel kien hemm minimu ta’ 146,000 metru kwadru, jiġifieri minn meta sar l-MOU sal-ġurnata tal-lum naqqasna; tlabna lil Corinthia u dawn aċċettaw li jkun hemm massimu ta’ 100,000 metru kwadru għal faċilitajiet residenzjali u kummerċjali. Tlabna wkoll lil Corinthia sabiex iħallsu a corporate social responsibility (CSR) donation, u fuq rakkmandazzjoni tal-NAOAC, minflok dik id-donazzjoni tmur għand il-Malta Tourism Authority (MTA), għamilniha li tmur għanda il-Kunsilli Lokali ta’ San Ġiljan u ta’ Pembroke għal perjodu ta’ għaxar snin,  li jammontaw għal madwar €1 miljun.  Kien hemm ukoll commitment min-naħa ta’ Corinthia sabiex ma ssir ebda talba għad-diklassifikazzjoni tal-foreshore u l-Gvern mhu beħsiebu jagħmel ebda diklassifikazzjoni tal-foreshore taż-żona ħalli nkunu ċari fuq dik ukoll. Fl-NAOAC kien hemm nuqqas ta’ kjarezza dwar dan il-fatt għax konna bgħatna verżjoni riveduta lill-Kumitat daqsxejn tard u forsi dik il-klawsola ma kenitx ħarġet ċara, però kemm il-Gvern kif ukoll Corinthia huma kommessi li ma jagħmlu ebda talba biex jiġi diklassifikat il-foreshore. 

ONOR. KAROL AQUILINA: Ministru, forsi tispjega ftit, fejn issemmiet diklassifikazzjoni tal-foreshore, din tfisser li ma jistax ikun hemm riklamazzjoni tal-art? 

ONOR. KONRAD MIZZI: Ġej għaliha wkoll. 

ONOR. ROBERT ABELA: Naħseb ir-riklamazzjoni tal-art huwa suġġett sorvolat fl-istadju tal-NAOAC. (Interruzzjonijiet) 

IĊ-CHAIRPERSON: Kollegi, ħa nagħlqu l-presentation l-ewwel, imbagħad ngħaddu għall-mistoqsijiet wara. 

ONOR. JOSÉ HERRERA: Illum nagħmel intervent qasir fuq il-policy tal-land reclamation ħalli niċċaraha. 

IĊ-CHAIRPERSON:   Kompli, Ministru Mizzi.
  
ONOR. KONRAD MIZZI: Spjegajna wkoll lill-NAOAC li l-proġett se jsir in phases, li fl-ewwel fażi kien se jkun hemm investiment minimu ta’ €100 miljun u li l-minimum overall investment kien se jkun ta’ €300 miljun. Spjegajna wkoll li l-konċessjoni kienet se tkun għal 99 sena meta fl-MOU konna qegħdin insemmu 125 sena. Il-kumpens tal-waiver tal-kundizzjoni tar-restrizzjoni ġie smat €51.4 miljun meta fl-MOU kien stmat €38 miljun, u l-pagament tal-premium kien se jkun ta’ €17-il miljun meta fl-MOU kien stmat €12-il miljun. Dawn l-affarijiet kollha ġew riveduti. Filwaqt li l-iżvilupp ta’ Corinthia ġie capped ħafna inqas milli kien fl-MOU, il-kunsiderazzjoni li jridu jħallsu to waive dawk il-kundizzjonijiet żdiedu wkoll. 

Minn dakinhar li ltaqa’ l-NAOAC sal-lum smajna li kien hemm numru ta’ concerns min-naħa tal-istakeholders. Dawn il-concerns elenkajnihom u bdejna nindirizzawhom waħda waħda ma’ Corinthia. Id-diskussjonijiet għadhom ma ngħalqux, però nista’ nagħtikom update ta’ fejn wasalna sal-lum. 

L-ewwel punt huwa li Corinthia qed jaqblu li ma ssir l-ebda riklamazzjoni ta’ art fuq is-sit.  Qablu wkoll – u dan huwa punt aktar b’saħħtu – li over the duration of the emphyteutical deed mhux se jagħmlu talba biex issir riklamazzjoni ta’ art, u lanqas  għandhom intenzjoni li jagħmlu riklamazzjoni. Jiġifieri huwa ċar li dik l-issue tar-riklamazzjoni ta’ art hija kompletament off the table u mhijiex se ssir. Punt ieħor li ċċarajna ma’ Corinthia u nkludejnih bħala kundizzjoni li se tiġi ppreżentata aktar ‘il quddiem fl-NAOAC, huwa li 50% mill-footprint tas-sit kollu jrid jibqa’ ffukat fuq turiżmu kif ukoll soft and hard landscapings esterni għall-pubbliku. Naħseb li dawn huma punti importanti ħafna. 

Fl-NAOAC tqajmet ukoll l-issue ta’ kif jiżdied il-ground rent, għax fid-draft kien hemm klawsola li tgħid li Corinthia jridu jiskattawha.  Naħseb li dak il-punt kien validu u fid-draft qegħdin nikkommettu li jkun il-Gvern li jiskatta meta jiżdied il-ground rent, mhux Corinthia. 

Kien hemm issue li qajmu l-Malta Developers’ Association (MDA) li ħassew li jekk Corinthia jitfgħu fuq is-suq 100,000 metru kwadru ta’ żvilupp residenzjali u kummerċjali – li qatt ma kienet l-intenzjoni tagħhom għax dejjem xtaqu li l-proġett ikun phased – dan se jeffettwa ħażin lis-suq. Corinthia għamluha ċara li huma jixtiequ jagħmlu a phased development – l-ewwel fażi kienet se tinkludi lukanda ta’ 6 stilel u 15,000 metru kwadru ta’ żvilupp – u wara diskussjonijiet ulterjuri, Corinthia Group qalu li huma lesti li jagħmluha fil-kuntratt li fi kwalunkwe ħin fis-suq qatt ma jkun hemm aktar minn 25,000 metru kwadru ta’ real estate biex b’hekk all the markets in the general economy ta’ Malta ma jiġux effettwati.  Jiġifieri l-ammont ta’  real estate fi kwalunkwe ħin se jkun limitat għal 25,000 metru kwadu, u l-proġett se jkun qed isir fuq medda ta’ 20 sena, 25 sena. 

Kien hemm kritika wkoll li Corinthia jafu jidħlu għal dan il-proġett imbagħad jaqbdu jbigħuh jew ibigħu biċċiet minnu, kif sar pereżempju, fi SmartCity fejn kuntratt innegozjat taħt Gvern Nazzjonalista seta’ jinbigħ biċċa biċċa u lanqas nistgħu nwaqqfuh. Fil-każ ta’ dan il-kuntratt daħħalna obbligazzjoni ċara – u qablu magħha IHI ukoll – li biex ikun hemm trasferiment ta’ parti mill-unfulfilled obligation, il-Gvern tal-ġurnata jrid jagħti l-kunsens tiegħu, jiġifieri ma jistgħux jaqbdu u jbigħu parti mill-proġett. Din l-assigurazzjoni tawhielna Corinthia Group għax l-intenzjoni tagħhom hija li dan il-proġett jagħmluh huma. 

Fil-Kumitat tqajjem ukoll il-punt li jkun hemm xi forma ta’ joint project monitoring committee to oversee the deliverables u jara li dak li hemm imwiegħed fil-kuntratt isir, u wara diskussjonijiet ma’ Corinthia, dan ġie maqbul ukoll. Dawn it-tibdiliet kollha li qed insemmi se jiġu riflessi fi draft ulterjuri tal-kuntratt li qed isir bħalissa. 

Tajjeb ngħid ukoll li l-affarijiet li qegħdin nitkellmu fuqhom bħalissa ma ġewx estiżi, jonqos numru ta’ affarijiet oħrajn li qegħdin fil-lista li qegħdin niddiskutu ma’ Corinthia Group u ladarba n-negozjati jispiċċaw nerġgħu nagħmlu preżentazzjoni kif inhu xieraq lill-NAOAC u nsegwu due process fejn il-kuntratt jiġi ppubblikat, diskuss, jgħaddi mill-Kumitat, u jekk ikun hemm bżonn imur Plenarja.  Ovvjament dawn l-obbligazzjonijiet ma jneħħu xejn mill-obbligi li joħorġu mil-liġijiet tal-ippjanar u l-ambjent li l-proġett jgħaddi mill-proċeduri kollha tal-ippjanar, u jekk il-PA jew l-ERA ma jagħtux xi permess, isir ibbażat biss fuq dawk l-inizjattivi u ssir dejjem il-konsultazzjoni pubblika fuq dan kollu. 

Xtaqt nerġa’ nenfasizza li minn dakinhar li ltaqa’ l-NAOAC sal-lum iċċarajna l-punt li riklamazzjoni ta’ art mhux se ssir u lanqas se ssir talba għar-riklamazzjoni ta’ art, li 50% tas-sit se jkun tourism and landscaped areas, li ż-żieda tal-ground rent se tiġi skattata mill-Gvern, li mhux se jkun hemm flooding tas-suq għal dak li jirrigwarda real estate għax fi kwalunkwe ħin matul il-25 sena mhux se jkun hemm aktar minn 25,000 metru kwadru fuq is-suq, li l-Corinthia ma jistgħux ibigħu kwalunkwe parti mill-proġett mingħajr il-kunsens tal-Gvern, u li se jkun hemm a joint monitoring committee biex jiżgura li l-proġett ikun suċċess.  Minn dak li tkellimna mas-Sur Pisani, mas-Sur Naudi u mal-bqija tat-team m’għandix dubju li l-intenzjonijiet huma tajbin. L-intenzjoni tagħhom hija li jkollhom il-flagship hotel bħal m’għandhom bħalissa Londra li tkun f’Malta u jien ċert li għaxar snin oħra nħarsu lura u ngħidu “what a wonderful project” u kemm dan ikkontribwixxa to the economic repositioning tal-gżira. 

IĊ-CHAIRPERSON: Issa se nistieden lill-Membri tal-Kumitat sabiex jagħmlu l-interventi tagħhom, imbagħad nara jekk hawnx mistoqsijiet minn dawk preżenti fuq il-preżentazzjoni li saret. 

ONOR. ROBERT ABELA: Rigward ir-riklamazzjoni ta’ art, dan il-punt ġie thrashed out fl-NAOAC, però tajjeb li nfakkar li jekk hawn xi pożizzjoni min-naħa tal-Oppożizzjoni kontra r-riklamazzjoni ta’ art – għax qed nara ħafna entużjażmu kontra r-riklamazzjoni ta’ art – infakkar li f’Lulju li għadda l-Oppożizzjoni, fl-NAOAC ivvutat favur proġett ta’ riklamamzzjoni ta’ art. Qed nirriferi għal-Lido tal-Gżira. Tajjeb infakkar li dak huwa proġett li se jsir kollu fuq riklamazzjoni ta’ art, u l-Oppożizzjoni vvutat favurih. 

IĊ-CHAIRPERSON:  Il-Ministru Herrera.

ONOR. JOSÉ HERRERA: Sur President, rigward ir-riklamazzjoni tal-art, irrid nagħmilha ċara li f’dan il-proġett ġie salvagwardat – almenu skont il-briefing li ngħatajt mill-kollega tiegħi – il-kunċett tad-demanju pubbliku, fis-sens li l-foreshore huwa fid-demanju pubbliku u allura ma kienx ikun korrett li lill-iżviluppatur nagħtuh konċessjoni ta’ foreshore biex ikun jista’ juża dik il-foreshore u jagħmel riklamazzjoni ta’ art għall-użu esklussiv. Però rrid nagħmilha ċara li b’dak li qed jingħad illum ma jfissirx li qed isir xi statement favur jew kontra l-kunċett jew il-politika ta’ riklamazzjoni ta’ art. Fuq il-kwestjoni ta’ riklamazzjoni ta’ art, il-Ministeru tiegħi qed jaħdem fuq policy ħolistika, qed jagħmel analiżi fuq dan is-suġġett, il-proċess jinsab fi stadju avvanzat ħafna u se jsir dibattitu mal-pubbliku inġenerali u ma’ min hu interessat dwar il-possibilità li ssir riklamazzjoni ta’ art. Ir-riklamazzjoni ta’ art trid issir bi prijorità ambjentali u fuq vena ambjentali. Biex ma nħalltux l-asserzjoni li qed issir illum mal-politika tar-riklamazzjoni ta’ art, li qed jingħad illum huwa li minħabba l-kunċett ta’ public domain mhux se jkun hemm talba biex jiżdied il-potenzjal ta’ riklamazzjoni ta’ art. Ma jfissirx li l-Gvern huwa kontra jew favur dan il-kunċett. Dan il-kunċett huwa fdat lill-Ministeru għall-Ambjent, qed isir studju fuqu u fil-ħin opportun, il-viżjoni tiegħi u tal-Gvern fuq dan is-suġġett importanti tkunu tafuha. 

IĊ-CHAIRPERSON: Nirringrazzjak. Hawn aktar mistoqsijiet fuq il-preżentazzjoni li saret? L-Onor. Godfrey Farrugia.

ONOR. GODFREY FARRUGIA: Sur President, jien nixtieq nagħmel żewġ osservazzjonijiet li minnhom joħorġu l-mistoqsijiet tiegħi. Ħadt pjaċir li fil-bidu, għalkemm m’għandux x’jaqsam mas-suġġett, il-Ministru tkellem dwar il-viżjoni turistika għal Malta u anke ta xi statistika. Sintendi, il-proġett innifsu ma jitkellimx biss dwar it-turiżmu, imma jitkellem ukoll dwar akkomodazzjoni upmarket. Xtaqt inkun naf x’inhuma l-parametri nazzjonali dwar it-turiżmu, l-akkomodazzjoni u l-office space. Dawn huma parametri li, fil-fatt, għandhom x’jaqsmu ħafna mas-sostenibilità ta’ pajjiżna meta tiġi għall-urban development u, għaldaqstant, jekk xi ħadd minnhom jiżgarra mill-proporzjonalità, allura ‘l quddiem jista’ jkollna problema ekonomika. Xtaqt li l-Ministru, fl-espożizzjoni tiegħu, la qiegħed isemmi proġett mixed, iserrħilna rasna wkoll minn dan l-aspett, mhux biss fejn jidħlu Corinthia Group, imma wkoll fuq skala nazzjonali. 

It-tieni punt.  Ħareġ ċar li l-peninsula msemmija fejn hemm dawn it-tliet siti ta’ Corinthia Group huwa post li l-footprint tiegħu – mhux 50% imma 100% - huwa elenkat fil-pjan lokali li għandu jkun purament għat-turiżmu u mhux għall-akkomodazzjoni residenzjali. Għalkemm ħadt pjaċir ninnota li ġiet irtirata l-possibilità ta’ riklamazzjoni ta’ art –  u sew għamiltu, huwa pass għaqli u nirringrazzjakom...

ONOR. MARTHESE PORTELLI: Ma ġietx irtirata. 

ONOR. GODFREY FARRUGIA:  Iva, qalu li rtirawha. 

ONOR. KONRAD MIZZI: Mhux talli hija rtirata talli ġiet irtata bħala kundizzjoni li Corinthia Group ma jitolbuhiex fiż-żmien tad-99 sena. 

ONOR. GODFREY FARRUGIA: Prosit talli rtirajtuha, imma qegħdin tonqsu minn dawn iż-żewġ aspetti li għadni kemm elenkajt u għaldaqstant nemmen li jekk se nagħtu 50% għall-akkomodazzjoni f’post li fil-pjan lokali – li jkun sar bi studju – huwa elenkat għat-turiżmu, huwa t-turiżmu stess li se jitlef ‘il quddiem għax inkunu għamilna proġett li ma kellu jkun qatt indirizzat għall-akkomodazzjoni, imma għat-turiżmu. Nixtieq li jkollna spjega fuq dawn iż-żewġ oqsma li fil-preżentazzjoni ma ħarġux ċari. 

IĊ-CHAIRPERSON: Hawn aktar mistoqsijiet? L-Onor. Azzopardi.

ONOR. JASON AZZOPARDI: Sur President, xtaqt li l-Ministru jindika eżempji ta’ lukandi ta’ 6 stilel ħalli wieħed ikun jista’ jifhem x’inhi lukanda ta’ 6 stilel. 

IĊ-CHAIRPERSON:  F’pajjiżna? 

ONOR. JASON AZZOPARDI: Le, m’iniex qed nirriferi għal pajjiżna. 

Il-Ministru, fil-preżentazzjoni tiegħu, għamel riferenza għall-fatt li se jkun hemm persentaġġ lukanda u persentaġġ affarijiet oħra. L-MOU tal-2015, li għamel riferenza għalih u li bid-diskussjonijiet tbiddlu l-parametri li kien hemm fih, kien qed jagħmel provision għal dak it-tip ta’ żvilupp, jiġifieri beyond the hotel aspect? 

Qrajna fil-media li fil-kuntratt hemm klawsola – ma nistax nikkonferma għax m’għandniex aċċess għall-kuntratt – li tgħid li f’każ ta’ economic and/or social hardships l-iżviluppatur, b’diskrezzjoni tiegħu, jitlob lill-Gvern ibiddel ċerti kundizzjonijiet. Dan huwa xi qrajna fil-gazzetti. Jien naħseb li din hija l-ewwel darba li qatt sar kuntratt f’pajiżna b’dik it-tip ta’ klawsola u għaldaqstant xtaqt nistaqsi lill-Ministru għalfejn ħass li kellha tingħata dik it-tip ta’ diskrezzjoni lill-privat, hu min hu l-privat, seta’ kien jismu Joe Borg, minflok ma bil-kontra, jiġifieri li jkun hemm klawsola, kif kien isir fil-kuntratti qabel, fejn dik id-diskrezzjoni tkun favur il-Gvern, u ċioè li jekk mat-trapass taż-żmien jirriżulta li jkun hemm disproportionate disadvatages għall-Gvern allura jkun hemm lok ta’ rinegozjar ta’ dak li jkun qed jirriżulta li qed jikkaġuna disproportionate disadvantage għall-Gvern li qed jirrappreżenta l-kaxxa ta’ Malta. 

Xi ħaġ’oħra li smajt li nkwetatni ħafna – u nittama li smajt ħażin jew li fhimt ħażin – hija li dan il-proġett se jieħu minn 20 sena sa 25 sena. Nispera u nittama li smajt ħażin lill-Ministru – u jekk inhu hekk nitolbu jikkoreġini –  għax I shudder to think li r-residenti ta’ dawk l-inħawi se jagħmlu 25 sena b’dan il-kalvarju ta’ bini, trakkijiet, kostruzzjoni u dak kollu li jġib miegħu. Għidli li smajt ħażin u li fhimtek ħażin, Ministru, għax 20 sena jew 25 sena huma ġenerazzjoni. Mistoqsija anċillari ma’ dan li xtaqt nagħmel hija jekk sarux traffic impact assessments – nafu li f’dik iż-żona hemm proġetti kbar għaddejjin, jew li se jsiru – ħalli naraw eżattament xi ttieħed inkonsiderazzjoni in kwantu ta’ discomfort, inkonvenjent u noise pollution għal kull min joqgħod fil-viċin ta’ fejn se jsir l-iżvilupp, partikolarment dawk ta’ Pembroke, għax in-nies huma nies, mhumiex numri. 

Ministru, mistoqsija oħra li xtaqt nagħmillek hija jekk bin-negozjar tal-kuntratt teskludix li l-art xi darba fil-futur – jien u int ma nkunux għadna fuq wiċċ id-dinja – din l-art will revert back to public ownership, jew jekk huwiex każ ta’ eventwalment there is always the right for the private entity – whoever it might be in the future – li jikkonverti t-titolu ta’ enfitewsi temporanja għal qualsiasi titolu ieħor li jkun għażel, pereżempju, ċens perpetwu, u allura dik l-art qatt ma tkun ta’ John Citizen. Mistoqsija oħra.  

Aħna nkwetajna meta qrajna li l-MOU jipprovdi għal 12-il tower block, wieħed minnhom up to 21 storeys high. Tista’ tagħtina ftit dawl dwaru?  Jekk hu minnu – jekk hi esaġerazzjoni għidilna li hija esaġerazzjoni u li qed jivvintaw, qed iżidu, whatever –   taħseb li dan jeffettwa u jimpatta l-kwalità tal-ħajja anke bħala landscape, bħala skyline ta’ dik il-peninsula? 

Finalment, ħaġa importanti ħafna, mistoqsija fuq il-valur tal-art. Qrajna fil-media li din l-art ġiet stmata mhux inqas minn €700 miljun, u skont il-kuntratt, il-Gvern se jkun qed idaħħal madwar €52 miljun. Ministru, jekk dan huwa minnu, taqbel u tikkonferma li t-€52 miljun, jiġu €52 miljun jekk jinfeda ċ-ċens  ta’ dawk li se jkun mogħti lilhom iċ-ċens tar-residenzi?  Għax effettivament il-privat has made a killing – u good luck to them; jien qed nikkritika lill-Gvern mhux lill-privat għax il-privat sewwa jagħmel li jekk tiġih opportunità jisfruttaha, dak huwa xogħlu, imma aħna qed naraw l-affarijiet mill-aspett ta’ Gvern, ta’ good governance – u l-Gvern se jkun daħħal €17-il miljun. Jekk mhux hekk, ikkoreġini. Qrajna wkoll li l-privat se jagħmel depożitu ta’ €1 miljun fi proġett li se jiġi jiswa mijiet ta’ miljuni.  Issa aħna nafu li l-common mortals, meta jagħmlu depożitu fuq dar, iħallsu bejn wieħed u ieħor kapparra ta’ 10%. F’dan il-każ, jekk hu veru – jekk le għandek l-opportunità tgiddeb dawn ir-rapporti – li jsir depożitu, jew premium, call it what you may, ta’ €1 miljun għal proġett fuq art li tiswa tant u li suppost se jiġu nvestiti tant u tant miljuni, is it right, correct or fair, partikolarment fuq il-businesses ta’ dik iż-żona li jridu jikkompetu magħhom u li jridu jħallsu l-belli liri meta jagħmlu proġett ħafna iżgħar minn dan? Ministru, xtaqt nistaqsi jekk dan huwiex minnu, sabiex fil-kas tispjegalna kif wasalt għad-deċiżjoni li s-somma ta’ €1 miljun kapparra fi proġett li naħseb huwa l-ikbar trasferiment ta’ art li l-Gvern Malti qatt għamel mill-1964, jikkostitwixxi good governance. Għalissa dawn huwa d-domandi li għandi min-naħa tiegħi. Skużani jekk għamiltlek numru ta’ mistoqsijiet, iżda ċ-Chairman qalilna biex nagħmluhom kollha f’daqqa. Nirringrazzjak.

IĊ-CHAIRPERSON: Grazzi. Iktar mistoqsijiet? L-Onor. Marthese Portelli.

ONOR. MARTHESE PORTELLI: Jien xtaqt l-ewwel nisma’ t-tweġibiet tal-Ministru, anke għax skont ir-risposti tiegħu, imbagħad nifformula mistoqsijiet oħrajn li għandi.

IĊ-CHAIRPERSON: Onor. Portelli, f’din il-parti tad-diskussjoni se nieħdu l-mistoqsijiet kollha li għandkom fuq il-preżentazzjoni li saret, u l-Ministru se jirrispondihom f’daqqa. Jien għandi diġà xi nies mill-pubbliku li talbu jagħmlu xi mistoqsijiet u għalhekk irrid nagħti l-opportunità lilhom ukoll. Jekk għandek xi mistoqsijiet, issa huwa l-ħin tiegħek.

ONOR. HERMANN SCHIAVONE: Però, Sur President, naħseb li għandek tagħti ċans lill-Membri tal-Oppożizzjoni li jistaqsu li jridu issa, imbagħad skont kif iwieġeb il-Ministru, jerġgħu jistaqsu!

IĊ-CHAIRPERSON: Onor. Schiavone, l-ewwel nieħdu l-mistoqsijiet.

ONOR. MARTHESE PORTELLI: Jien biex ma nerġax nagħmel mistoqsijiet oħrajn, jiġifieri biex ma naħlux ħin u biex ikun hemm iktar ħin għan-nies li hawn preżenti.

IĊ-CHAIRPERSON: Mela ħa nerġa’ nistaqsikom: Għandkom mistoqsijiet ulterjuri?

ONOR. MARTHESE PORTELLI: Iva, però rrid li jekk ikollna mistoqsijiet oħrajn fuq ir-risposti li jagħti l-Ministru, tagħtina l-opportunità li nagħmluhom, kemm aħna kif ukoll il-membri tal-pubbliku. Jekk hemm bżonn, issir seduta oħra, kif ġieli għamilna fil-passat u f’din il-leġiżlatura wkoll.

IĊ-CHAIRPERSON: M’għandna l-ebda problema, serrħu raskom.  Jien dejjem nagħti opportunità lil kulħadd. Għandkom iktar mistoqsijiet, jew se nagħtu ċans lis-sinjuri preżenti sabiex jagħmlu xi mistoqsijiet huma?

ONOR. MARTHESE PORTELLI: Jien għandi mistoqsijiet, però m’għandix diffikultà li tieħu xi mistoqsijiet mill-pubbliku mbagħad terġa’ lura għalina, anke għax forsi hawn min id-darba li ġejja ma jistax jattendi.

IĊ-CHAIRPERSON: Fadal xi mistoqsijiet min-naħa tagħkom?

ONOR. MARTHESE PORTELLI: Iva.

ONOR. KAROL AQUILINA: Jien ukoll għandi xi mistoqsijiet, imma nixtieq nisma’ lill-Ministru jitkellem b’mod ġenerali mbagħad...

IĊ-CHAIRPERSON: Jien s’issa għandi lil Dr. Claire Bonello – li bagħtitli l-email inizjali – li qalet li xtaqet tagħmel xi mistoqsijiet, kif ukoll lil Maria Grazzia Cassar, Arnold Cassola, Alfred Baldacchino, Andrè Callus u Michael Briguglio. 

Nibda billi nagħti opportunità lil min stieden din id-diskussjoni, u għalhekk insejjaħ fuq il-Mejda lil Dr. Claire Bonello.

DR. CLAIRE BONELLO (f’isem Flimkien għal Ambjent Aħjar): Grazzi. Jien xtaqt nagħmel ftit domandi fil-qosor. Hawnhekk jissemma li skont il-pjan lokali, iż-żona kollha hija ndikata għal skopijiet turistiċi. Fil-media kien hemm rapporti li trid issir planning control (PC) application quddiem il-PA. X’se jiġri fil-każ remot li l-PA ma tapprovax din il-PC application? Hawnhekk qed nuru li qisna qegħdin norbtu idejn il-PA minn qabel. 

Jien segwejt il-proċeduri tal-NAOAC fejn saret preżentazzjoni simili u ndunajt li effettivament qegħdin nitkellmu fuq tiġdid awtomatiku tal-foreshore u l-art ta’ ħdejn il-baħar, jiġifieri tiġdid awtomatiku tal-konċessjoni eżistenti. Din it-tip ta’ konċessjoni, jew tiġdid awtomatiku, huwa vjetat mid-Direttiva ta’ Bolkestein jekk ma ssirx sejħa pubblika għal tenders.

ONOR. KONRAD MIZZI: For the purpose of clearity, qiegħda tgħid għall-foreshore?

DR. CLAIRE BONELLO: Għall-foreshore u għall-art ħdejn il-baħar; il-peninsula sħiħa.

ONOR. KONRAD MIZZI: Niċċaraha iktar tard, però mhux se jsir tiġdid beyond what they have.

DR. CLAIRE BONELLO: It is effectively a re-organisation with an extension. 
ONOR. KONRAD MIZZI: No! Mhux se jkun hemm estensjoni tal-foreshore beyond what they have now.

DR. CLAIRE BONELLO: Not an extension of the foreshore but an extension of the time of duration of the concession on the foreshore and on the marine land.

ONOR. KONRAD MIZZI: No, they won’t! Kif jgħaddu l-45 sena tar-Radisson, the foreshore will go back to...

DR. CLAIRE BONELLO: I am talking about the whole peninsula.

ONOR. KONRAD MIZZI: Yes, the whole peninsula.

DR. CLAIRE BONELLO: It is not being extended in duration?

ONOR. KONRAD MIZZI: The land in general yes, but not the foreshore.

DR. CLAIRE BONELLO: I am referring to the land in general.

ONOR. KONRAD MIZZI: But not the foreshore.

DR. CLAIRE BONELLO: Ara ħalli niċċaraha ħalli niftehmu.  Il-peninsula sħiħa tikkonsisti f’art fuq il-baħar. Dik it-tip ta’ konċessjoni viċin il-baħar hija koperta bid-Direttiva ta’ Bolkestein, u l-automatic extension or renewal of such concessions huwa divjetat skont l-istess direttiva.

ONOR. KONRAD MIZZI:  We are definitely not renewing tal-foreshore. It’s going to be completely excluded.

DR. CLAIRE BONELLO: Jiġifieri qed tgħid l-art kollha.

ONOR. ROBERT ABELA: Inti qed tirriferi għall-estensjoni minn 70 sena għal 99 sena?

DR. CLAIRE BONELLO: Iva.

ONOR. ROBERT ABELA: Jimporta tikkwota id-dispożizzjoni relattiva ħalli nieħdu nota tagħha?

DR. CLAIRE BONELLO: Qed nikkwota d-Direttiva Bolkestein.

ONOR. ROBERT ABELA: Imma liema parti? Huwa importanti li nkunu nafu.

DR. CLAIRE BONELLO: Tista’ tfittex fuq Google. (Interruzzjonijiet)

ONOR. ROBERT ABELA: Naħseb li hawnhekk m’għandniex nimxu b’suppervja. Il-kummenti ta’ Dr. Claire Bonello qed nismagħhom, u jekk għandha raġun f’dak li qed tgħid, wieħed irid jeħodhom inkonsiderazzjoni. Għalhekk qed nitlobha biex tgħaddilna d-direttiva. (Interruzzjonijiet) Dr. Bonello qed tagħmel is-suġġeriment tagħha...

DR. CLAIRE BONELLO: Jien nista’ nitkellem għalija nnifsi!

ONOR. ROBERT ABELA: Iva, anzi...

DR. CLAIRE BONELLO: Nista’ nippreżenta r-risposti miktubin għall-mistoqsijiet parlamentari li saru quddiem il-Parlament Ewropew dwar id-definizzjoni ta’ art jew konċessjoni viċin il-baħar, mhux limitatament għall-foreshore, u kif din tapplika meta jkun hemm divjett fuq dan it-tip ta’ tiġdid awtomatiku.

ONOR. ROBERT ABELA: Mhuwiex tiġdid awtomatiku! Ma nistgħux naqblu fuq aspett legali. 

DR. CLAIRE BONELLO: Hija estensjoni.

ONOR. ROBERT ABELA: Imma inti għedt tiġdid. Assolutament mhuwiex tiġdid awtomatiku! 

ONOR. MARTHESE PORTELLI: Mhuwiex tiġdid awtomatiku għax hemm kundizzjonijiet differenti. Għalhekk qegħdin tagħfsu għal dik id-definizzjoni!

ONOR. ROBERT ABELA: Hija konċessjoni enfitewtika li l-perjodu tagħha se jiżdied b’numru ta’ snin.

ONOR. KONRAD MIZZI: Però punt importanti huwa li we did not even consider the declassification of the foreshore, u kif jgħaddi iż-żmien, the foreshore reverts back to the Government. Dak huwa punt importanti ħafna. Pereżempju, kif inhi bħalissa, parti mill-Marina San Ġorġ is built on the foreshore, on the first 15 meters. Ovvjament, kif jgħaddi ż-żmien, that part will not be extended. But you are obviously talking about the broader thing. 

DR. CLAIRE BONELLO: Għal kull bonfini nixtieq nippreżenta kopja tal-mistoqsijiet parlamentari li saru din is-sena, li jiddefinixxu għalxiex tapplika d-Direttiva Bolkestein, u liema tip ta’ konċessjonijiet, estensjoni jew riorganizzazzjonijiet huma divjetati skont il-liġi.

Għandi l-aħħar mistoqsija. Il-Ministru qal li Corinthia m’għandhiex restrizzjonijiet fuq il-volum li tista’ tibni fuq...

ONOR. KONRAD MIZZI: Bħalissa.

DR. CLAIRE BONELLO: Però xorta hemm il-height limitations tal-planning policies.

IĊ-CHAIRPERSON: Li tippermetti high risers.

ONOR. KONRAD MIZZI: I don’t think they are defined for the foreshore, but of course there is, u dejjem se jkun hemm.

IĊ-CHAIRPERSON: Grazzi. Insejjaħ issa lil Maria Grazzia Cassar.

IS-SINJ. MARIA GRAZIA CASSAR (f’isem Din l-Art Ħelwa): Grazzi, Sur President.   L-ikbar tħassib li għandna aħna huwa l-apparent lack of planning f’pajjiżna. Aħna qed nosservaw li qegħdin nirreaġixxu għall-proposti tal-iżviluppaturi, meta suppost l-iżviluppaturi qed isegwu l-proposti tal-Gvern u tal-PA u tal-pjanijiet eżistenti bħalissa, jiġifieri l-pjanijiet lokali, li għadhom ma tfaċċawx u li ilhom is-snin li suppost ġew riveduti u għadna ma rajnihomx. Aħna napprezzaw li t-turiżmu jrid jimxi ‘l quddiem, però anke l-fatt li kien hemm tant boutique hotels li nfetħu dan l-aħħar...  L-istatistika qiegħda tippermetti dan it-tip ta’ proġetti? Kif qed tallaċċja l-viżjoni ma’ dak li qed isir f’pajjiżna? Aħna nixtiequ li l-PA jkollha viżjoni sostenibbli u mhux nirreaġixxu għall-proġetti meta dawn jiġu proposti. Nirringrazzjak.

IĊ-CHAIRPERSON: Grazzi. Il-Professur Arnold Cassola.

IL-PROF. ARNOLD CASSOLA (f’isem Alternattiva Demokratika): Nirringrazzjak, Sur President. Il-Ministru semma l-kwestjoni ta’ riġenerazzjoni tal-peninsula, bil-għan li jkollna lukanda ta’ 6 stilel. Naħseb li bħala ambjentalisti għandna kunċetti differenti ta’ riġenerazzjoni. It-turisti tas-6 stilel li se jonfqu €5,000 kull lejl, apparti li se jsibu sit ta’ kostruzzjoni ta’ 25 sena – u dak tal-ewwel fażi – se jsibu quddiem wiċċhom żewġ torrijiet tal-Corinthia stess li qegħdin mal-baħar, iż-żewġ torrijiet tad-DB Group, iż-żewġ torrijiet ta’ Villa Rosa, it-torri l-ieħor fuq in-naħa l-oħra tal-kosta fuq il-Cresta Quay, u l-mużika ddamdamlek moħħok ġejja minn Hugo’s Terrace 50 jarda ‘l bogħod.  Naħseb li hemm iċ-ċans li jiġu bl-idea ta’ sitt stilel, però jiskopru li qegħdin f’ambjent ta’ sitt stalel u mhux ta’ sitt stilel! Dak huwa l-ewwel kunċett. 

Kif diġà ssemma, hawnhekk għandna kuntratt li jippermetti r-residenzi f’żona turistika, u meta inti tibdel żona turistika f’żona residenzjali u kummerċjali, kif huwa l-għan hawnhekk, se jkun hemm hidden state aid, se jkun hemm distortion tal-kompetizzjoni għax se jkun hemm għajnuna mill-Istat lil kumpanija partikolari, u l-ebda level playing field. Allura naħseb li għandu jkun hemm reality check anke fuq din tas-sitt stilel, eċċ. 

Ministru, fil-laqgħa tal-NAOAC li saret qabel il-Milied inti kont stqarrejt li Corinthia kienu offrew li jċedu parti mill-foreshore li għandhom. Tista’ tgħidilna liema parti tal-foreshore offrew li jċedu? Meta offrew li jċeduha, u għaliex offrew li jċeduha? 

Fil-kuntratt li l-Gvern iffirma ma’ DB Group, il-Gvern qed jintrabat li ma jippermettix visually intrusive structures quddiem il-konċessjoni tagħhom. Din il-klawsola hija maħsuba li tkun ukoll fil-kuntratt ta’ Corinthia Group?

ONOR. JASON AZZOPARDI: Sur President, kwarta oħra jibdew il-mistoqsijiet parlamentari fil-Plenarja. X’tixtieq li nagħmlu? Qed nistaqsi biex anke l-Ministru jkollu ċans iwieġeb.

IĊ-CHAIRPERSON: Se nieħu l-interventi kollha li hawn mill-floor imbagħad il-Ministru jkun jista’ jirrispondi. Jekk imbagħad naraw li jkollna bżonn nagħmlu mistoqsijiet ulterjuri, nottemporaw ruħna mal-ħin. 

Is-Sur Alfred Baldacchino.

IS-SUR ALFRED BALDACCHINO: Nirringrazzjak. Jien xtaqt nagħmel xi mistoqsijiet li huma msejsa fuq il-preżentazzjoni li ta l-Ministru, liema preżentazzjoni kienet tagħti ħafna tagħrif finanzjarju u ekonomiku, però ftit li xejn tagħrif ieħor. Pereżempju, qabel, waqt u wara l-iżvilupp, minbarra l-impatti pożittivi, il-proġett se jkollu wkoll impatti negattivi. U l-impatti negattivi huma importanti għall-għan finali tal-proġett, li huwa intenzjonat għall-high market tourism. Mingħajr dubju se jkun hemm impatt soċjali negattiv, kemm għar-residenti preżenti, kif ukoll għat-turisti li jibdew jidħlu fis-sit meta jibda jopera, u se jibqa’ anke jiżdied wara.  Għandna idea ta’ kemm se jista’ jkun hemm persuni f’kull kilometru kwadru fuq is-sit at any given time, ladarba l-iżvilupp ikun lest? Jekk ma jkunx hemm studju dwar dan, jista’ jwassal biex minflok ma l-proġett ikun qiegħed biex jattira high tourist, jispiċċa ta’ detterrent għalihom għax ikunu qishom imsakkrin ġo gaġġa. 

Kif spjega wkoll il-Prof. Cassola, l-peninsula hija kollha mdawwra b’lukandi u entertainment u s-sound pollution se jkun fenomenali, considering il-prevailing winds. Il-light pollution ukoll se tkun fenomenali, mhux biss għat-turisti li wieħed qed jistenna li jattira, imma anke għar-residenti tal-viċinanzi. 

M’għandniex xi ngħidu li t-traffiku se jkun problema kbira oħra, kemm minħabba t-traffiku tar-residenti Maltin, fit-triqat tagħhom lejn ix-xogħol u lejn postijiet oħra, imma anke għas-servizzi li se jissuplixxu l-kumpless, u għat-turisti li se jkunu qed isuqu. Jekk wieħed ma jeħux dawn l-affarijiet kollha in konsiderazzjoni fl-studji li jsiru, kif jista’ wieħed ikollu l-għan li jattira upmarket tourists meta dawn għandhom tant postijiet madwar il-Mediterran fejn imorru fejn l-ambjent soċjali huwa iktar kwiet, mhuwiex daqshekk imniġġes, u biex issuq huwa iktar faċli? Jiġifieri wieħed ma jistax jippunta għal għan mingħajr ma jara l-impatti tal-kumpless kollu. Jekk dan se jsir, se jsir b’ħafna ħela ta’ riżorsi finanzjarji, soċjali u ekoloġiċi. 
Kif kulħadd jaf, il-peninsula qiegħda qrib Natura 2000 site. Issa safejn naf jien, il-Habitats Directive tgħid li għal kwalunkwe żvilupp li jsir within the site, anke jekk huwa l-management tas-sit, u anke għal kwalunkwe żvilupp li se jsir barra mis-sit, irid isir assessment ta’ kif dan se jimpatta fuq Natura 2000 sites skont l-obbligi li għandu l-pajjiż mal-Unjoni Ewropea vis-à-vis Natura 2000 sites. Safejn naf jien, dawn l-istudji għadhom ma sarux, u jien xtaqt li qabel ma jkompli... Inkella se nieħdu deċiżjonijiet fid-dlam, se nagħmlu qabża u mixja fid-dlam...

IĊ-CHAIRPERSON: Għadna ma wasalniex hemmhekk. S’issa lanqas applikazzjoni tal-iżvilupp mhemm. Dan li qed tgħid huwa minnu, però għad irid isir, eventwalment.

IS-SUR ALFRED BALDACCHINO: Jien nixtieq li nara l-istudji mill-aspett soċjali u mill-aspett ambjentali, biex ikun jista’ jkolli pożizzjoni, mhux biss fuq kif se jiġu mpattati negattivament, imma anke l-għan tal-proġett. Nirringrazzjak.

IĊ-CHAIRPERSON: Grazzi. Insejjaħ issa lil Andrè Callus.

IS-SUR ANDRÈ CALLUS (f’isem il-Moviment Graffiti): Nirringrazzjak. Se nibda l-kummenti u l-mistoqsijiet tiegħi billi naqbad mal-aħħar ħaġa li għedt inti, Sur President, meta għedt li għadna ma wasalniex fil-punt li nkunu evalwajna l-impatti differenti. Mela la għadna ma wasalniex hemmhekk, suppost dan il-kuntratt m’aħniex qegħdin niddiskutuh hawnhekk! L-ewwel irridu nagħmlu pjan, naraw x’inhuma l-impatti differenti li jista’ jkun hemm bi proġetti massivi bħal dawn, imbagħad eventwalment immorru biex niddiskutu kuntratti bħal dawn. Jien niftakar li iktar minn sentejn ilu konna f’din l-istess kamra niddiskutu l-abbozz tal-masterplan ta’ Paceville, liema masterplan ġie scrapped għaliex ħareġ biċ-ċar ħafna li dan kien ibbażat fuq ix-xewqat ta’ ftit żviluppaturi, u mhux tan-nies. Il-problema hi li l-masterplan qed isir mingħajr ma ġie approvat, u qed isir fl-agħar aspetti possibbli ta’ dak li kien il-masterplan ta’ ftit snin ilu. Kif nistgħu biss nikkunsidraw li jsir kuntratt bħal dan għal proġett bħal dan meta lanqas hemm masterplan? L-ewwel nett il-masterplan irid jara x’inhuma x-xewqat u l-aspirazzjonijiet tan-nies. Meta kien hemm il-masterplan kont tqallajt nisma’ il-kelma “aspirazzjonijiet”. Però, l-aspirazzjonijiet ta’ min? L-aspirazzjonijiet tal-poplu? Tar-residenti? Tan-nies li jużaw dak il-post?  Jew l-aspirazzjonijiet ta’ ftit negozjanti kbar li jridu jagħmlu ħafna flus? Kif qegħdin biss nikkunsidraw proġett bħal dan li għandu impatt enormi mhux biss fuq dik iż-żona fejn se jsir, imma fuq l-inħawi kollha? Hawnhekk qed nitkellmu fuq xi ħaġa serja ħafna. L-impatt potenzjali ta’ dawn il-proġetti huwa li eluf ta’ residenti f’dawk iż-żoni potenzjalment jitkeċċew minn hemmhekk.  U jitkeċċew mhux għax xi ħadd se jgħidilhom biex jitilqu ‘l barra minn hemm, imma għax se tinħoloq tip ta’ attività li jkollha ripple effect u toħloq tali impatt li minħabba fih in-nies ma jkunux jistgħu jgħixu iktar hemm u fl-istess ħin ikollhom kwalità tal-ħajja baxxa. Kif jista’ biss jiġi kkunsidrat kuntratt bħal dan mingħajr il-masterplan? Ladarba, kif għedt inti, Sur President, għadna ma wasalniex hemmhekk, ma niddiskutux proġett bħal dan. 

Dan l-aħħar ħarġu fil-gazzetti photomontages b’ħafna torrijiet u Corinthia Group ħarġu jgħidu li huma qarrieqa għax qalu li fl-ewwel fażi tal-proġett tagħhom kulma għandhom huma biss żewġ torrijiet ippjanati għal hemmhekk. Qarrieqa kienet l-istqarrija ta’ Corinthia Group għax inti mhux l-ewwel fażi trid tara, imma l-proġett kollu! Mela tajjeb, għax għandek pillola li hija qarsa ħafna u taf li jekk lin-nies se tipprova tbellgħalhom dik il-pillola qarsa m’huma se jaċċettawha qatt, tipprova tbellgħahielhom f’dożi żgħar! Però l-qrusa tagħha l-istess se tibqa’ dik il-pillola! Allura jien nistaqsi jekk mal-kuntratt hux se jkun hemm l-istampa tal-iżvilupp kollu kif se jsir, mill-bidu sal-aħħar, u mhux fażi, fażi. 

Ftit taż-żmien ilu ċ-Chairman ta’ Corinthia Group qal li minn dawk il-100,000 metru kwadru, li huma ħafna, se jiżviluppaw biss 30% għax qal li m’għandhom ebda interess li jagħmlu żvilupp intensiv ħafna. Fil-kuntratt se jkun hemm xi ħaġa li jorbothom li minn dawk il-100,000 metru kwadru, jiżviluppaw biss 30%, kif qal Alfred Pisani fuq l-istazzjon nazzjonali? Nirringrazzjak.

ONOR. JASON AZZOPARDI: Skużani, Sur President, bħalissa saru l-3:55 p.m. 

IĊ-CHAIRPERSON: Jekk qed terġa’ tistaqsini l-istess mistoqsija ngħidlek li ma bdiltx il-pożizzjoni tiegħi mill-ewwel ‘l hawn.

ONOR. JASON AZZOPARDI: Jiġifieri l-Ministru mhux se jwieġeb illum.

IĊ-CHAIRPERSON: Le, il-Ministru se jwieġeb illum.

ONOR. JASON AZZOPARDI: Jiġifieri se nibqgħu għaddejjin waqt il-ħin tal-mistoqsijiet parlamentari.

IĊ-CHAIRPERSON: Iva. Insejjaħ issa lil David Pisani.

IS-SUR DAVID PISANI (f’isem Żmenijietna, Voice of the Left): Nirringrazzjak, Sur President.  Kien hemm proġetti oħrajn qabel fejn kien hemm art pubblika li ngħatat lill-privat biex jagħmel fuqha jiżvilupp turistiku u kummerċjali. F’dan il-proġett partikolari, il-Gvern kif qed jassigura l-pubbliku li finalment –  apparti l-foreshore li narawha bħala improvement – l-art, li hija l-peninsula, tingħata lura? X’hemm li jagħti assigurazzjoni li l-poplu se jerġa’ jkollu l-art lura? Nafu li d-daqs ta’ Malta huwa dak li hu u nafu li ‘l quddiem se jkun hemm iktar pressjoni minn entitajiet biex jiżviluppaw ċerti postijiet f’Malta. Għalfejn inħasset il-ħtieġa li f’dan l-iżvilupp propost li qed jagħmlu Corinthia Group jiddaħħal il-lat kummerċjali?  U għalfejn il-Gvern aċċetta dan it-tip ta’ ftehim? Jien minn Tas-Sliema, u qed nitkellem minn kif qed nara lil Tas-Sliema tinbidel. Pereżempju, Tignè l-proġett beda bi ftit, imbagħad dejjem japplikaw u dejjem jiżdied. F’dan il-każ kif se jiġi assigurat li dan il-proċess mhux se jsir, u ċioè li minn żewġ torrijiet ma jibqgħux japplikaw biex finalment jieħdu ż-żona kollha? Kif se jkun differenti minn proġetti li saru fil-passat? Jien naħseb li f’Malta wasalna fil-punt li nikkunsidraw li l-pubbliku jkollu say fuq dawn l-affarijiet. Dawn huma proġetti kapitali li jinvolvu art pubblika, jiġifieri art li hija tal-poplu.  Gvern ikun hemm għal perjodu qasir ta’ żmien, u l-poplu għandu kull dritt jagħti s-say tiegħu u mhux biss jiġi kkonsultat. Nirringrazzjak.

ONOR. KAROL AQUILINA: Mr Chairman, naħseb huwa ċar li l-Ministru għandu bżonn ammont ta’ ħin biex jirrispondi għal dawn id-domandi li qegħdin isiru, apparti li hemm mistoqsijiet oħra li se jsiru mill-Membri ta’ dan il-Kumitat u Deputati oħra.

IĊ-CHAIRPERSON: Jekk ma nlestux illum u jkollna bżonn inkomplu...

ONOR. KAROL AQUILINA:  Nistgħu forsi niftehmu fi x’ħin għandha tispiċċa s-sessjoni tal-lum u minn issa naqblu li jkun hemm sessjoni oħra? Ma naħsibx li huwa suġġett li wieħed jista’ jgħaġġel dwaru. Naħseb li l-Ministru huwa propens li jipprovdi r-risposti li hemm bżonn fit-tul kemm jista’ jkun mingħajr ma noqogħdu ngħidulu kemm fadallu ħin. Nistgħu nilħqu qbil fuq meta għandha ssir seduta oħra, forsi din il-ġimgħa stess jew kmieni l-ġimgħa d-dieħla, skont il-ħinijiet li għandu disponibbli l-Ministru? (Interruzzjonijiet) Ministru, nixtieq li nirregolaw ftit. Id-Deputati tal-Oppożizzjoni suppost qegħdin fil-Kamra għall-ħin tal-mistoqsijiet parlamentari. Qed nikkonċedu li nibqgħu hawnhekk, m’għandnix diffikultà, però nixtieq li nirregolaw.

IĊ-CHAIRPERSON: Qed inħoss li issa l-mistoqsijiet min-naħa tal-pubbliku preżenti waslu fl-aħħar – fadal biss l-interventi ta’ Micahel Briguglio u Noel Muscat – imbagħad naraw jekk ikunx hemm mistoqsijiet ulterjuri min-naħa tagħkom wara li jsiru dawn l-interventi. 

L-Onor. Godfrey Farrugia.

ONOR. GODFREY FARRUGIA: Nirringrazzjak. Jien ukoll qed nara li huwa importanti li jkollna laqgħa oħra wara din, anke għax irridu nagħmlu xi domandi lill-Ministru Ian Borg, li wkoll huwa Membru ta’ dan il-Kumitat.

IĊ-CHAIRPERSON: Le, il-Ministru Borg mhuwiex Membru ta’ dan il-Kumitat.

ONOR. GODFREY FARRUGIA: Imma l-ippjanar tal-iżvilupp jaqa’ taħtu. Jien għandi mistoqsijiet x’nagħmillu, bħalma għandi wkoll mistoqsijiet għall-Ministru Herrera.

IĊ-CHAIRPERSON: Grazzi. Insejjaħ issa lil Michael Briguglio.

DR. MICHAEL BRIGUGLIO: Nirringrazzjak, Sur President, u nirringrazzja lill-Ministru tal-preżentazzjoni. Jien xtaqt nistaqsi jekk sarx social impact assessment (SIA). Jekk sar, x’metodoloġiji ntużaw? Min għamlu? Jekk ma sarx, se jsir? Meta se jsir? X’metodi se jintużaw? Min se jagħmlu? X’inhuma l-kwalifiċi ta’ min se jagħmlu? Se jkun hemm terms of reference? Nittama li jkun hemm terms of reference, u li dawn ikunu fuq kriterji internazzjonali bħal tal-International Association for Impact Assessments. Nirringrazzjak.

IĊ-CHAIRPERSON: Grazzi. Insejjaħ issa lil Noel Muscat.

IS-SUR NOEL MUSCAT (Sindku ta’ Swieqi): Nirringrazzjak, Sur President, tal-istedina. Irrid ngħid li bejn il-proġett ta’ DB Group, proġetti oħra li diġà ġew approvati, u oħrajn li hemm in the pipeline f’dik iż-żona, li hija very densely populated speċjalment meta tinżel ‘l isfel lejn Baystreet, se jkun hemm impatt tremend fuq ir-residenti, kemm ta’ Pembroke, kif ukoll Ta’ Swieqi, forsi iktar minn ta’ San Ġiljan għax dak jiġi fit-tarf ta’ San Ġiljan u mhux se jgħaddi xejn minn ġo San Ġiljan, imma se jgħaddi kollu minn ġo Swieqi u Pembroke. Aħna rridu naraw x’impatt se jħallu dawn il-proġetti fuq il-lokalitajiet tagħna, speċjalment ta’ Swieqi, u kif issemma li hemm compensation għall-Kunsilli Lokali ta’ Pembroke u ta’ San Ġiljan, nixtieq li aħna nkunu nklużi wkoll, għax niġu direttament faċċata all the way along these projects, u se jeffettwaw lir-residenti ta’ Swieqi b’mod negattiv ħafna, kemm mil-lat ta’ traffiku ta’ karozzi kif ukoll mil-lat ta’ traffiku uman. Nirringrazzjak.

IĊ-CHAIRPERSON: Grazzi. Il-Ministru Mizzi.

ONOR. KONRAD MIZZI: Nirringrazzjak, Sur President.  Se nibda nirrispondi l-mistoqsijiet fl-ordni li saru.  Nibda bil-mistoqsijiet tal-Onor. Godfrey Farrugia fejn staqsa rigward il-parametri tal-iżvilupp – it-turiżmu, l-akkomodazzjoni u l-ispazju għall-uffiċini – u dwar il-local plan reviews. Ħalli nibda fuq il-parametri. 

Tajjeb li ngħid li bħala proġett turistiku this project does not come without business risk, jiġifieri Corinthia Group qed ikunu quite bold li jagħmluh, għax to attract traveller lejn Malta li jkun lest li jħallas bejn €500 u €600 kull lejl, meta l-medja tal-5 stilel hija bejn €180 u €190, is quite challenging. Għaldaqstant, il-parametru li qed inħarsu lejh huwa li filwaqt li jżidu l-ispazju għat-turisti, jiġifieri d-daqs tal-kmamar, il-faċilitajiet, eċċ., in-numru ta’ kmamar ikun iżgħar. Corinthia San Ġorġ se jkollna inqas kmamar minkejja li se togħla b’żewġ sulari. Dan għaliex il-faċilitajiet se jkunu ħafna iktar spazjużi u komdi. From that point of view il-Gvern qed iħares ‘il quddiem b’mod li filwaqt li nibqgħu niddiversifikaw in-numri, b’mod partikolari fix-xhur tax-xitwa – s’issa rnexxilna li nkunu l-inqas seasonal destination fil-Mediterran bejn Marzu u Diċembru, imma biex inkun onest magħkom ngħidilkom li għad fadlilna sfida kbira f’Jannar u Frar – over the next five to seven years naħdmu so that the numbers would be managed, u hekk kif inżidu l-kwalità tat-turist, inkunu nistgħu jkollna iktar tkabbir sostenibbli. Fir-rigward ta’ office space, mill-investment request li qed ikollna through Malta Enterprise, qed naraw li there is still a big demand for office space. Bla dubju ta’ xejn l-office space huwa sfida kbira bħalissa, u jidher li l-investituri barranin b’mod partikolari qegħdin ifittxu quality office space li bħalissa ma tantx nistgħu nipprovdulhom, and hopefully b’dan il-proġett, flimkien ma’ proġetti oħra, se jibdew nindirizzaw dik l-issue. Rigward l-issue tal-akkomodazzjoni, b’mod partikolari the high-end accomodation, jiġifieri għar-residenzjali, kien hemm a genuine concern mill-MDA fejn qalulna li 100,000 metru kwadru f’daqqa huma ħafna, u aħna fhimna dan il-concern tagħhom. Tajjeb li nfakkar li we started off – u  għalhekk kien hemm dawk id-disinni ta’ qabel – b’140,000 metru kwadru minimu żvilupp residenzjali, u mill-2015 sal-lum, wara li poġġejna ma’ Corinthia Group u spjegajnilhom l-iżviluppi ġodda li għaddejjin bħalissa, wasalna għal massimu ta’ 100,000 metru kwadru. In addition to that, minħabba l-issue tas-suq b’mod ġenerali, iddeċidejna wkoll li at any one point in time ma jkunx hemm iktar minn 25,000 metru kwadru fis-suq. Qed nitkellmu qisu fuq 100 appartament on the luxury end, li żgur li mhumiex se jiffladdjaw is-suq. Jiġifieri dawk il-kunsiderazzjonijiet ħarisna lejhom vis-à-vis the broader parameters. 

Rigward l-issue tal-pjanijiet lokali...

ONOR. GODFREY FARRUGIA: But at a national level, x’inhu l-proporzjon bejn tourist beds, office space and accommodation for rental? Veru li Corinthia Group se jieħdu riskju, imma Malta x’riskju qed tieħu meta hawn żvilupp għaddej kullimkien b’dan il-mod? Għandna proporzjon li huwa tanġibbli biex b’hekk inħarsu s-sostenibilità taż-żona urbana? Dik kienet il-mistoqsija  tiegħi.

ONOR. KONRAD MIZZI: Naħseb li ċ-checks and balances li daħħalna u li qed indaħħlu bħalissa fil-kuntratt jassiguraw dak. In-numru tas-sodod mhux se jiżdied, u se jkunu ta’ tipi differenti, u dwar l-akkomodazzjoni se jsir capping ta’ 25,000 metru kwadru li jistgħu joħorġu fuq is-suq at any point in time. Issemmiet ukoll il-famuża klawsola li ddiskutejna fl-NAOAC, u ċioè  li Corinthia Group jistgħu at any point in time jirrevedu r-rati jekk is-suq ma jippermettix. Dik il-klawsola neħħejniha għax ma ħassejniex li Corinthia Group għandhom ikollhom dritt li jirrevedu r-rati. Ħallejna biss id-diskussjoni dwar il-phasing, fis-sens li jekk ikun hemm żmien fejn is-suq ikun għaddej minn ċerti problemi, u l-Gvern iħoss li ma jagħmilx sens li dawk l-25,000 metru kwadru joħorġu fuq is-suq, ipoġġi bil-qiegħda ma’ Corinthia Group u jiddiskuti l-phasing, but not the payment mechanism. L-Onor. Farrugia semma wkoll l-issue li jekk ikollok high-end shopping u appartamenti, dawn jista’ jkun li jnaqqsu l-prodott turistiku. Jien ma naħsibx li hu hekk, anzi a broader regeneration taż-żona u li jkun hemm certain ameneties huma affarijiet li qed jistaqsuna għalihom ċerti turisti li qed jiġu f’pajjiżna. Però dik ukoll hija kwestjoni ta’ opinjoni, u se jkollna iktar ċans li jiġi diskuss il-bilanċ tal-proġett meta jkun hemm permess ta’ żvilupp formali.  Nagħmilha ċara li dan il-kuntratt huwa a land based contract li fih daħħalna ċerti salvagwardji, u li huwa usually the first phase of a project initiation, imma ma jfissirx li l-PA jew l-ERA għandhom l-obbligu li b’xi mod jew ieħor japprovaw il-kuntratt. Jiġifieri nistgħu niġu f’sitwazzjoni fejn Corinthia Group ikunu ħallsu l-ewwel parti tal-premium tal-ewwel fażi, però mbagħad il-PA jew l-ERA jiddeċiedu li we don’t progress any further. In that case obviously everything stays as is.  Ovvjament ladarba l-individwu jkollu l-art, applications can be submitted and the policy framework will ensure those contexts. Aħna ppruvajna li fil-land deal nagħmlu kemm jista’ ikun internal controls in place biex nindirizzaw l-issues tas-suq, l-issues tal-prodott li nixtiequ, u dawn it-tip ta’ affarijiet, and Corinthia were ready to put on themselves a number of honorous constraints li huma importanti għalina, però ma jfissirx li l-planning rules ma jiġux osservati. Naħseb jekk ikun hemm local plan review – u naħseb it would be a healthy thing  li jkollok a local plan review ta’ San Ġorġ għax hemmhekk għandek id-development ta’ DB Group, id-development ta’ Corinthia Group u anke d-development ta’ Villa Rosa – tkun qed issir review ta’ area which is contained and it would probably make sense u f’dak il-każ ovvjament the planning parameters jiġu defined within that context.

ONOR. GODFREY FARRUGIA: Jiġifieri qed nifhem tajjeb li se jkollna local plan review li trid tgħaddi bilfors mill-proċess tal-Parlament biex nakkomodaw lil Corinthia Group?

ONOR. KONRAD MIZZI: Le, m’aħniex qegħdin ngħidu li se nagħmlu dan biex nakkomodaw lil Corinthia Group imma biex  ikun hemm proper planning process taħt il-liġi biex nassiguraw li s-SIAs li semma Michael Brigulgio, l-issues li... 

ONOR. GODFREY FARRUGIA: Li qed nifhem jien hu li l-Gvern, minkejja li jaf li dak li hemm fil-kuntratt huwa kontra l-local plan għax dik l-area hija kollha turistika, lest li jagħmel kuntratt. Il-local plan huwa liġi u biex jinbidel irid jgħaddi minn proċess sħiħ, fosthom li jiġi quddiem dan il-Kumitat u wara jmur fil-Plenarja.  Dan irid isir qabel ma jingħata l-kuntratt, għax inkella hawnhekk x’qegħdin ngħidu?

ONOR. KONRAD MIZZI: U m’għandniex problema li we go through that process and if it’s not accepted, then it’s all well and good.  

IĊ-CHAIRPERSON: Għamilthielkom ċara li kapaċi jkun hemm lok li nerġgħu niddiskutu dan hawnhekk. Jiġifieri jista’ ikun li huwa prematur li llum qegħdin niddiskutu dan is-suġġett. Naqbel ma’ dik il-premessa. 

Issa se jkompli jirrispondi l-Ministru Mizzi.

ONOR. KONRAD MIZZI: L-Onor. Jason Azzopardi għamel diversi mistoqsijiet, fosthom jekk l-MOU kienx ikopri l-issues tal-lukanda biss jew beyond. It-tweġiba hija li l-MOU kien ikopri l-issues kollha. Fil-fatt fuq l-MOU hemm minimum development ta’ residential ta’ 140,000 metru kwadru, u allura wieħed jista’ jara li minn minimum ta’ 140,000 metru kwadru, morna għal maximum ta’ 100,000 metru kwadru. 

Saret ukoll mistoqsija dwar l-economic and social hardships li naħseb li diġà rrispondejt dwarha meta għedt li dik il-klawsola neħħejniha u kulma daħħalna huwa l-phasing favur l-ekonomija b’mod ġenerali. Nista’ ngħid li l-punt li qajmet l-Oppożizzjoni fl-NAOAC dwar dan, kien wieħed validu. 

Dwar il-mistoqsija ta’ traffic impact assessments irrid ngħid li dawn iridu jsiru bħala parti mill-planning process, bħalma jsir dejjem, including the SIAs and the full range of studies li dejjem iridu jsiru within that broader context. 

Saret imbagħad mistoqsija dwar l-issue tal-phasing u dwar kemm se jdum dan il-proġett. Tajjeb ngħid li proġett ta’ dan it-tip irid ikun phased u jrid isir b’tip ta’ moderazzjoni, biex ngħid hekk, vis-à-vis the broader risk. Imma we want to make sure that the tourism element takes precedence, għaldaqstant phase 1 is going to be the 6-Star hotel, jiġifieri m’aħniex qegħdin nibdew bir-residential bħalma sar, pereżempju, f’Tignè u f’Manoel Island, imbagħad the hotel comes as an afterthought at a later stage.  Jiġifieri se nibdew bis-6-Star hotel and the residential, imbagħad the phasing will be done in sequences.

Tajjeb ngħid ukoll li given the size of the peninsula u kif qiegħda bordered minn mar-residential community, naħseb li with proper bordering and everything else m’għandux ikun hemm problema biex il-proġett isir phased in the right ways and in a neat manner. 

Dwar l-issue ta’ construction naqbel mal-Onor. Azzopardi meta qal f’dak li għandu x’jaqsam ma’ construction għad m’għandniex l-istandards li għandna jkollna. Bħalissa bħala ministeru qegħdin nitkellmu mal-Considerate Constructors Scheme tal-Ingilterra u nixtiequ li we set up something of the sort in Malta ħalli jkollna proper boarding, proper noise management and proper right for the residents. Jien noqgħod Tas-Sliema  u nista’ ngħidilkom li jkun hemm l-istorbju kuljum; jekk nhar ta’ Sibt inkun irrid nibqa’ daqsxejn iktar rieqed lanqas nista’ nagħmilha.  Jiġifieri it is the truth and we need to address these issues as well. 

Dwar l-issue tas-6-star hotels nista’ ngħidlek – u aktar tard jista’ jispjegalek ftit aktar is-Sur Naudi – li l-kunċett ta’ 6-star hotels jeżisti ħafna fi Franza fejn għandek exclusive development li jinkludi mhux biss l-infrastructre imma anke the service requirements, which I think is an interesting concept as well. 

L-Onor. Azzopardi staqsa wkoll jekk hux se jkun hemm 12 tower blocks. Le, l-intenzjoni mhijiex li jkun hemm 12 tower blocks, far from it. Dawk id-designs li ntwerew ma jirriflettux l-intenzjoni in any way, shape or form. 

ONOR. JASON AZZOPARDI: Jiġifieri mhux se jkun hemm. 

ONOR. KONRAD MIZZI: M’hemm l-ebda intenzjoni li  jkun hemm 12 tower blocks. Li qegħdin ngħidu bħalissa hu li we’re capping the maximum development for residential at 100,000 square metres. 

ONOR. KAROL AQUILINA:  Kemm-il torri se jkun hemm?

ONOR. KONRAD MIZZI:  L-estetika tal-post se tkun defined mill-plan review, mill-planning process li jgħidu kemm irid ikun hemm height restrictions, jew f’liema parti would a tower be permitted. So Corinthia Group will obviously work on those parameters; għalhekk hemm il-planning process.

ONOR. MARTHESE PORTELLI: Jiġifieri 100,000 square metres is the maximum that can be developed...

ONOR. KONRAD MIZZI: Correct.

ONOR.  MARTHESE PORTELLI: ...irrelevant of any height that might come out in any revision of any local plan, whatever. 

ONOR. KONRAD MIZZI: Back in 2015 kien hemm a minumum of 140,000 square metres u issa għamilna a maximum of 100,000 square metres, and these also need to be phased accordingly as well kif jidħlu fis-suq. I think those are important considerations. 
L-Onor. Jason Azzopardi staqsa wkoll x’jiġri wara li jgħaddu d-99 sena. Nikkonferma li wara li jgħaddu 99 sena all the public areas and all the tourism and commercial developments will revert back to the public. L-unika exception hija r-residential għax f’Malta l-prassi hi li s-sid jista’ jifdi dak iċ-ċens. Tajjeb ngħidu wkoll li dan huwa differenti ħafna minn dak li ġara fi żmien Gvern Nazzjonalista fejn in one of the developments, iċ-ċens ġie mgħoddi lil-landlords, jiġifieri after 99 years l-art tgħaddi għand il-landlord. Aħna m’aħniex qegħdin ngħidu l-art tmur għand il-landlord, imma qegħdin ngħidu l-art tmur għand the actual owner of the apartment and that reflects equity as well with what is happening across the road with the DB Group; ma jistax ikollok one development li hu hekk and the other development at a significant disadvantage. Jiġifieri naħseb li we adopted a consistent view on that issue. 

L-Onor. Azzopardi staqsa wkoll dwar il-valur tal-art li obviously nitrattawha iktar fl-NAOAC. Biex inkun ċar, it-€52 miljun are being paid for by Corinthia Group for the lifting of a restrictive condition li għandhom bħalissa għax m’hemmx maximum development u se ndaħħlulhom internal controls u se nestendu t-timeline up to 99 years, jiġifieri mhux li jieħdu  a fresh piece of land.  Naħseb li dik hija kunsiderazzjoni importanti. Però dwar l-art, jekk ikun hemm bżonn jiġu Deloitte fl-NAOAC jagħmlu presentation  fid-dettall within that context. 

Imbagħad kien hemm il-kummenti ta’ Dr. Claire Bonello fejn staqsiet x’jiġri jekk il-PA ma tapprovax l-iżvilupp. Jekk il-PA ma tapprovax l-iżvilupp jibqa’ ovvjament l-iżvilupp turistiku li hemm bħalissa u jkunu ħallsu l-ewwel parti tal-premium which is not refundable.   Aħna m’aħniex qegħdin naraw li l-bini jibda sena oħra; l-ewwel irid isir iż-zoning, once li jiġi defined iż-zoning issir l-applikazzjoni u l-consultations kollha, at which point the development can start. 

Dr. Bonello qajjmet ukoll l-issue tal-Bolkestein Directive, which I’m not aware of, but which we’ll be looking into.  What I can assure you is that the foreshore li għandhom bħalissa fil-kuntratt, is not being extended. That is for sure and obviously we agreed li mhux se jkun hemm in any way a request for a declassification of the foreshore. 

Dwar il-height limitations, obviously those will be imposed through the planning process, però aħna qegħdin ukoll niddiskutu ma’ Corinthia Group l-issues tal-height within the site u qegħdin nibqgħu niddiskutuhom over the coming weeks.

Saru wkoll mistoqsijiet minn Maria Grazia Cassar.

ONOR.  MARTHESE PORTELLI: Ministru, ippermettili ftit, jekk jogħġbok, għax ma fhimtekx tajjeb. Ma’ Corinthia Group qegħdin tiddiskutu l-issue tal-height?

ONOR. KONRAD MIZZI: Iva, qegħdin niddiskutu l-issue tal-height parameters as well.  

ONOR. MARTHESE PORTELLI: Hawnhekk hu fejn għandi konfużjoni kbira. Jekk qegħdin ngħidu li hemm il-local plan li jistabbilixxi kif u come wieħed jista’ jibni, kemm jista’ jgħolli, eċċ., meta jsir negozjar ta’ x’wieħed jista’ jgħolli, mhux awtomatikament qed ikun hemm xi influwenza fuq il-masterplan meta xi darba se jsir ir-revision tal-local plan? 

ONOR. KONRAD MIZZI: Le, naħseb bil-kuntrarju. From a tourism policy point of view qegħdin indaħħlu l-parameters f’dak li għandu x’jaqsam mal-art. Jista’ jkun, pereżempju, li kieku l-PA kellhom freehand kienu jagħtu aktar għoli, però aħna, from a tourism point of view, are trying to set certain parameters –  m’iniex qed ngħidlek li qbilna għax at this stage għadna qegħdin niddiskutu – to make sure that the development is harmonious. 

L-istess ħaġa fuq il-100,000 metru kwadru.  Qegħdin nagħmlu an internal limit fuq il-land use. Kieku l-PA kellhom freehand jafu jgħidu jistgħu jiżviluppaw the whole site, però we’re setting parameters from a tourism point of view. These will not interfere with the planning. Obviously the height constraints which will be established will be the ones... Jiġifieri jekk il-constraints tal-PA huma iktar honorous minn tagħna, obviously se jgħaddu tal-PA, mentri jekk il-constraints tal-PA kienu se jkunu inqas minn tagħna...

ONOR. MARTHESE PORTELLI: Ministru, għadek kif ikkonfermajt dak li verament qed jinkwieta lili.

ONOR. ROBERT ABELA: Il-kuntratt mhu se jiggarantixxi ebda permess, biex inkunu ċari.

ONOR. MARTHESE PORTELLI: Onor. Abela, il-Ministru mhux hekk għadu kif qal.

ONOR. ROBERT ABELA: Iva, hekk qal, qed tipprova ddawwarlu kliemu. 

ONOR. MARTHESE PORTELLI: Le, mhux hekk għadu kif qal.

ONOR. ROBERT ABELA: Il-kuntratt mhu se jiggarantixxi ebda permess u ma jistax jagħmel dan għax il-PA hija indipendenti mill-Gvern. 

ONOR. MARTHESE PORTELLI: Onor. Abela, il-Ministru mhux hekk għadu kif spjega u jien napprezza t-tweġiba li ta l-Ministru. 

ONOR. ROBERT ABELA: Hekk qal. Int qed tipprova ddawwarlu kliemu. 

ONOR. KONRAD MIZZI: What we’re saying is that after we had broad discussions, we are considering discussions on different parameters. M’iniex qed ngħid li se jkunu f’dan il-Kumitat, imma qegħdin niddiskutuhom around what is desireable from an aesthetic point of view. Id-deċiżjonijiet f’dawn l-affarijiet se jintlaħqu u jittieħdu kollha mill-PA u mill-ERA. L-istess dwar l-isquare metres u dwar l-issue tal-phasing of the project; qegħdin nagħmlu ċerti limitations, però ovvjament jekk il-PA trid tnaqqas dawk il-limitations it can easily do that. 

ONOR. MARTHESE PORTELLI: Ministru, dan huwa l-punt kollu. 

ONOR. KONRAD MIZZI: You’re advocating li fil-land deed inħallu kollox miftuħ u jagħmlu li jridu? Għax jekk jagħmlu hekk we can...

ONOR. MARTHESE PORTELLI: Ministru, għadek kif stabbilixxejt li the maximum gross floor area li tista’ tiġi żviluppata hija 100,000 square metres. Għedna wkoll li qegħdin tagħtu r-recommended height.  

ONOR. KONRAD MIZZI: Qegħdin ngħidu li qegħdin niddiskutu. 

ONOR. MARTHESE PORTELLI: Għedtu wkoll li ovvjament hemm il-planning laws u li jridu jiġu segwiti. Fil-fatt għedt ukoll jekk il-PA tiddeċiedi li għandu jkun hemm iktar għoli u li għandha wkoll tbiddel il-gross floor area, il-PA tieħu...

ONOR. KONRAD MIZZI: Le,  bil-kontra. 

ONOR. ROBERT ABELA: M’intix qed tkun korretta mal-Ministru.

ONOR. MARTHESE PORTELLI: Onor. Abela, jien qed nindirizza lill-Ministru Konrad Mizzi. Ħallih iwieġeb. Kapaċi jwieġeb daqsek u iktar minnek għax kieku ministru bħalu int! 

ONOR. ROBERT ABELA: Kemm inti vojta!

ONOR. MARTHESE PORTELLI: Vojta m’iniex.

ONOR. ROBERT ABELA: Ara min irid jitkellem! .... titkellem fuq l-għaġin.  X’affarijiet dawn!

ONOR. MARTHESE PORTELLI: Għandi dritt nistaqsi.

ONOR. ROBERT ABELA: Imma għandek dritt iżżomm livell ta’ diċenza wkoll. 

IĊ-CHAIRPERSON: Imma m’għandekx dritt tagħmel dawk it-tip ta’ statements fil-konfront ta’ Membru ieħor. 

ONOR. MARTHESE PORTELLI: Sur President, mhux l-Onor. Abela qagħad jinterrompini? Skużani, imissek waqqaftu.

ONOR. KONRAD MIZZI: B’sens ta’ kolleġjalità naħdem tajjeb ħafna mal-Onor. Abela and I value his guidance on all matters of policy and legal. Nerġa’ ngħid li kulma qegħdin nagħmlu hu desireable parameters min-naħa tal-Gvern li qegħdin jissettjaw il-limit, liema limit ma jinqabiżx. 

ONOR. MARTHESE PORTELLI: Jiġifieri jekk il-PA se tagħti li jista’ jgħolli aktar, mhux se jkun jista’. L-ewwel mhux hekk għedt, imma bil-kontra. 
IĊ-CHAIRPERSON: Agħtuh ċans jispiċċa! 

ONOR. KONRAD MIZZI: Corinthia Group ma jistgħux jagħmlu applikazzjoni biex jiżviluppaw 160,000 square metres of residential għax il-kuntratt... Jekk Corinthia Group jagħmlu applikazzjoni għall-100,000 square metres u l-PA deems that they shouldn’t develop more than 50,000 square metres, then obviously... 

ONOR. KAROL AQUILINA: Ministru, inti għadek kif għedt li qed tiddiskuti l-parametri dwar l-għoli. 

IĊ-CHAIRPERSON: Kollegi, għad hawn nies preżenti li għandhom ma ħadux risposta. Ejjew nagħtu ċans lill-Ministru jirrispondi.

ONOR. KAROL AQUILINA: Qed nistaqsih biex jiċċara din biss. 

IĊ-CHAIRPERSON: Kollegi, ippermettuli. Il-Kumitat għandu Chair mhux b’kapriċċ. 

ONOR. KAROL AQUILINA: Sur President, qed nitlob il-permess biex nagħmel mistoqsija. Nista’?

IĊ-CHAIRPERSON: Ħalli nagħtu ċans lill-Ministru jirrispondi għall-mistoqsijiet li sarulu;  wara se nagħtikom iċ-ċans tagħmlu mistoqsijiet addizzjonali. 

ONOR. KAROL AQUILINA: Il-Ministru għadu kif qal li qed jiddiskuti ma’ Corinthia Group il-parametri dwar l-għoli tal-bini. Ministru, naqblu li għadek kif għedt hekk?

ONOR. KONRAD MIZZI: Iva. 

ONOR. KAROL AQUILINA: F’dan l-istadju l-Gvern x’jikkunsidra li jkun aċċettabbli bħala għoli? Insa l-aspett ta’ ippjanar għax qegħdin nitkellmu dwar x’tikkunsidra inti u mhux x’tikkunsidra l-PA. Jien niġbdilek l-attenzjoni biss li jekk taqbad il-100,000 metru kwadru u tikkalkulah fuq il-bażi ta’ 600 metru kwadru kull livell, jiġifieri erba’ appartamenti bil-minimu stabbilit skont il-Floor Area Ratio (FAR) tal-150 metru kwadru, ifisser li jkun hemm diversi torrijiet li flimkien jammontaw għal 166 sular, jiġifieri qegħdin nitkellmu dwar tliet torrijiet daqs ta’ DB Group. Allura jien qed nistaqsik jekk f’dan l-istadju tistax tgħid xi jkun aċċettabbli għall-Gvern bħala għoli. Huwa l-għoli tat-torri li għandhom DB Group? Huwa tużżana torrijiet ta’ 20 sular-il wieħed? Xi jkun aċċettabbli? Dik hija l-mistoqsija tiegħi. 

ONOR. KONRAD MIZZI: F’dan l-istadju d-diskussjonijiet għadhom għaddejjin. Ladarba jkollna an outcome of those discussions, I will update this Committee. M’għandna l-ebda intenzjoni li we replace the planning process in any shape or form. Kulma qegħdin nippruvaw nagħmlu hu li nagħmlu ċerti parameters biex ikollna serenità in the whole development...

ONOR. KAROL AQUILINA: U jien qed nistaqsik x’inhuma dawk il-parametri f’moħħok llum, mhux għaxar snin oħra. Illum x’qed tinnegozja? X’inhu aċċettabbli għalik bħala għoli?

ONOR. KONRAD MIZZI: Ladarba l-parameters ikunu miftehma, nagħtu update hawnhekk. 

ONOR. KAROL AQUILINA: Mela ħalli nistaqsihielek mod ieħor. Ikun aċċettabbli għalik li jkun hemm torri wieħed jew iktar daqs l-iżvilupp ta’ DB Group? Iva jew le.  Sempliċi ħafna!

IĊ-CHAIRPERSON: Dawn huma mistoqsijiet ipotetiċi. Ejjew inħallu lill-Ministru jkompli jirrispondi.

ONOR. KAROL AQUILINA: Qed jinnegozja bħalissa, jiġifieri suppost jaf! Jew jaf u ma jridx jgħidilna! 

ONOR. KONRAD MIZZI: Nassigurakom li when the parameters will come out they’re going to be...

ONOR. KAROL AQUILINA: Ministru, m’għandux ikollok diffikultà twieġeb dan għax diġà għandek opinjoni. Il-parametri ta’ 100,000 metru kwadru qegħdin hemm. Jekk tittraduċihom f’għoli xi jkun l-għoli aċċettabbli għalik?

IĊ-CHAIRPERSON: Onor. Aquilina, jekk jogħġbok. Għalissa se nħallu lill-Ministru jkompli jirrispondi l-mistoqsijiet li sarulu imbagħad...

ONOR. KAROL AQUILINA: Imma, Sur President, li twaqqaf milli jsiru l-mistoqsijiet... Jekk irid il-Ministru jgħid li ma jridx iwieġeb!

IĊ-CHAIRPERSON: M’iniex qed inwaqqfek. Issa jew se tagħtu ċans lill-Ministru jitkellem jew inkella m’aħniex se tagħtuh ċans. 

ONOR. KAROL AQUILINA: Jekk il-Ministru għandu diffikultà biex iwieġeb, jgħid li għandu diffikultà biex iwieġeb. 

IĊ-CHAIRPERSON: Kollegi, il-modus operandi huwa sempliċi, ejjew nimxu miegħu.  Mhux xi rocket science! Ministru, tista’ tkompli.

ONOR. KONRAD MIZZI: Saru wkoll xi mistoqsijiet minn Maria Grazia Cassar li semmiet the process around lack of planning in general and the fact that we’re reacting to developers. Jien naħseb li this project as a whole, il-fatt li r-Radission site ġiet consolidated mal-Corinthia site u se jkun hemm the whole peninsula being planned for  u se jkun hemm a holistic application for it, se tgħin biex nibdew nindirizzaw dawk iċ-challenges li għandna bħalissa. 

Tajjeb ngħid ukoll li naqbel mas-Sinj. Cassar li bħalissa San Ġorġ u Paceville are in a very sad state. Bħalissa l-Ministeru għat-Turiżmu jinsab engaged with Grimshaw in the UK and WSP and we’re trying to do a planned regeneration of the site biex nagħmlu embellishment of the site all the way minn San Ġiljan, sal-Bajja ta’ San Ġorġ, and hopefully in the coming weeks we’re going to come up with some innovative ideas ħalli in the short term inserrħu, biex ngħid hekk, kemm lir-residenti kif ukoll lin-nies. 

ONOR. KAROL AQUILINA: Ministru, jekk qed nifhem sew...

IĊ-CHAIRPERSON: Onor. Aquilina, qed nitkellem bil-Malti. X’irrid nagħmel iktar? 

ONOR. KAROL AQUILINA: Isiru statements u wieħed ikun irid... 

IĊ-CHAIRPERSON: Ippermettili ftit, Onor. Aquilina. Se nħallik tagħmel mistoqsijiet wara li l-Ministru jirrispondi. Hawnhekk hawn nies li qagħdu bil-kwiet jistennew it-tweġiba għall-mistoqsija li għamlu u inti, Onor. Aquilina, kull darba qed twaqqaf lill-Ministru milli jasal s’hemmhekk. 

ONOR. KAROL AQUILINA: Mistoqsija sempliċi ħafna se nagħmillu. 

IĊ-CHAIRPERSON: Se tagħmilha l-mistoqsija sempliċi ħafna, imma wara. 

ONOR. KAROL AQUILINA: Jiġifieri l-Ministru qed jagħmel mini masterplan għal din l-area? Dak li qed jagħmel?

IĊ-CHAIRPERSON: Onor. Aquilina, il-mistoqsija  sempliċi ħafna tiegħek se tagħmilha wara li l-Ministru jkun irrisponda l-mistoqsijiet ta’ kulħadd.

ONOR. KONRAD MIZZI: What we are doing, biex inkun ċar, huwa  embellishment plan for Paceville and St. Julian’s, which is required. Hija xi ħaġa li talbuna l-Malta Hotel and Restaurants Association (MHRA) u qegħdin nagħmluha in conjunction with them. Nixtiequ noħolqu iktar open spaces within the remits of the existing laws.  It is something which we need to do in the short term, it is something that people are asking for, and it is something that tourists are asking for as well. U naħseb li meta taraw il-proposals we can actually engage u persważ li huma win win initiatives u ħadd mhu se joġġezzjona għalihom. 

Is-Sinj. Cassar staqsietni wkoll dwar il-viżjoni vis-à-vis n-numru ta’ sodod bħala pajjiż. Bħalissa għaddejjin with a study vis-à-vis l-capacity assessment ta’ kemm jiflaħ il-pajjiż and what infrastructure is actually required. Boutique hotels have changed the dynamic tal-pajjiż, fil-fatt bħalissa fil-Belt Valletta għandna boutique hotels li jekk takkumulahom kollha flimkien jammontaw daqs a large 5-star hotel, and a lot of businessmen and travellers qegħdin jagħżlu li jmorru f’dawk il-boutique hotels għax qegħdin joffru a very pleasant environment. Naħseb the gap that Corinthia Group are trying to address with the 6-star hotel is an area where we’re not currently playing in the market. Apparti l-boutique hotels għandna lukandi tajbin ħafna, fosthom Hilton, Intercontinental, Le Meridien, Westin Dragonara, Corinthia, eċċ., però what we don’t have yet is the equivalent of a Four Seasons, of a Ritz Carlton, or of a Fairmont.  U naħseb li that is the space that a Corinthia 6-star hotel will actually try and address and come in at. Naħseb it is something which we would look out for, it is something li jiġu ħafna visitors għandna u jgħidulna li bħalissa m’għandniex dak it-tip ta’ hospitality. 

Prof. Cassola qajjem a number of issues, fosthom li fil-kuntratt ta’ DB Group hemm klawsola li tgħid li m’għandux ikollhom intrusive structures. Irrid ngħid li ma teżistix klawsola bħal din fil-kuntratt ta’ DB Group. (off mic.) F’dan il-każ aħna m’aħniex qegħdin nagħtu foreshore  u allura mhijiex fil-kuntratt. 

It-tieni punt li qajjem Prof. Cassola kien dwar l-ambjent ta’ Paceville u naqbel miegħu fejn qal li l-ambjent ta’ Paceville is in a sad state. (Interruzzjonijiet) L-ewwel nett, kif inhi strutturata l-peninsula, is-6-star hotel will be on the top end of the peninsula. Però bħalissa l-Ministru Josè Herrera għaddej b’konsultazzjonijiet dwar l-imposition ta’ ċerti direttivi dwar is-sound ukoll u se jkollna diskussjoni dwarhom. F’St. Julian’s hemm bżonn li jiġu indirizzati affarijiet bħall-fatt li hemm street hawkers, gentlemen clubs with soliciting outside, u affarijiet oħra. Bla dubju ta’ xejn we need proper enforcement and we need  proper laws and bye-laws to address those issues.  Jiġifieri qed naqbel miegħek dwar dawk il-concerns and over the coming months and years we need to address them. Jiġifieri fejn għandek raġun, għandek raġun. Dwar tal-foreshore, naħseb kont diġà ċar qabel, i.e. we’re  not extending the foreshore. 

Kien hemm imbagħad mistoqsijiet li saru mis-Sur Alfred Baldacchino dwar is-social impact għar-residenti. Tajjeb ngħid li as a part of the planning process irid isir full-fledged SIA in line with the terms of reference li l-PA jew l-ERA jagħtu lid-developer, as is the normal practice. Jidhirli li dwar dan staqsa wkoll Dr. Michael Briguglio and my answer is that we’ll be addressing it in that context. 

Is-Sur Baldacchino semma wkoll li fiż-żona hemm Natura 2000 site.  I will check more about this, però s-sites fejn bħalissa hemm il-hotels are already disturbed, jiġifieri the environment will actually improve.  

Andrè Callus għamel diversi mistoqsijiet u semma wkoll il-photomontage.  Nerġa’ ngħid li the photomontage does not represent the intentions of Corinthia Group; dak kien jirrappreżenta MOU meta kien hemm 147,000 square metres of minimum development u minn dakinhar sal-lum il-parameters inbidlu ħafna. Obviously min-naħa ta’ proċess, at this stage we’re talking about the land deed; ladarba jkun hemm il-land deed in place, imbagħad il-project developer jista’ jagħmel applikazzjonijiet for the other planning processes. It is normal that the first step is the acquisition of the land. Ovvjament min-naħa tagħhom jagħmlu l-feasibility studies vis-à-vis what is possible, aħna qegħdin nagħtu ċerti parameters, però the planning laws and the environmental laws always prevail u dik hija xi ħaġa li aħna, bħala ministeru, lanqas biss nidħlu fiha; we might be consulted on tourism policy, as is done with all other consultees, but that’s about it. 

Is-Sur David Pisani semma l-issue ta’ public interest. Hawnhekk again, we need to make sure that the residents are duly represented in the consultations. Ma naħsibx li dan il-proġett per se se jkollu impatt negattiv fuq ir-residenti għax se joħloq an improved landscaping and a high-end development compared to what we have now. Dan mhux se jkun żvilupp ta’ ħafna mużika or something of the sort, anzi pjuttost bil-kontra, fis-sens that it’s going to be a very high-end development. Però obviously as part of the consultation, Corinthia Group are also committing to engage with the key stakeholders. Apparti minn dan, wara l-interventi li kellna fl-NAOAC, ftehemna ma’ Corinthia Group li se ndaħħlu wkoll il-kunċett ta’ project monitoring board so that we can actually better manage the project in the various phasing elements to it. Fil-fatt l-uffiċċju tal-Permanent Secretary tagħna qed jieħu ħsieb dak l-element. 

Saret ukoll il-mistoqsija ta’ għalfejn kien hemm il-ħtieġa ta’ proġett kummerċjali.  Irrid infakkar li d-dimensjoni ta’ dan il-proġett huwa differenti, fis-sens li dan mhuwiex a mass market resort, imma a high-end resort b’inqas kmamar, imma bi kmamar ikbar, li għandu bżonn ċertu ambjent differenti. Naturalment the commercial and shopping elements and the various other dimensions to it are important components in the development as well. 

Dr. Michael Briguglio semma l-issue tal-SIA. Kif diġà għedt, at this stage għadu ma sarx SIA, però as part of the planning processes hemm obbligu li jsir, u t-terms of reference joħorġu mill-PA. In accordance to the association li semmejt, ma nafx nirrispondik iva jew le, però I will check with the PA whether the terms of reference are in line to those initiatives or otherwise. 

Is-Sur Noel Muscat, Sindku ta’ Swieqi, semma l-issue tas-CSR in regards to Swieqi Local Council, and we obviously don’t have a problem to discuss this issue with the council. Huwa ovvju li the broader transport project and the transport impact assessment se jkunu key issues għas-Swieqi residents u anke għal Pembroke residents minħabba l-issue tat-traffic in the tunnel. Jien għext fi Swieqi half of my life u naħseb li huwa importanti li l-issues tat-tunnels and of bypassing the traffic in Swieqi should be given due consideration u nevitaw l-impatt qawwi li hemm bħalissa fuq ir-residenti. Jiġifieri hemmhekk qegħdin naqblu, u kif diġà għedt, dwar is-CSR we can sit down and discuss it; it’s far from a deal breaking issue. 

IĊ-CHAIRPERSON: Grazzi, Ministru. Nistieden issa lill-Ministru Josè Herrera sabiex jagħmel l-intervent tiegħu, u wara nieħdu xi interventi mill-Membri tal-Kumitat.

ONOR. JOSÈ HERRERA: M’iniex se nagħmel intervent fit-tul. Jiena dejjem nattendi għal-laqgħat ta’ dan il-Kumitat għax huwa marbut ħafna mad-dekesteru tiegħi, u ħafna drabi nkun preżenti minflok il-Ministru Konrad Mizzi nirrispondi għad-domandi.  Bħala Ministru responsabbli mill-Ambjent tajjeb li anke at this very early stage wieħed jisma’ ftit x’naħseb jien. 

Indubbjament f’pajjiżna għandna bżonn ikollna high-end destinations kif għandhom pajjiżi oħrajn, ma nistgħux bħala pajjiż, anke bħala Ministru għall-Ambjent, ngħidu li m’għandniex bżonn high-end destinations. Però – u dan hu li se nkun qed insegwi – jekk ikollok a high-end destination and a high-end development, irid ikollok  a high-end environmental consciousness. Jiġifieri li jkollok a high-end destination huwa aċċettabbli u sostenibbli biss jekk tikkombaċċjah ma’ kuxjenza high-end environmental.  

Huwa tajjeb li kellna din il-laqgħa f’dan il-Kumitat f’dan l-istadju bikri – kif għedna u kif anke joħroġ mir-Ruling tal-Ispeaker, din id-diskussjoni f’dan il-Kumitat qed issir fi stadju bikri ħafna, fil-fatt għadna fil-pre-planning stage – u jien stess bħala Ministru għall-Ambjent ħadt pjaċir ninnota wkoll il-kritika kostruttiva li saret, speċjalment mill-NGOs, u li aħna bħala Gvern ovvjament irridu nieħdu nota tagħha. Jien, bħala Ministru għall-Ambjent, nieħu gost ukoll nara li n-nies huma emanċipati ħafna dwar dawn il-kwestjonijiet u li huma voċiferi wkoll. Naħseb li din hija ħaġa pożittiva. 

Saru ħafna domandi li forsi kienu prematuri, fosthom dwar permessi.  Li jiena niftiehem u nikkonċedi f’kuntratt ma jfissirx li qed niggarantixxi xi permessi li m’għandhomx joħorġu. Jiena nista’ nikkonċedilek biċċa art u ngħidlek li se nagħtihielek biex tużaha għat-turiżmu jew residenzjali, però ma jfissirx li għax iffirmajt kuntratt miegħek f’dan is-sens, allura tajtek xi garanzija li tista’ tagħmel li trid. 

ONOR. JASON AZZOPARDI: Ministru, skużani se ninterrompik. Veru li ma jfissirx li jkun hemm obbligu b’garanzija legali, però nafu li hemm il-kunċett tal-legitimate expectations, tant li llum hemm il-kunċett ta’ pre-contractual obligations liability. Naqblu?

ONOR. JOSÈ HERRERA: Le, u se nispjegahielek u se nuża terminoloġija ta’ 100 sena ilu. Meta qed tikkuntratta, inti qed taġixxi bħala Gvern jure gestionis. Meta qed tagħmel dawn it-tip ta’ kuntratti m’intix qiegħed tuża l-imperju tiegħek, fis-sens li qed tikkommetti ruħek li tagħti liċenzja jew permess, imma qiegħed sempliċement bħala a contracting party f’deal li huwa kuntrattwali. Jiġifieri jien qed ngħidlek li se nikkonċedilek “din” l-art li  qabel kellek limitazzjoni li tużaha għat-turiżmu, u issa, ovvjament dejjem suġġett għall-permessi, qed ngħidlek li jekk trid tista’ tuża parti minnha bħala residenzjali.  Imma b’daqshekk ma jfissirx li jien qed neżentak mill-proċess tar-regolatur. Onor. Azzopardi, huwa tajjeb li qajjimt dan il-punt għax il-fatt li qegħdin ngħiduha f’dan il-Kumitat, li huwa l-lungo manus tal-Parlament, qegħdin naffermaw il-punt li qegħdin nitkellmu dwar obbligazzjonijiet ex contracti u mhux jure imperii, u allura l-kwestjoni tal-legitimate expectations m’għandhiex tiġi kkunsidrata.

ONOR. ROBERT ABELA: Kif kien ġara fil-każ tal-MIDI meta l-Gvern Nazzjonalista annetta l-outline permit mal-kuntratt, fejn imbagħad qamet il-legitimate expectation. (Interruzzjonijiet) Hawnhekk mhux se jsir hekk. (Interruzzjonijiet)
ONOR. JOSÈ HERRERA: Onor. Farrugia u Onor. Azzopardi, kieku llum sar hekk, jien bħala Ministru għall-Ambjent, kont nirreġistra pubblikament l-oġġezzjoni tiegħi għax nemmen li dan kollu huwa well said, imma huwa suġġett għall-proċess ta’ planning u l-proċess ambjentali, irid ikollok l-environmental studies, irid ikollok l-environmental impact assessments (EIAs), eċċ. Nobody is above the law, no businessman is above the law, there are the regulators, u r-regolaturi  huma kważi judicial and they will have to decide.  (Interruzzjonijiet)

IĊ-CHAIRPERSON: Jekk jogħġobkom, inżommu d-diskussjoni ċivili. 

ONOR. RYAN CALLUS: Mr Chairman, nista’ nagħmel domanda lill-Ministru?

IĊ-CHAIRPERSON:  L-Onor. Callus.

ONOR. RYAN CALLUS:  Ministru, is-CEO tal-PA huwa maħtur mill-Gvern, kif dejjem kien, u inti qed tgħid li l-ħaddiema tal-PA mhux se jkollhom pressure biex jagħtu l-green light biex jinbidel l-użu tal-art. Ejjew inkunu realistiċi!  In-nies mhumiex boloh, Ministru, u l-verità taf x’inhi! 

ONOR. JOSÈ HERRERA: Ħalli nagħmilha ċara. Tajjeb jew ħażin il-Gvern irid...

ONOR. ROBERT ABELA: Jiġifieri inti hekk kont tagħmel meta kont fuq il-bord tal-PA?

ONOR. RYAN CALLUS: Onor. Abela, jien qatt ma kont l-avukat tal-PA u d-domanda m’għamilthiex lilek imma lill-Ministru. Naħseb li l-Ministru kapaċi jwieġeb mingħajr l-avukat tiegħu. (Interruzzjonijiet)

ONOR. ROBERT ABELA: X’għandu x’jaqsam? Veru argument... (Interruzzjonijiet)

ONOR. JOSÈ HERRERA: Huwa indubbjament li fi qualsiasi demokrazija, il-Gvern elett irid jieħu ċerti deċiżjonijiet eżekuttivi, fosthom li jappunta lill-membri tal-awtoritajiet regolatorji. Allaħares il-Gvern jiġi f’pożizzjoni li ma jistax jinnomina r-regolaturi u ma jistax jappunta l-bordijiet għax inkella n-nies ma jkollhomx interess jivvutaw! In-nies itellgħu gvern biex imexxi, però f’sistema demokratika – u jien nemmen li f’pajjiżna nħaddnu d-demokrazija – apparti t-tliet organi tal-istat, li huma l-Parlament, l-Eżekuttiv u l-Ġudikatura, għandek ukoll a system of checks and balances fejn għandek numru ta’ awtoritajiet regolatorji. Imma ma jfissirx li għax appuntahom il-Gvern, allura huma bilfors puppets tal-Gvern! Allaħares nagħmlu hekk għax allura ma nagħmluhomx! 

ONOR. RYAN CALLUS: Kulħadd qed jemmnek illum, Ministru! 

ONOR. JOSÈ HERRERA: Jien għandi fiduċja sħiħa fil-Prof. Axiak u fil-Bord tal-ERA u konvint  li jagħmlu x-xogħol li għandhom jagħmlu. (Interruzzjonijiet)

IĊ-CHAIRPERSON:  Jekk se jibqgħu għaddejjin dawn il-cross debates se nissospendi l-laqgħa.

ONOR. JOSÈ HERRERA:  Jien qed ngħid li bħala Ministru responsabbli mill-ambjent, li rrid nassigura – u li se nkun qed insegwi u jekk ikun hemm bżonn anke nitkellem meta joħorġu ċerti permessi, vit jew skorfina – mhuwiex li ma jkollniex a high-end destination f’pajjiżna – allaħares ngħid hekk f’pajjiż turistiku u li niddependu mit-turiżmu – imma  li l-proċess ikun trasparenti, li jkun hemm in-necessary EIAs, li jkun hemm l-istudji xjentifiċi kollha li hemm bżonn u li l-impatt fuq iċ-ċittadini li jgħixu hemmhekk u fuq l-ambjent jiġi minimizzat kemm huwa umanament possibbli. Dak li jinteressani lili. U se ngħid xi ħaġa fuq żewġ issues oħrajn li joħorġu minnha. 

L-ewwel issue hija l-kwestjoni tal-construction waste.  Malta għaddejja minn fażi ta’ investiment dirett sostanzjali fejn illum jista’ ikollna “hekk” u għada ma jistax ikollna “hekk”. Iż-żmenijiet jinbidlu, iċ-ċirkostanzi jinbidlu u rridu nitgħallmu ninbidlu magħhom. F’dan il-mument żgur li l-Ministeru tiegħi jrid jaħdem – u hekk qed jagħmel – biex ikollna strateġija konsistenti u ħolistika dwar kif se nindirizzaw il-problema tal-construction waste u dik qed tiġi indirizzata mill-ERA u hemm studju għaddej dwarha. 

It-tieni issue hija dik tal-land reclamation.  Jien m’iniex qed ngħid li bilfors trid issir jew li mhijiex se ssir, però allaħares f’pajjiż ta’ 320 kilometru kwadru bl-ikbar densità ta’ popolazzjoni fl-Ewropa, fejn in-natura kapitali tagħna rridu nippreservawha kemm jista’ ikun, lanqas niddibattu dan il-punt! U hawnhekk fejn jiddispjaċini jien; ma jimpurtax jekk ikun hawn min ikun kontra, imma almenu ejjew niddibattuh is-suġġett tal-land reclamation! Bilfors huwa ħażin!? Jien qed nirrispondi għall-kritika li saret lili personalment u lejn il-Ministeru tiegħi. Huwa ħażin li niddibattu l-possibilità ta’ land reclamation f’pajjiżna? Possibbli aħna l-uniku pajjiż fid-dinja li ma nistgħux nikkonsidrawh dan? Jekk il-land reclamation isir mill-Ministeru għall-Ambjent, allura l-priorità tkun ambjentali. Il-fatt li l-Gvern din id-darba ddeċieda li l-politika fuq dan is-suġġett issir tramite dan il-ministeru, ifisser li l-priorità se tingħata lill-ambjent. Meta noħroġ bil-viżjoni tiegħi u bid-dokumenti tiegħi, agħmlu l-kritika, imma ma tistax tkun kontra oġġett qabel ma tkun smajt x’fiha l-politika ta’ dak l-oġġett! Dak li qed ngħid jien. 

IĊ-CHAIRPERSON: Hawn xi mistoqsijiet oħrajn għall-Ministru Mizzi?

L-Onor. Jason Azzopardi.

ONOR. JASON AZZOPARDI: Sur President, waħda mill-affarijiet pożittivi ta’ dan il-Kumitat hi li l-Ministru għall-Ambjent ikun preżenti għal-laqgħat. Qegħdin niddiskutu suġġett li min-natura tiegħu se jkun qed jiġġenera ammont kbir ta’ construction waste.  Kif taf inti Ministru, bħalissa hawn ammont qawwi ħafna ta’ ilmenti minn operaturi li m’għandhomx fejn jarmu l-construction waste. Hemm ilmenti kbar għax apparentement l-unika barriera hija waħda fuq Għar Lapsi u viċin l-Imnajdra limiti tas-Siġġiewi u qiegħda tiċċarġja rati għoljin. Ministru, are you taking into consideration – u dak huwa l-forward planning –...

IĊ-CHAIRPERSON: Onor. Azzopardi...

ONOR. JASON AZZOPARDI: Ippermettili ftit, Sur Presdient. Għandi l-Ministru għall-Ambjent hawnhekk, għadu kemm semma...

IĊ-CHAIRPERSON: Dan huwa marbut mal-proġett ta’ Corinthia Group?

ONOR. JASON AZZOPARDI: Dażgur! Għax il-proġett ta’ Corinthia Group se joħloq il-construction waste u peress li hawn il-Ministru għall-Ambjent għandi bżonn nistaqsih il-construction waste li se jiġi ġġenerat minn dan il-proġett fejn se jispiċċa.

ONOR. JOSÈ HERRERA: Onor. Azzopardi, tajjeb li għamiltli din id-domanda, u se nirrispondi b’mod ċar u la ġietni l-opportunità se nirribatti artiklu li deher nhar il-Ħadd li għadda u li huwa totalment skorrett from A to Z. L-ewwel nett, mhu veru assolutament xejn li hemm permess biex topera barriera waħda. Jien  infurmat li hemm 20 permess għal 20 barriera differenti. Ir-raġunijiet għalfejn mhumiex qegħdin jirċievu l-waste huma kunsiderazzjonijiet ekonomiċi tal-proprjetarji. Jiena naf li saruli aktar minn 20 talba u l-ERA ikkonċediet iktar minn 20 talba għal 20 barriera. 

Dwar il-kwestjoni tal-barriera li semmejt inti, Onor. Azzopardi, jien kont se neħodha over mhux għax ħsibt li hi tal-Gvern jew mhi ta’ ħadd, kif ġejt irrappurtat b’mod qarrieqi... 

ONOR. JASON AZZOPARDI: Jien m’għedtlekx hekk.

ONOR. JOSÈ HERRERA: Le, jien qed ngħid li ġejt irrappurat fil-ġurnali. ...imma għaliex kien hemm enforcement order fuqha biex timtela’, ma kenitx qed tiġi mimlija, u kienet l-ikbar waħda u l-iktar waħda feasible. Għalhekk kont se nuża l-poteri ġodda li għandi biex nieħu l-volum u nġegħelhom jirċievu l-construction waste, imbagħad jieħdu l-kumpens, u jekk ma jaqblux imorru l-qorti. Jiġifieri mhux għax jien għamilt żball, allura dawn ġiethom tajba! J’Alla l-20 barriera kollha jibdew jirċievu l-waste. 

Dwar il-prezz, hemm problema u għamilt sew li you highlighted it. Kien hemm konċessjoni fiskali sa ċertu prezz, il-prezzijiet għolew u hemm dibattitu għaddej dwar jekk wieħed jistax jimminimizza kemm qegħdin jiċċarġjaw fuq il-barrieri, jgħolli l-capping fuq dik l-inizjattiva fiskali. Imma jien x’nista’ nagħmel iżjed? Noħroġ legal notice u niffissa l-prezzijiet? Ma nafx nistax nagħmilha għax aħna noperaw fi free market economy. 

IĊ-CHAIRPERSON: Jekk se naqbdu diskussjoni dwar il-construction waste, agħmluli talba u nkunu nistgħu nagħmlu session sħiħa dwar dan.  Is-sinjuri ġew hawnhekk illum biex jisimgħu fuq il-proġett ta’ Corinthia Group, u jekk se nitkellmu fuq il-barrieri u fuq il-construction waste, se nkunu qisna qegħdin fuq il-monti, bir-rispett kollu. Jekk għandkom iktar mistoqsijiet fuq dan il-proġett ejjew ħalli nagħmluhom. Jekk tridu li nagħmlu diskussjoni fuq il-construction waste, qed nagħmilhielkom ċara minn issa li m’għandi l-ebda problema li nagħmlu dan, agħmlu t-talba u nagħmlu laqgħa ulterjuri, imma llum is-suġġett huwa marbut mal-proġett ta’ Corinthia Group. 

ONOR. TONI BEZZINA: Ministru, nistgħu nkunu nafu dawn l-20 barriera fejn qegħdin?

IĊ-CHAIRPERSON: Imma din hija mistoqsija marbuta mal-proġett ta’ Corinthia Group!?

ONOR. JOSÈ HERRERA: Ma nsibx diffikultà li nippubblikahom. 

IĊ-CHAIRPERSON: Hawn iktar mistoqsijiet? L-Onor. Kristy Debono.

ONOR. KRISTY DEBONO: Mr Chairman, l-ewwel  nett nibda biex ngħid li d-diskussjoni kienet tkun ferm iktar produttiva u iktar ġusta mal-Oppożizzjoni, mal-istakeholders u mar-residenti tas-Swieqi, ta’ San Ġiljan u ta’ Pembroke – li se jkollhom impatt dirett, fil-fatt  is-Sindku Noel Muscat semma l-fatt li l-area is already densely populated – mal-ambjentalisti u ma’ kulmin għandu għal qalbu l-ambjent, kieku kulħadd was privy to all the information. The elephant in the room hawnhekk huwa l-fatt li qegħdin nispekulaw. Qegħdin nistaqsu mistoqsijiet ipotetiċi sempliċement għax m’għandniex l-informazzjoni kollha tabled quddiemna biex kulħadd ikun jista’ jaqraha.  Kieku kellna din l-informazzjoni kieku llum konna niġu hawn u nagħmlu mistoqsijiet diretti u jkollna straight answers. Minħabba f’hekk we have not tapped the maximum potential ta’ din il-laqgħa. F’din il-laqgħa tkellimna b’mod inġenerali u naħseb ħadna l-ogħla persentaġġ tal-ħin nitkellmu fuq il-lukandi, il-5-star  u s-6-star, meta fir-realtà il-landscape u l-lukandi huma inqas minn 50% tal-art kollha. U allura anke hemmhekk nemmen li we are trying to mislead the direction of the discussion. 

Jien ħadt gost insegwi l-preżentazzjoni li ta l-Ministru Konrad Mizzi dwar it-turiżmu fejn juri biċ-ċar li l-inbound tourist qiegħed dejjem jiżdied, the tourism sector is booming u l-projections huma li se jkompli jiżdied, però nafu li r-realtà hi that the demand for the accommodation is exceeding the supply, allura jenħtieġ ikun hemm ferm iktar units of accommodation. U allura meta qegħdin niddiskutu din l-art, li tinsab fil-golden mile, l-iktar area pristine f’pajjiżna, it-top end, ma nistax sinċerament nifhem għalfejn f’din il-concession IHI se jibdew joffru kmamar, kif qal il-Prim Ministru, ta’ iktar minn €5,000 kull lejl u r-rate of investment għandha tkun tajba, però imbagħad jidher li  mhux se nagħtu iktar lok biex jinbnew iktar kmamar ta’ din il-kwalità biex verament nikkonsolidaw il-high-end tourism. U allura jien qed nara direct contradiction bejn il-viżjoni tiegħek, Ministru,  għat-turiżmu li hija that you want to attract the high-end tourist u jkollna iktar supply ta’ accommodation anke f’dan il-każ li se jkun high-end unit fejn il-kmamar se jkunu madwar €5,000 per night, però imbagħad we are not maximizing the land billi nagħmlu a 5-star hotel, a 6-star hotel u anke hotel oħra jekk hemm bżonn, imma minflok se nbiddlu l-ġeneru tal-kuntratt preċedenti fejn mhux se jibqa’ exclusively for touristic purpose u se ndaħħlu t-torrijiet. Allura hawnhekk nixtieq nifhem għalfejn this contradiction has not been addressed and what are the implications. Fil-verità mhijiex qed tagħmel sens, però xorta waħda jidher li l-Gvern huwa committed ma’ IHI li jinbnew it-torrijiet f’area fejn it should have been purely and exclusively touristic u fejn jidher li hemm id-demand biex ikun hemm iktar high-end touristic accommodation units. Jien ma nistax nifhem kif din l-issue partikolari mhijiex qed tiġi directly and specifically addressed. Ministru, nixtieq li jekk ikollna laqgħa oħra, anke l-ġimgħa d-dieħla jew meta  jiddeċiedi ċ-Chairman, ikollna straight answers. Ma nixtieqx li niġu hawnhekk u nitkellmu dwar kemm se jkun hemm torrijiet u kemm se jkun hemm height. 

Irrid ngħid li we are posing hypotetical questions għax fil-verità m’għandniex l-informazzjoni. Nixtieq li jkun hemm ferm iktar rispett bejn il-Gvern u l-istakeholders kollha konċernati u allura ġimgħa għandu jkun żmien biżżejjed biex tgħaddulna l-informazzjoni kollha in kwestjoni ħalli verament ikollna a mature discussion u nimxu ‘l quddiem for a long term vision anke fejn jidħol it-turiżmu.

Ministru, dwar l-impact assessment inti għedt kemm-il darba li you will embark on the studies bħala part of the planning process.  Jien m’għandix dubju li IHI u kwalunkwe negozjatur ikun għamel l-impact assessment qabel ma jikkommetti ruħu b’xi MOU jew b’xi kuntratt għax it is common practice li l-istudju jsir qabel ma jibda jsir il-consultation debate and all that. Jien naħseb li l-Gvern almenu kellu jiġi hawn u jkun diġà għamel u ppreżenta t-traffic impact assessment, l-EIA, in-noise pollution impact assessment, u l-air pollution impact assessment mhux tgħidulna li qegħdin fil-proċess li jsiru u li se jsiru fil-planning process u li bħalissa għad m’hawnx available dan it-tip ta’ studju. Naħseb li ma jagħmilx sens li we are jumping the gun qabel ma jkun hemm il-homework kollu ready made. Ma rridx nirrepeti l-mistoqsijiet li għamlu sħabi, però rrid  ngħid li mill-point of view ta’ żviluppaturi oħrajn ċertament li dan mhuwiex a level playingfield. Inti, Ministru, qabbilt dan il-proġett man-neighbouring project ta’ DB Group. Almenu, f’dak il-proġett kien hemm a tendering process, meta hawnhekk lanqas dak iċ-ċans ma kien hemm għall-iżviluppaturi biex ikollhom l-opportunità jitfgħu offerta. Once again, per prinċipju, aħna tal-Oppożizzjoni, u jien personali wkoll, nemmen li din il-gold mine għandha definitely tkun u tibqa’ exclusively for touristic purposes. 

IĊ-CHAIRPERSON: Hawn iktar mistoqsijiet? L-Onor. Godfrey Farrugia.

ONOR. GODFREY FARRUGIA: Minn dak li ntqal jidher ċar li biex dak kollu li hemm fil-kuntratt iseħħ, irid  jinbidel il-pjan lokali. Iva jew le?

IĊ-CHAIRPERSON: Naħseb din trid tistaqsiha lill-PA. 

ONOR. GODFREY FARRUGIA: Jien nitlob li l-Ministru Ian Borg ikun hawnhekk fil-laqgħa li jmiss ħalli jagħtina r-risposta dwarha.

IĊ-CHAIRPERSON: Onor. Farrugia, tista’ tagħmel dawn il-mistoqsijiet, m’hemmx għalfejn jiġi hawnhekk il-Ministru Ian Borg. 

ONOR. GODFREY FARRUGIA: Sur President, għandu d-dmir jiġi hawnhekk għax dan huwa l-Kumitat tiegħu.

IĊ-CHAIRPERSON: Onor. Farrugia, il-Kumitat huwa tagħna, tiegħek l-ewwel wieħed għax inti Membru, tiegħi u tal-Membri l-oħra. M’hawn l-ebda ministru li għandu xi kumitat tiegħu! 

ONOR. GODFREY FARRUGIA: Jien qed ngħid li s-suġġett tal-ippjanar u l-iżvilupp jaqa’ taħt id-dekasteru tiegħu, bħalma s-suġġett tal-ambjent jaqa’ taħt id-dekasteru tal-Ministru Herrera.

IĊ-CHAIRPERSON: Onor. Farrugia, imma li tgħid li l-Ministru  b’xi mod naqas għax ma kienx hawn...

ONOR. GODFREY FARRUGIA: Jien m’għedtx hekk. 

IĊ-CHAIRPERSON: Imma tista’ tinftiehem hekk meta mhuwiex il-każ; il-Ministru ma kienx mistieden għal din il-laqgħa. 

ONOR. GODFREY FARRUGIA: Il-mod kif spjegajt lili nnifsi ma kienx b’dak il-mod. Jien għedt li nixtieq li d-darba li ġejja jkun hawn il-Ministru Ian Borg biex iserraħ ras in-nies.

IĊ-CHAIRPERSON: Il-laqgħa li jmiss se tkun quddiem l-NAOAC u  hemmhekk jistgħu jattendu l-ministri kollha li jħossu li għandhom ikunu preżenti biex jiddiskutu l-land transfer resolution.

ONOR. GODFREY FARRUGIA: Jien m’iniex qed nitlob lill-Ministru Ian Borg ikun preżenti għax taħt id-dekasteru tiegħu jaqa’ it-trasferiment ta’ art pubblika lill-privat, imma qed nitlob li jiġi hawnhekk billi hu l-Ministru responsabbli mill-PA u l-liġi tagħtih id-dritta li jiddetta lis-CEO tal-PA kif għandu jaġixxi fi kwalunkwe applikazzjoni li jkollu quddiemu. Allura nixtieq li l-Ministru Ian Borg jiġi hawnhekk – u nkunu skont ir-remit ta’ dan il-Kumitat – ħalli jagħtina risposti ċari dwar dan. 

IĊ-CHAIRPERSON: Jekk għandkom iktar interventi nistgħu nieħduhom. 

ONOR. JASON AZZOPARDI: Sur President, in-naħa tal-Oppożizzjoni għandha iktar interventi li tkun tista’ tesponihom wara li tisma’ numru ta’ nies, fosthom lis-Sur Pisani li mhux qiegħed hawnhekk, is-Sindku ta’ Pembroke, is-Sindku ta’ San Ġiljan, iċ-Chairman tal-Awtorità tal-Artijiet u l-konsulenti li semma l-Ministru Konrad Mizzi fil-preżentazzjoni tiegħu. Fost oħrajn, dawn huma nies li l-Oppożizzjoni għandha bżonn tisma’, bħalma smajna lil ħaddieħor, ovvjament dejjem mill-aspett ta’ ambjent u ppjanar. Imbagħad inkunu nistgħu nkomplu nagħmlu d-domandi jew il-kjarifiċi li hemm bżonn. Definittivament għandna bżonn seduta oħra, jekk jogħġbok.

IĊ-CHAIRPERSON: Onor. Azzopardi, dan mhuwiex il-Public Accounts Committee (PAC). Dan il-Kumitat m’għandux ir-remit li jibgħat għax-xhieda, jiġu hawn, u jixhdu; dak isir fil-PAC.
 
ONOR. JASON AZZOPARDI: M’għedtlekx xhieda fis-sens ta’ PAC.  Hemm xi curfew li dan il-Kumitat irid jispiċċa llum fuq dan is-suġġett? Liema huwa l-Ordni Permanenti li jgħid li l-Kumitat irid ilesti llum?

IĊ-CHAIRPERSON: Jien personalment qed inħoss li l-konversazzjoni ġiet eżawrita...

ONOR. JASON AZZOPARDI: Skont inti, imma skont din in-naħa le.

IĊ-CHAIRPERSON: ...u iktar milli ġiet eżawrita...

ONOR. JASON AZZOPARDI: Qatt ma mxejna hekk f’kumitat!

ONOR. MARTHESE PORTELLI: Jien baqagħli xi mistoqsijiet.

IĊ-CHAIRPERSON: Il-Kumitat stieden lin-nies kollha li semmejt inti, Onor. Azzopardi, inkluż is-sindki taż-żoni li semmejt.  Fil-fatt l-email li kont irċevejt oriġinarjament b’talba għal diskussjoni dwar is-suġġett – u jidher li intom għandkom kopja tagħha – ntbagħtet ukoll għan-nom ta’ NGOs, u nista’ ngħidilkom...

ONOR. JASON AZZOPARDI: Pereżempju, aħna għandna bżonn nagħmlu xi domandi liċ-Chairman tal-ERA u tal-PA, imma mhumiex qegħdin hawnhekk. 

ONOR. ROBERT ABELA:  Kienu hawnhekk. 

ONOR. JASON AZZOPARDI:  Imma issa m’għadhomx hawnhekk. Jiġifieri għandna bżonn seduta oħra.  Minn meta ‘l hawn qegħdin noqtlu diskussjoni f’kumitat? Ili f’dan il-Parlament mill-1998, u qatt u qatt ma ġrat li diskussjoni f’kumitat, speċjalment fuq xi ħaġa sensittiva, ikollha tintemm bilfors f’seduta waħda. Qatt!

IĊ-CHAIRPERSON: Jekk ir-rappreżentanti tal-ERA jew tal-PA iħossu li jridu jiġu jirrispondu l-mistoqsijiet tal-Onor. Azzopardi m’għandix problema.

[bookmark: _GoBack]ONOR. KAROL AQUILINA: Qed ngħidu bil-kontra! Għandna mistoqsijiet x’nistaqsu lilhom aħna!

ONOR. ROBERT ABELA: Kienu hawn u telqu u x’ħin telqu għedt li għandek il-mistoqsijiet!

ONOR. KAROL AQUILINA: Onor. Abela, tajna ċ-ċans lil kulħadd jitkellem u waqafna aħna milli nagħmlu mistoqsijiet.

ONOR. ROBERT ABELA: Kienu hawn. Għaliex m’għedtilhomx?

IĊ-CHAIRPERSON: Kollegi, biex inkunu preċiżi, dan il-Kumitat ma jibgħatx għax-xhieda biex jirrispondu għad-domandi. 

ONOR. KAROL AQUILINA: M’iniex qed ngħid li rrid nibgħat għal xhud biex nagħmlulu l-mistoqsijiet.

IĊ-CHAIRPERSON: Ippermettuli. Għandna biċċa għodda f’idejna u rridu nużawha kif suppost. Illum għamilthielkom ċara u preċiża fil-bidu, u għamilt kollox bil-miktub u anke għaddejtha lis-segretarja tal-Kumitat biex tagħmilha fil-Minuti, li apparti milli qegħdin ultra vires...

ONOR. JASON AZZOPARDI: Mhu veru xejn!

IĊ-CHAIRPERSON: ...skont ir-Ruling tal-Ispeaker...  (Interruzzjonijiet) M’iniex se ntawwal aktar mil-lum.

ONOR. MARTHESE PORTELLI: Le, Sur President, aħna dwar affarijiet li għandhom x’jaqsmu mal-ippjanar u l-ambjent tkellimna. Safejn naf jien il-heights, maximum floor area u land reclamation, kollha għandhom effett dirett fuq l-ambjent u l-ippjanar.

IĊ-CHAIRPERSON: Onor. Portelli, nistgħu nkomplu nitkellmuhom kollha, bl-informazzjoni kollha f’idejna, meta nkunu qegħdin quddiem l-NAOAC, fejn hemmhekk se jkollna l-kuntratt quddiemna...

ONOR. KAROL AQUILINA: X’għandu x’jaqsam?

ONOR. MARTHESE PORTELLI: Sur President, lanqas meta konna qegħdin niddiskutu l-masterplan ta’ Paceville ma kellna dawn il-giljottini. Nerġa’ ngħid li lanqas meta kellna l-masterplan ta’ Paceville quddiemna għax dakinhar ukoll ingħatajna l-opportunità kollha li nistaqsu!

IĊ-CHAIRPERSON: U anke llum ingħatajtu l-opportunità kollha li tistaqsu.

ONOR. MARTHESE PORTELLI: Le, baqagħlna mistoqsijiet!

IĊ-CHAIRPERSON: Tajjeb. Tistgħu tagħmluhom. Għandkom quddiemkom ir-rappreżentanti tal-ERA u tal-PA... (Interruzzjonijiet) 

ONOR. JASON AZZOPARDI: Le, Sur President, bl-ikbar rispett, chairman – hu min hu, stajt kont int u seta’ kien ħaddieħor –  m’għandu ebda dritt jindaħal lil  Membru, jew f’dan il-każ l-Oppożizzjoni, lil min jistaqsu xiex. Jekk din in-naħa qed tgħid li trid tagħmel domanda lil persuna nkarigata b’ċerti poteri fil-PA, u allura s-CEO, li mhux qiegħed hawnhekk, ma tistax ixxekkel, tiċċensura, tagħmel giljottina...

IĊ-CHAIRPERSON: Minn fejn joħroġ dan li qed tgħid? Mil-liema liġi joħroġ?

ONOR. JASON AZZOPARDI: X’jiġifieri?

ONOR. KAROL AQUILINA: Tant hija ovvja li wieħed għandu dritt jagħmel domandi, li m’għandhiex bżonn tinkiteb fil-liġi!

ONOR. JASON AZZOPARDI: X’jiġifieri!? Int qed titlobni prova li l-baħar huwa mxarrab!? Int qed tgħidli biex inġib prova li l-ilma baħar huwa mxarrab! Dak li qed titlobni!

IĊ-CHAIRPERSON: Onor. Azzopardi, qed tipprova tiggwidani biex immur kontra l-Liġi li waqqfet lil dan il-Kumitat, apposta!

ONOR. JASON AZZOPARDI: Mhu veru xejn! Inti qed tagħmel giljottina! 

IĊ-CHAIRPERSON: Mela jien ħriġt għonqi u llum qed nagħmlu din id-diskussjoni minkejja li tmur kontra r-Ruling tal-Ispeaker...

ONOR. JASON AZZOPARDI: Le! Le!

IĊ-CHAIRPERSON: ...u issa aktar minn hekk qed timbuttawni biex immur oltre! 

ONOR. JASON AZZOPARDI: Jiġifieri inti għamiltilna favur illum?

IĊ-CHAIRPERSON: Mhijiex kwestjoni. Il-kwestjoni hija sempliċi: hemm Liġi li llum m’aħniex qed nimxu magħha.

ONOR. MARTHESE PORTELLI: Sur President, illum imxejna mal-Liġi għax hawnhekk iddiskutejna punti li għandhom effett dirett fuq l-ambjent u l-ippjanar.

ONOR. ROBERT ABELA: Jimporta tgħidli title transfer deed x’timpatta fuq l-ambjent u l-ippjanar?

ONOR. KAROL AQUILINA: Għax il-Gvern obbliga ruħu li fuq dik l-art jippermetti li jsiru affarijiet li huma kontra l-interessi ambjentali f’pajjiżna!

ONOR. ROBERT ABELA: Dak li qed isir llum naqbel li għandu jsir fl-istadju tal-applikazzjonijiet, imma mhux meta għandek a title transfer deed. Fuq title transfer deed jitlaqqa’ l-NAOAC.

ONOR. MARTHESE PORTELLI: Onor. Abela, naħseb li llum ħarġu punti validissimi li jien konvinta li l-Ministru, waqt li għadu qiegħed għaddej bin-negozjati, se jeħodhom into consideration. Għalhekk huwa importanti li l-concerns li baqalna nsemmuhomlu u jkompli jismagħna kif semagħna llum, u jkompli jagħtina t-tweġibiet li hemm bżonn. Jekk ma ngħiduhomlux u ma jweġbniex, m’aħna se naslu mkien!

ONOR. KAROL AQUILINA: Sur President, jien qed nitlob li dan il-Kumitat jaġġorna għal seduta oħra u l-Oppożizzjoni qiegħda tindika li trid tisma’ u tagħmel mistoqsijiet lil persuni bħas-Sur Alfred Pisani, is-Sindku ta’ Pembroke, is-Sindku ta’ San Ġiljan, il-Ministru Ian Borg, iċ-Chairman tal-Awtorità tal-Artijiet, iċ-Ċhairman tal-ERA, is-CEO tal-PA, is-CEO ta’ Transport Malta, u l-konsulenti li rrifera għalihom il-Ministru iktar kmieni llum fil-preżentazzjoni li għamel. Ma naħsibx li dawn il-persuni qegħdin preżenti hawnhekk illum.

ONOR. ROBERT ABELA: Tista’ tispjega minn fejn toħroġ li dan il-Kumitat għandu s-setgħa li jħarrek ix-xhieda? Dan huwa Kumitat ad hoc u japplikawx għalih l-Ordnijiet Permanenti.

ONOR. KAROL AQUILINA: Dawn huma persuni li l-Membri ta’ dan il-Kumitat u Membri oħra tal-Kamra jixtiequ jagħmlulhom numru ta’ mistoqsijiet u jisimgħu x’għandhom xi jgħidu.

ONOR. ROBERT ABELA: Tridu tmorru fl-NAOAC mhux f’dan il-Kumitat.

ONOR. KAROL AQUILINA: Naħseb li din hija talba leġittima. Aħna qegħdin nintrabu li l-mistoqsijiet li nagħmlu jkunu mistoqsijiet relatati strettament mal-ambjent u l-ippjanar kif għamilna llum. Naħseb li llum konna leali ħafna, anke lejn dak li ntqal... (Interruzzjonijiet)
IĊ-CHAIRPERSON: Fuq liema applikazzjoni qed nitkellmu eżattament?

ONOR. GODFREY FARRUGIA: Fuq deċiżjoni tal-Gvern li jbiddel il-local plan!

ONOR. ROBERT ABELA: Mela l-Gvern qal li se jbiddel il-local plan!?

ONOR. GODFREY FARRUGIA:  Issa tara!

ONOR. KAROL AQUILINA: Hemm affarijiet li jmorru kontra l-local plan u aħna nixtiequ  nkunu nafu l-pożizzjoni tal-awtoritajiet dwar dan.

IĊ-CHAIRPERSON: Jekk m’għandkomx mistoqsijiet għall-PA u għall-ERA, li qegħdin bil-qiegħda quddiemna, ngħidulhom biex ipoġġu bil-qiegħda f’posthom u nistgħu nagħlqu l-laqgħa hawnhekk.

ONOR. KAROL AQUILINA: Qed ngħidulek li għandna imma int qed tgħidilna li m’għandniex dritt nistaqsu.

IĊ-CHAIRPERSON: Mela agħmlu l-mistoqsijiet li tridu tagħmlu!

ONOR. KAROL AQUILINA: F’isem l-Oppożizzjoni jien qed nindika lista ta’ persuni li nixtiequ li jiġu mistiedna quddiem dan il-Kumitat u jwieġbu l-mistoqsijiet. Jekk hemm xi diffukultà li jsir hekk...

IĊ-CHAIRPERSON: Onor. Aquilina, għal mument ipprova ilbes iż-żarbun tiegħi. Jien għandi liġi li rrid nimxi magħha. Dan il-Kumitat mhuwiex il-PAC u ma jibgħatx għax-xhieda biex jiġu hawnhekk jirrispondu.

ONOR. KAROL AQUILINA: Sur President, jew tiddeċiedi li ma timxix mal-Liġi mill-bidu, jew inkella tiddeċiedi li ma timxi qatt magħha! Inti ddeċidejt li tagħmel eċċezzjoni għal dik il-Liġi, u dik l-eċċezzjoni se tibqa’ tgħodd bi qbil bejn il-Gvern u l-Oppożizzjoni.

IĊ-CHAIRPERSON: Quddiemkom għandkom ir-rappreżentanti tal-PA u tal-ERA u  jekk tridu tagħmlulhom il-mistoqsijiet issa huwa ċ-ċans.

ONOR. KAROL AQUILINA: Sur President, jien ma nixtieqx li nkun prużuntuz u nippretendi li nistgħu nagħmlu l-mistoqsijiet f’ħin li issa estenda għal iktar minn tliet sigħat, għalkemm jien m’għandix diffikultà li nibqgħu hawnhekk.  Din in-naħa aċċettat li lanqas tmur fil-Plenarja għall-ħin tal-mistoqsijiet, kif kellna dritt nagħmlu – jien u l-Onor. Azzopardi kellna l-ewwel għaxar mistoqsijiet fuq l-aġenda – imma bqajna hawnhekk. Issa jien, f’isem l-Oppożizzjoni niddikjara li aħna lesti li nkomplu din is-seduta f’data oħra, b’kumdità tal-Ministru u tal-persuni l-oħra kollha, però ma naħsibx li nista’ nippretendi li din il-laqgħa tkompli tard bil-lejl qisna... Ma naħsibx li għandu jkun hemm diffikultà li naqblu fuq data issa stess meta għandha tkompli din il-laqgħa. 

IĊ-CHAIRPERSON: Jekk m’għandkomx iktar xi żżidu se naġġorna l-laqgħa hawnhekk.

ONOR. JASON AZZOPARDI: Le!

ONOR. KAROL AQUILINA: Nixtiequ li din il-laqgħa tiġi aġġornata għal data u ħin speċifiku!

ONOR. JASON AZZOPARDI: Bl-istess aġenda!

IĊ-CHAIRPERSON: Se naġġorna l-laqgħa. L-istess suġġett se jiġi diskuss fil-laqgħa li jmiss tal-NAOAC.

ONOR. JASON AZZOPARDI: Le, le! M’għandux x’jaqsam!

ONOR. GODFREY FARRUGIA: Inti Chairman ta’ dan il-Kumitat mhux tal-NAOAC! 

ONOR. KAROL AQUILINA: Sur President, qed nagħmillek talba speċifika biex dan il-Kumitat jaġġorna għal bħal-lum ġimgħa fis-2:00 p.m. sabiex inkomplu niddiskutu dan is-suġġett b’din il-lista ta’ persuni li nixtiequ li dan il-Kumitat jistieden biex nisimgħu x’għandhom xi jgħidu, u biex iwieġbu l-mistoqsijiet tal-Membri ta’ dan il-Kumitat. Naħseb li llum konna leali ħafna lejn il-Membri kollha tal-Kumitat u lejk, Sur President, għax il-mistoqsijiet li għamilna kienu dwar l-ambjent u l-ippjanar, kif inhu r-remit ta’ dan il-Kumitat. Naħseb li kemm il-Ministru Mizzi, kif ukoll il-Ministru Herrera se jkunu ġentili biżżejjed li jerġgħu jkunu preżenti u jsegwu dak li għandna xi ngħidu, u forsi jkun hawn ukoll persuni oħra, li llum ma ġewx, li jiġu jagħmlu l-mistoqsijiet tagħhom.

ONOR. JASON AZZOPARDI: Sur President, b’żieda ma’ dak li qal tant ċar l-Onor. Aquilina, ma nixtieqx li naslu fi stat li fuq ħaġa ovvja bħal din nitolbu ruling mill-Ispeaker! 

IĊ-CHAIRPERSON: M’għandix problema; naf li jwaqqafna. Bħalma fil-passat waqqaf lil dan il-Kumitat...

ONOR. JASON AZZOPARDI: Sur President, fil-ħajja kulħadd jerfa’ r-responsabilitajiet tiegħu! 

IĊ-CHAIRPERSON: Jien naħseb li diġà ħriġt għonqi biżżejjed!

ONOR. JASON AZZOPARDI: Sur President, xogħlok bħala President mhuwiex li tkeffen id-diskussjoni.  (Interruzzjonijiet) Tell it to the Marines!  Dan huwa suġġett kontroversjali, sensittiv, importanti, radikali, kuraġġuż, innovattiv, sejjaħlu li trid. Min se jfehemhom lin-nies li fuq suġġett importanti bħal dan, għandek xi ħadd li qed jgħid li għandu bżonn lill-Ministru responsabbli mill-ippjanar, lis-Sindku ta’ Pembroke u oħrajn...

IĊ-CHAIRPERSON: Dak kollu se jsir!

ONOR. JASON AZZOPARDI: ...biex jagħmlilhom domandi fuq affarijiet ta’ ambjent u ippjanar, iżda ċ-Chairman, fis-sapjenza infinita tiegħu, iddeċieda li l-laqgħa għandha tintemm, u ma tistax titkompla darb’oħra?  Jekk nagħmlu hekk inkunu qegħdin nagħmlu ħażin ħafna, anke bil-messaġġ li nkunu qegħdin nibagħtu hemm barra! Jekk il-Gvern m’għandu xejn minn xiex jiddejjaq u m’għandux għalfejn iħossu skomdu, għaliex ma nkomplux darb’oħra? Din qatt ma ġrat! Sur President, jien ili membru mill-1998 f’dan il-Parlament, u kemm-il darba kont f’kumitati, u nista’ ngħidlek li this has never ever happened.  Aktar u aktar meta l-Oppożizzjoni qablet miegħek – jien ngħid li qatt ma kien hemm issue – li l-laqgħa tal-lum għandha ssir. Fil-fatt bdiet u konna sejrin tajjeb, taqbel jew ma taqbilx ma’ dak li kien qed jingħad.  Issa jekk baqalna affarijiet relatati ma’ ambjent u ppjanar, f’ġieħ kemm hemm, b’liema dritt, int min int, bl-ikbar rispett, seta’ kien min kien, tiddeċiedi li toqtol id-diskussjoni? Ma tistax! Inkunu qed nagħmlu sew, jew inkunu qed nosservaw l-ispirtu tal-Liġi –  insa l-kelma tal-Liġi – jekk nagħmlu diskussjoni fuq l-ambjent u l-ippjanar fuq dan il-proġett u nisimgħu x’għandhom xi jgħidu ċerti nies? Għalfejn il-giljottina? Ma tagħmilx tajjeb, Sur President, u la jidher tajjeb fuqek u lanqas tidher tajjeb fuq il-Parlament! Sinċerament qed ngħidilek! 

ONOR. ROBERT ABELA: Onor. Azzopardi, mhux veru li l-Gvern, jew din in-naħa, trid tagħmel xi giljottina lil xi ħadd, anzi aħna qegħdin hawnhekk biex nisimgħu. Issa jekk in-naħa tagħkom ma ġietx ippreparata biex tiddibatti s-suġġett, jew ġiet ippreparata limitatament, ma naħsibx li għandek tixħet in-nuqqas tagħkom fuq din in-naħa! Aħna qegħdin hawnhekk biex inkomplu nisimgħu. Jekk hemm bżonn indumu siegħa, sagħtejn, tliet sigħat oħra, indumu kemm hemm bżonn.  Aħna miftuħin għad-diskussjoni, però li naġġornaw għal laqgħa oħra purament għax intom ma ġejtux ippreparati b’dak li kellkom iġġibu...

ONOR. JASON AZZOPARDI: Le! No sir! 

ONOR. ROBERT ABELA: Kontu tafu bis-seduta!

ONOR. JASON AZZOPARDI: Onor. Abela, we take offence to that! Jien fl-4:00 p.m. kelli obbligu li nkun fil-Kamra nagħmel sitt mistoqsijiet parlamentari u ma mortx b’rispett lejn iċ-Chairman, lejn il-Membri tal-Kumitat u lejn in-nies li hawn preżenti.

ONOR. ROBERT ABELA: Allura nkomplu għaddejjin!

ONOR. JASON AZZOPARDI: Jien suppost qiegħed fil-Plenarja biex nagħmel diskors fuq il-Budget Implimentation Bill u ma mortx.  Issa dalwaqt għandi aġġornament. Allura x’nagħmel?  Ma mmurx ukoll? Ejjew nirrispettaw il-funzjonijiet ta’ xulxin! Le, mhux veru li m’aħniex ippreparati! Għalfejn qed nigdbu u nqarrqu? 

ONOR. ROBERT ABELA: Jekk hemm xi ħadd min-naħa tagħkom qed iqarraq ma nafx! 

ONOR. JASON AZZOPARDI:  Aħna qed ngħidu li aħna ppreparati. Lanqas il-Ministru għall-Ambjent m’għadu hawn.  M’għandniex dritt nistaqsu lill-Ministru għall-Ambjent?

ONOR. ROBERT ABELA:  Il-Ministru aktar qabel qal li għadhom għaddejjin  in-negozjati u għalhekk jien nissuġerixxi li nistennew sakemm ikun hemm l-abbozz finali, sabiex kif qalet l-Onor. Debono, ikollna stampa aħjar ta’ dak li qegħdin niddiskutu dwaru. (Interruzzjonijiet) Ippermettili ftit, Onor. Aquilina. (Interruzzjonijiet)

IĊ-CHAIRPERSON: Il-Ministru ma qalx hekk!

ONOR. ROBERT ABELA: L-ewwel abbozz kien sottomess quddiem l-NAOAC. Issa jekk intom bejnietkom m’intomx titkellmu u ma tgħadduhx lil xulxin... Malli tkun lesta l-verżjoni finali, tiġi sottomessa lill-Parlament u niddiskutuha.  Għaliex le?

ONOR. JASON AZZOPARDI: Lill-Parlament, Onor. Abela?

ONOR. ROBERT ABELA: Skużani, lill-NAOAC, li huwa l-kumitat kompetenti.

ONOR. JASON AZZOPARDI: Le, l-NAOAC ma jidħolx fi kwestjoni ta’ ambjent u ppjanar. (Interruzzjonijiet) Le, mhux dak biss, Onor. Farrugia. Dak il-Kumitat jiddiskuti land transfers.

ONOR. ROBERT ABELA: U aħna x’aħna niddiskutu bħalissa? Mhux land transfer?

ONOR. GODFREY FARRUGIA: Jien dejjem qed niddiskuti ambjent u ppjanar tal-iżvilupp. You are in the wrong Committee, Onor. Abela! Ġejt l-ewwel darba hawnhekk u qed tisfrattah Kumitat!

ONOR. ROBERT ABELA: Skużi, qed tisfrattah inti b’dawn il-kummenti bla bażi li qed tagħmel. Lanqas inti kapaċi ġġib ruħek sew f’kumitat!

ONOR. GODFREY FARRUGIA: Dan huwa l-Kumitat għall-Ambjent u l-Ippjanar tal-Iżvilupp.

ONOR. ROBERT ABELA: Il-kwestjoni dwar l-ambjent u l-ippjanar tiskatta fil-mument li hemm applikazzjoni ta’ żvilupp. Mhux minn hemm tiskatta? Hija ovvja. Jekk inti qed tagħmilha fil-kuntest ta’ żvilupp partikolari u m’hemmx applikazzjoni dwaru...?

IĊ-CHAIRPERSON: L-Onor. Ryan Callus.

ONOR. RYAN CALLUS: Onor. Abela jien u int konna fl-NAOAC, u kif taf, hemmhekk niddiskutu s-sustanza tal-kuntratt. Dan il-Kumitat huwa aktar speċifiku għall-ambjent u l-ippjanar.  Jien, flimkien mal-kollega tiegħi, l-Onor. Marthese Portelli, għamilna Membri ta’ dan il-Kumitat erba’ snin. Sur President, inti taf li fil-każ tar-rapport dwar il-public domain sites u fil-każ tal-masterplan ta’ Paceville konna stedinna ħafna persuni biex jagħtuna l-opinjoni tagħhom, jiġifieri dan mhuwiex preċedent ġdid, anzi naħseb huwa sinjal tajjeb għalik li inti tistieden lil dawn il-persuni li qegħdin insemmu ħalli kulħadd ikun jista’ jagħti l-opinjoni tiegħu.  Aħna nixtiequ li jerġa’ jkun hawn laqgħa oħra l-ġimgħa  d-dieħla li wkoll tkun miftuħa għall-pubbliku – wara tliet sigħat in-nies, kif tista tara, iddejqu – u nerġgħu niltaqgħu hawnhekk with a fresh mind. Jien m’iniex qed nara li hemm preċedent.  Fl-erba’ snin li għaddew il-Kumitat mexa tajjeb ħafna bi trasparenza u b’libertà fejn ħafna nies tkellmu, u jien naħseb li għandek tkompli timxi fuq din il-prassi.

IĊ-CHAIRPERSON: Onor. Callus, il-preċedent qiegħed hawnhekk. L-Ispeaker diġà ppronunzja ruħu fuq meta dan il-Kumitat joħroġ mir-remit tiegħu u jitkellem dwar suġġett li ma jkunx ġie riferut lilu minn ministru partikolari, mill-ERA jew mill-PA u l-istess suġġett ikun qed jiġi diskuss fil-Parlament f’forum ieħor, u fil-fatt waqqaf id-diskussjoni.

ONOR. RYAN CALLUS: L-istess ġara fil-Liġi tad-Demanju Pubbliku.

IĊ-CHAIRPERSON: Il-Liġi tad-Demanju Pubbliku ġiet riferuta lilna mill-Awtorità tal-Ippjanar għax hija l-kompetenza ta’ dan il-Kumitat li jara u jagħti l-parir...

ONOR. MARTHESE PORTELLI: Le, abbażi ta’ Private Member Bill. (Interruzzjonijiet)

IĊ-CHAIRPERSON: Niġbdilkom l-attenzjoni li fil-każ tad-demanju pubbliku l-Kumitat kellu quddiemu rapport ippreżentat mill-Awtorità tal-Ippjanar li kien jinkludi s-siti...

ONOR. RYAN CALLUS: Le, fuq inizjattiva ta’ mozzjoni privata tal-Onor. Jason Azzopardi! Ejjew inkunu korretti mal-affarijiet. Sur President, x’tara ħażin li jerġa’ ikollna laqgħa oħra fejn inkomplu din id-diskussjoni u nistiednu għaliha lil dawn in-nies? M’hemm xejn ħażin għax saret diġà f’dan il-Kumitat.

IĊ-CHAIRPERSON: Qegħdin nestendu argument u mhu qed joħroġ xejn minnu. 

ONOR. RYAN CALLUS: Li għadu mhux eżawrit.  Hawnhekk forsi fejn ma naqblux.

IĊ-CHAIRPERSON: F’din l-aħħar nofs siegħa ma ħareġ xejn.
ONOR. MARTHESE PORTELLI: Mr Chairman, ma tistax tiddeċiedi inti għan-nom ta’ kulħadd li ma ħareġ xejn minn dan il-Kumitat!

IĊ-CHAIRPERSON: Ilna nofs siegħa niddibattu dwar proċedura.  Jekk għandkom iktar mistoqsijiet, qed nerġa’ ngħidilkom, għandkom iċ-ċans tagħmluhom. 

ONOR. KAROL AQUILINA: X’inhi l-problema li nkomplu darb’oħra? Jekk trid anke għada.

IĊ-CHAIRPERSON: Jien nixtieq nagħlaq illum, ma nixtieqx nibqa’ nestendi diskussjoni fuq suġġett li se jiġi diskuss quddiem l-NAOAC.

ONOR. KAROL AQUILINA: Din hija kwestjoni li hawn Membri tal-Kumitat li jixtiequ jisimgħu ċerti nies x’għandhom xi jgħidu dwar din is-sitwazzjoni, dejjem fuq aspett ta’ ambjent u ippjanar, xejn iktar.

ONOR. ROBERT ABELA: Ħalli nwieġbek dwar din il-kwestjoni ta’ ambjent u ppjanar, forsi nestradaw ftit il-kwestjoni. Dak li wassal biex illum jiltaqa’ dan il-Kumitat kien id-draft deed li qed jiġi propost li l-Gvern jiffirma ma’ Corinthia Group fejn il-konċessjoni enfitewtika li diġà għandhom illum ta’ bejn wieħed u ieħor 70 sena – għax hemm madwar erba’ konċessjonjiet differenti – tiġi estiża għal 99 sena, minbarra kundizzjonijiet oħrajn. Mela sal-lum qegħdin nitkellmu biss dwar trasferiment ta’ titolu jew bidla fit-titolu li diġà għandhom Corinthia Group. Sal-lum naħseb għandna naqblu lkoll li m’hemm ebda applikazzjoni għal żvilupp min-naħa ta’ IHI u m’hemm l-ebda talba għar-reviżjoni tal-pjan lokali. 

ONOR. KAROL AQUILINA: Però hemm abbozz ta’ kuntratt li jipprospetta żvilupp li jmur kontra l-pjan lokali. Dak huwa fatt. Almenu naqblu fuq dan?

ONOR. ROBERT ABELA: Dak il-kuntratt, fil-mument li jiġi ffirmat, sakemm ma jkunx hemm talba għal tibdil fil-pjan lokali u sakemm dik it-talba ma tiġix approvata mill-PA, jiġi miftiehem x’jiġi miftiehem f’dak il-kuntratt ma jista’ qatt jiġi attwat. U allura din in-naħa u ċ-Chairman qed  ngħidu li fl-istadju li qegħdin fih bħalissa fejn qegħdin niddibattu l-parti tat-titlu, id-diskussjoni titkompla kemm hemm bżonn imma quddiem il-kumitat li għandu l-kompetenza, li huwa l-NAOAC.  Fil-mument eventwali – jekk xi darba jiġri, għax naturalment irid ikun hemm proċess – li jiġi skattat il-proċess ta’ reviżjoni tal-pjan lokali niġu hawnhekk u qabel ma jkun hemm tali reviżjoni, din id-diskussjoni li qegħdin tgħidu għandha titkompla llum, tinbeda dakinhar anke meta wieħed ikun jista’ jara kif qed jiġi propost li jinbidel il-pjan lokali, għax illum qegħdin niddibattu fl-arja għax lanqas hemm proposta minn xi ħadd li dan il-pjan jiġi rivedut. Mhux minn hemm irridu nibdew? 

ONOR. KAROL AQUILINA: Hemm, tant li hemm MOU u hemm ukoll abbozz ta’ kuntratt pendenti quddiem il-Parlament li qed jgħid li l-Gvern beħsiebu jbiddel dak il-pjan lokali. Jekk dak mhux ċar għalik, ma nafx x’inhu ċar.

ONOR. MARTHESE PORTELLI: Il-Ministru stess ikkonferma.

ONOR. ROBERT ABELA: Onor. Portelli u Onor. Aquilina intom it-tnejn avukati u bħali tafu li jien nista’ niftiehem f’kuntratt u ngħid li nista’ nippermettilek – kif spjega tajjeb il-Ministru Josè Herrera iktar kmieni – tagħmel skop residenzjali jew kummerċjali, imma l-kwestjoni hi li tista’ tattwa dak il-kuntratt fil-mument li jinbidel il-pjan lokali u hemmhekk tiskatta l-funzjoni ta’ dan il-Kumitat. U għalhekk iċ-Chairman qed jgħid li sal-lum strettament il-funzjoni ta’ dan il-Kumitat  għadha lanqas skattat. Jien m’iniex qed ngħid biex ma nitkellmux, imma nitkellmu quddiem l-NAOAC fejn għandna nitkellmu.

ONOR. KAROL AQUILINA: Il-Ministru qed jagħmilha ċara li  se jsegwi l-proċedura biex attwalment dak il-kuntratt ikun jista’ jidħol fis-seħħ. Dak ifisser li jew issir ir-reviżjoni tal-pjan lokali kif suppost saret bl-għeluq tal-għaxar snin, jew inkella jkun hemm reviżjoni parzjali ta’ pjan lokali li wkoll trid terġa’ tiġi quddiem dan il-Kumitat. Mela allura għandna sitwazzjoni fejn minn issa nafu li l-pożizzjoni tal-Ministru hi li jkun hemm ir-reviżjoni tal-pjan lokali f’dak ir-rigward, biex jagħmilha possibbli li dak li qed jiġi miftiehem f’dak il-kuntratt jidħol fis-seħħ b’mod prattiku. Aħna qegħdin ngħidu li dan il-Kumitat għandu jiddiskuti wkoll jekk dawk iċ-ċirkostanzi jagħtux lok li jkun hemm reviżjoni tal-pjan lokali, mhux sempliċement in isolation, imma fil-kuntest ta’ kuntratt abbozzat li hemm quddiem din il-Kamra. Jien naħseb li din it-talba hija leġittima. Ministru, nispera li m’intix qed tiftiehem dwar xi ħaġa li lanqas inti ma taqbel magħha, għax inkella qed tkun kontradittorju!

ONOR. KONRAD MIZZI: L-abbozz tal-kuntratt li qegħdin nitkellmu dwaru qed jiġi redrafted in conjuntion ma’ IHI u se jinbidel ħafna fl-istruttura and everything else, u naħseb li jkun opportun li l-ewwel jitlesta d-draft... Jien nista’ ngħid li I’m taking cognisance of all the feedback that I’m receiving and I’m trying to address them wholeheartedly bħalma għamilna l-aħħar darba, u kif se nibqgħu nagħmlu. Qegħdin niltaqgħu mal-istakeholders on a regular basis u qegħdin nippruvaw nindirizzawhom, però at this stage huwa prematur li jkollna a further discussion qabel ma jkollna draft tal-kuntratt. I need time to actually get that draft in place, imbagħad jiggwidawni l-kollegi tiegħi f’liema forum se niddiskutuh, però we will discuss it. 

ONOR. JASON AZZOPARDI:  Ministru...

IĊ-CHAIRPERSON:  L-Onor. Galdes.

ONOR. JASON AZZOPARDI:  Nista’ nindirizza lill-Ministru? Ejjew inġibu rispett lejn il-Ministru li għadu kif tkellem. Kemm nistaqsih domanda! 

IĊ-CHAIRPERSON:  L-Onor. Galdes għadu ma tkellimx.

ONOR. RODERICK GALDES (Segretarju Parlamentari għall-Akkomodazzjoni Soċjali): Sur President, hemm proċedura li dejjem intużat f’każijiet ta’ proġetti bħal dawn. Pereżempju, fil-proġett ta’ SmartCity dejjem kien hemm differenza bejn id-diskussjoni li kellha ssir dwar it-titlu tal-art, u l-istadju tal-ippjanar u l-ambjent f’dan il-Kumitat.  Fil-fehma tiegħi diskussjoni tali dwar dan il-proġett hija prematura għax ma nafux eżattament kif se ssir l-applikazzjoni quddiem il-PA. F’każijiet ta’ proġetti bħal dawn dejjem imxejna b’dik il-proċedura.

ONOR. MARTHESE PORTELLI: Onor. Galdes, fil-każ ta’ SmartCity kien hemm il-pjan ta’ x’għandu jsir bl-eżatt u dik hija d-diskrepanza u d-diversion kbira minn dan il-kuntratt. Ejjew ngħidu kollox! 

ONOR. RODERICK GALDES: F’kull proġett nazzjonali bħal dan li sar dejjem kien hemm l-aspett leġiżlattiv ta’ kif l-art se tiġi mgħoddija lill-investitur partikolari, imbagħad xejn ma jżomm li l-kumitat jerġa’ jiddiskuti  meta jkun hemm stadju ta’ applikazzjoni l-parametri tal-ippjanar u anke f’dak li għandu x’jaqsam mal-ambjent, għax qegħdin inħalltu żewġ affarijiet flimkien. Fil-fehma tiegħi għandna nżommu dik il-proċedura u m’għandniex nibdluha issa.

ONOR. JASON AZZOPARDI:  Sur President, b’riferenza għal dak li qal il-Ministru Konrad Mizzi fl-aħħar intervent tiegħu, aħna qegħdin neħduh in good faith. Jekk fhimnih sew huwa qal li frott id-diskussjonijiet li qed jagħmel, dak li s’issa huwa fi stadju ta’ abbozz se jinbidel mhux ftit. Ejjew nikkonċedu lill-Ministru li dak li qed jgħid huwa stat ta’ fatt. Din in-naħa allura xtaqet tagħmel proposta biex inneħħu dan l-iżblokk li qatt ma ħsibna li se jqum. Il-Ministru jkompli jagħmel id-diskussjonijiet u n-negozjati tiegħu, meta jlesti dak li għandu jlesti – dak jarah hu – u jkun wasal fil-verżjoni finali tal-kuntratt li eventwalment ikun se jipproponi, ejjew nagħmlu gentlemen’s agreement li f’dak l-istadju jkollna seduta f’dan il-Kumitat qabel ma jkun hemm diskussjoni fl-NAOAC, u llum, iċ-Chairman biex ma jħossux skomdu, jaġġorna l-Kumitat. All we’re asking and suggesting is a gentlemen’s agreement. Ministru, inti taf it-timeframes tiegħek u għażel int; ma nistgħux inkunu iktar forthcoming minn hekk. Kulma qegħdin nitolbu hu li nagħmlu gentlemen’s agreement li meta inti jidhirlek li wasal il-waqt, nerġgħu nagħmlu diskussjoni bħal din – li fil-fehma tagħna kienet waħda tajba minn diversi aspetti, taqbel jew ma taqbilx –  f’dan il-Kumitat fejn jiġu diskussi affarijiet relatati ma’ ambjent u ppjanar. Can we at least agree on this please? 

ONOR. GODFREY FARRUGIA: Hemm punt ieħor li għadni m’iniex ċar dwaru, smajt dwaru l-ewwel darba hawnhekk u ma kontx ippreparat għalih għalkemm ħsibt li kont ippreparat għal kollox. Qed nirriferi għal dak li semmiet Dr. Claire Bonello tal-FAA dwar il-Bolkestein Directive. Nixtieq inkun naf x’inhi r-risposta tal-Ministru rigward din id-direttiva. Jiġifieri dan huwa suġġett li dan il-Kumitat għadu m’eżawrixxiex.  Skont dak li qalet Dr. Bonello, jekk il-Gvern jagħmel xi ħaġa li tmur kontra dik id-direttiva, li aħna bħala Stat Membru tal-Ewropa we have to abide by it, jista’ jagħmel kuntratt li la jkun fl-interess pubbliku u lanqas ikun fl-interess ta’ Corinthia Group innifsu għax ikun hemm każ ta’ kawża fil-Qorti Kostituzzjonali. (Interruzzjonijiet) Qed jgħiduli li hemm sentenza diġà, jiġifieri nafu li se jkun hemm irregolarità. Din hija xi ħaġa li rridu neżawrixxu f’laqgħa oħra qabel ma jsir il-kuntratt innifsu. Allura din hija xi ħaġa importanti, apparti li nixtieq li l-Ministru Ian Borg ikun preżenti. 

IĊ-CHAIRPERSON: Qegħdin naqblu li llum kellna diskussjoni tajba ħafna fejn anke l-Ministru ta aġġornament lil dawk kollha li segwew dwar il-proġett minn fejn telaq f’Diċembru li għadda u anke l-modifiċi li saru fuqu. Qegħdin naqblu wkoll, anke kif qed jikkommetti l-Ministru, li l-mument li jkun hemm kuntratt iktar ben definit, dak jiġi vverifikat mill-NAOAC fejn hemmhekk...

ONOR. JASON AZZOPARDI: Le, dak huwa obbligu. 

ONOR. ROBERT ABELA: Ħallih ħalli jagħmel il-preambolu.

ONOR. JASON AZZOPARDI: Skużani.

IĊ-CHAIRPERSON: ...u hemmhekk se ssir id-diskussjoni fuq il-kuntratt aġġornat. Wara li ssir dik id-diskussjoni f’dak il-Kumitat fejn ovvjament kulħadd jista’ jipparteċipa, se jkollna anke diskussjoni ulterjuri fil-Plenarja fejn nafu li f’diskussjoni bħal din kull Membru jista’ jagħti l-kontribut tiegħu. 

ONOR. JASON AZZOPARDI: Sur President, fil-Plenarja jitkellmu biss il-Membri Parlamentari. 

ONOR. MARTHESE PORTELLI: Fil-Plenarja ma jistax jitkellem il-pubbliku.

ONOR. ROBERT ABELA: Jimporta tħalluh jasal għall-punt? Qed jitkellem iċ-Chairman!

IĊ-CHAIRPERSON: Fi stadju ulterjuri, jekk se jkollna applikazzjoni biex jinbidel il-pjan lokali, allura hemmhekk jerġa’ jiġi riferut lilna bħala Kumitat fejn aħna stess, u kull min ikun jixtieq jattendi, se nerġgħu niddiskutu dan il-proġett hawnhekk. Però f’dak l-istadju se nkunu qegħdin nitkellmu f’dan il-forum meta jkollna l-fatti f’idejna eżattament tal-kambjament fil-pjan lokali, dment li jkun hemm il-bżonn. Jekk intom tħossu li b’mod ulterjuri, għax dan huwa proġett tant importanti li nenħtieġu li d-diskussjoni ssir qabel ma jkun hemm xi reviżjoni fil-pjan lokali, l-Ispeaker tana l-mezz kif dan għandu jsir. F’ruling li ngħata f’Seduta 130 tas-17 ta’ Marzu 2014, is-Sedja ppronunzjat ruħha b’mod ċar li jekk issir mozzjoni fil-Plenarja u jkun hemm il-qbil tal-Kamra, allura aħna ningħataw dak il-poter addizzjonali u d-diskussjoni, bħalma saret illum, tkun tista’ issir. Jiġifieri qegħdin naqblu li  jekk ikun hemm bżonn niddiskutu b’mod ulterjuri f’dan il-forum m’għandix problema, però nafu biċ-ċar li fil-Parlament Malti hemm kumitat li se jiddiskuti l-kuntratt finali meta l-Ministru jlesti n-negozjati li bħalissa għaddejjin ma’ Corinthia Group, sussegwentement se jkun hemm diskussjoni ulterjuri anke fil-Plenarja fejn, kif nafu, kull Deputat jista’ jagħti l-punto di vista tiegħu, b’mod ulterjuri, jekk ikun hemm reviżjonijiet tal-pjan lokali jiġu riferuti lilna u allura hemmhekk ukoll trid issir diskussjoni fuq il-pjan, mhux fl-ajru imma de facto eżattament dik il-bidla x’se tkun, u jekk tħossu li apparti minn dawn it-tliet fora partikolari jkun hemm in-neċessità li ssir diskussjoni ulterjuri, l-Ispeaker f’ruling li ta qal x’għandu jkun il-mezz biex aħna niġu enabled nagħmlu dik id-diskussjoni. Jiġifieri l-pożizzjoni tiegħi hija dik u nitlobkom biex nimxu ma’ dik id-direzzjoni. 

ONOR. JASON AZZOPARDI: Sur President, dak li għadek kemm għedt, jiġifieri li l-kuntratt imur quddiem il-NAOAC u li jkun hemm id-diskussjoni fil-plenarja, joħroġ mil-liġi. Meta mmorru fil-Plenarja s-Sindku ta’ Pembroke, is-Sindku ta’ San Ġiljan, eċċ., ma jistgħux jitkellmu. Issa qed tgħidilna biex nipproponu mozzjoni f’dak l-istadju, il-Gvern jiddeċiedi, għax ovvjament għandu l-maġġoranza fil-House Business Committee, jekk u meta jtellagħha għad-diskussjoni, jittieħed il-vot u ma tgħaddix u allura ma tiġix għad-diskussjoni u nkunu qed nilagħbu tal-ors. Ejjew nirrispettaw l-intelliġenza ta’ xulxin! X’inhi d-diffikultà biex inkomplu darb’oħra? Kif nafu lkoll, il-Kamra bi qbil tista’ tirregola l-aġenda tagħha. 

ONOR. ROBERT ABELA: Dan il-Kumitat mhuwiex irregolat bl-Istanding Orders.

ONOR. JASON AZZOPARDI: F’dan il-każ m’hemm ħadd li qed iqajjem xi oġġezzjoni, la minn naħa u lanqas minn oħra. Mela m’għandekx diffikultà li inti qed tmur ultra vires. Kieku kien hemm xi ħadd li qajjem oġġezzjoni, allura inti f’dak il-każ kont tiġi dahrek mal-ħajt, imma f’dan il-każ hemm qbil bejn kulħadd. Anzi ħalli nikkoreġi ruħi; m’hemm ħadd li qed iqajjem oġġezzjoni u allura m’għandek xejn xi jżommok. Anke jien għamilt domanda lill-Ministru. Għaliex il-Ministru ma jistax iweġibna? Għamilna offerta in good faith li nagħmlu a gentlemen’s agreement biex meta jkun komdu hu u meta jlesti n-negozjati nagħmlu laqgħa oħra ta’ dan il-Kumitat. Can we be fairer than this?

IĊ-CHAIRPERSON: Ippermettuli daqsxejn. Il-Ministru qal ċar u tond li lest li jiltaqa’ ma’ dawk kollha li kienu mistiedna llum, wieħed wieħed, inkluż il-kunsilli, l-NGOs u l-Oppożizzjoni – jikkoreġini l-Ministru jekk dan li qed ngħid huwa żbaljat – u jkunu jistgħu jsiru l-mistoqsijiet kollha li hemm bżonn isiru.

ONOR. JASON AZZOPARDI: Jiġifieri l-Oppożizzjoni tkun mistiedna għal dak il-one-to-one li l-Ministru jkollu ma’ dak l-istakeholder? Ma naħsibx hux veru? Ejjew nirrispettaw l-intelliġenza ta’ xulxin! Qegħdin nilagħbu tal-ors. Qatt ma konna hekk fil-Parlament! 

IĊ-CHAIRPERSON: Onor. Azzopardi, erġajt staqsejt lill-Ministru u reġa’ ikkonferma li jekk l-Oppożizzjoni tħoss li tixtieq tagħmillu aktar mistoqsijiet, huwa dispost jiltaqa’ magħkom u tkunu tistgħu tagħmlulu l-mistoqsijiet li tixtiequ. Apparti minn hekk, il-Ministru anke offra lil dawk l-għaqdiet kollha li llum kienu preżenti u anke lil dawk li forsi ma kenux preżenti, biex jekk jixtiequ jistaqsu b’mod ulterjuri dwar il-proġett, ikunu jistgħu jagħmlu dan.

ONOR. JASON AZZOPARDI: Però inti taf, Sur President, li s-Sur Pisani kellu jkun preżenti u mhux qiegħed hawn. 

IĊ-CHAIRPERSON: Imma bagħat ir-rappreżentanti tiegħu. Ma nkunux korretti jekk ngħidu li Corinthia Group mhumiex rappreżentati. Corinthia Group kienu, u għadhom rappreżentati hawnhekk, s’issa.

ONOR. JASON AZZOPARDI: Aħna m’għedniex li Corinthia Group mhumiex qegħdin hawnhekk. Jien għedt li aħna ġejna nfurmati li s-Sur Alfred Pisani  kellu jkun hawnhekk, imma fil-fatt mhux qiegħed hawnhekk.

ONOR. ROBERT ABELA: Min qalilkom?

ONOR. JASON AZZOPARDI: L-Iskrivana tal-Kumitat dalgħodu qalet lili għax staqsejtha. Aħna xtaqna nagħmlulu domanda u ma nistgħux. 

IĊ-CHAIRPERSON: Tistgħu tagħmluha lir-rappreżentanti ta’ Corinthia Group. 

ONOR. JASON AZZOPARDI: Jekk qed ngħidlek li rrid nagħmilha lis-Sur Alfred Pisani!?
ONOR. ROBERT ABELA: Imma intom ħarriktuh jew għedtulu biex jiġi u ma ġiex? Għax jekk hu hekk, nitkellmu mod ieħor. 

IĊ-CHAIRPERSON:  Se nissospendi l-laqgħa għal ftit minuti ħalli niddiskutu off mic bejnietna.

ONOR. JASON AZZOPARDI: Sur President, qabel ma nkomplu, for the record kellna diskussjoni off mic bejn il-Membri ta’ dan il-Kumitat fejn bażikament we agreed not to agree. Allura b’sens ta’ responsabilità u anke lealtà lejn xulxin, din in-naħa, u allura jien f’isem l-Oppożizzjoni, formalment qed intennu t-talba tagħna li dan il-Kumitat jaġġorna għal bħal-lum ġimgħa fl-istess ħin, bit-tkomplija tal-aġenda li kellna llum. Aħna fhimna li n-naħa l-oħra mhijiex se taqbel ma’ dan għar-raġunijiet li ntqalu. Daparti tagħna qegħdin nagħmlu din il-proposta formali, biex il-laqgħa tkompli bħal-lum ġimgħa fl-istess ħin u jkunu mistiedna jattendu għal dik il-laqgħa fuq dan il-proġett mill-aspett ambjentali u ppjanar numru ta’ nies, fosthom il-Ministru Ian Borg, is-Sindki ta’ San Ġiljan u Pembroke, rappreżentanti tal-Awtorità tal-Artijiet, iċ-Chairman tal-Awtorità tal-Ippjanar, il-konsulenti li l-Ministru Konrad Mizzi għamel riferenza għalihom fil-preżentazzjoni tiegħu, fost nies oħrajn li aħna nirriżervaw id-dritt li ninfurmaw lill-Iskrivana tal-Kumitat min huma sa għada dan il-ħin. Din hija l-proposta formali tagħna. Naf ovvjament x’se jkun l-eżitu, però for the record ridna li tkun minuted li qegħdin nagħmlu din il-proposta sabiex titkompla d-diskussjoni qabel ma jkun hemm diskussjoni fl-NAOAC. Grazzi tal-ħin li tajtni, Sur President.

IĊ-CHAIRPERSON: Jien qed nissuġġerixxi li nimxu b’din il-proċedura. Qbilna li fil-laqgħa tal-lum kellna diskussjoni importanti ħafna, u din id-diskussjoni se titkompla fl-NAOAC, u wara, id-diskussjoni trid titkompla fil-Parlament, fejn hemmhekk l-Oppożizzjoni u l-Gvern jistgħu jagħmlu l-interventi tagħhom. Id-diskussjoni li bdejna llum titkompla b’mod ulterjuri anke quddiem dan il-Kumitat b’mod speċifiku, dment li jkun hemm reviżjoni tal-pjan lokali. Jekk l-Oppożizzjoni tħoss li minkejja li se niddiskutu dan is-suġġett fl-NAOAC, u minkejja li se niddiskutuh fil-Plenarja u anke quddiem dan il-Kumitat f’każ ta’ review tal-pjan lokali, iridu li niddiskutu dan is-suġġett b’mod ulterjuri, allura tagħmel talba formali lis-Sedja, kif qal b’mod ċar l-Ispeaker fir-ruling tiegħu tal-2014. Jekk naqblu lkoll nistgħu naġġornaw hawnhekk.

ONOR. KAROL AQUILINA: Mr Chairman, jista’ l-Gvern jiddikjara minn issa li jekk l-Oppożizzjoni tagħmel dik it-talba fil-Kamra, huwa jappoġġjaha?

ONOR. ROBERT ABELA: Tivvintawx proċeduri ġodda! Id-deċiżjoni trid tittieħed fil-Plenarja!

ONOR. KAROL AQUILINA: Jien qed nistaqsi: Jekk l-Oppożizzjoni tagħraf timxi kif qed tgħidilna n-naħa tal-Gvern, il-Gvern lest li jiddikjara minn issa li jaċċetta li jivvota favur?

IĊ-CHAIRPERSON: Sinjuri, jien ma nistax nirrispondi fuq mozzjoni li għadha mhijiex ippreżentata. Jien qed ngħidilkom kif beħsiebni nipproċedi, u jekk intom ma taqblux, għandkom kull dritt, però jekk taqblu...

ONOR. TONI BEZZINA: Imma fl-NAOAC jkunu jistgħu jsiru mistoqsijiet relatati ma’ ippjanar u ambjent?

IĊ-CHAIRPERSON: F’dak il-Kumitat ikunu jistgħu jsiru l-mistoqsijiet kollha li tixtiequ. Quddiem dak il-Kumitat hemm mozzjoni u se jiġi ppreżentat kuntratt. Jekk minn dak il-kuntratt joħorġu aspetti ambjentali... (Interruzzjonijiet) Qed ngħidlek li iva, tista’ tagħmel dawk il-mistoqsijiet.

ONOR. JASON AZZOPARDI: Imma fl-NAOAC l-istakeholders, is-soċjetà ċivili, il-kunsilli lokali, l-ENGOs m’għandhomx id-dritt li jintervjenu u jitkellmu, kif kellhom illum!  We are going round in circles! Aħna bħala Oppożizzjoni...

ONOR. ROBERT ABELA: Diġà tkellem kulħadd!

ONOR. JASON AZZOPARDI: ...intennu li m’aħniex qegħdin naqblu u għalhekk qegħdin formalment nitolbu vot fuq il-proposta tagħna.

IĊ-CHAIRPERSON: Il-vot se jittieħed fuq il-way forward kif qed nitlobha jien bħala President ta’ dan il-Kumitat. Jekk m’intomx qed taqblu...

ONOR. JASON AZZOPARDI: Le, Sur President, l-ewwel irid jittieħed vot fuq il-mozzjoni tagħna, bl-eżitu jkun li jkun, imbagħad jittieħed vot fuq il-counter proposals.

IĊ-CHAIRPERSON: Il-mozzjoni tagħkom ġiet emendata. Jien qed ngħidilkom it-triq ‘il quddiem x’inhi. Jekk intom għandkom problema b’dik l-emenda... (Interruzzjonijiet) Le, mhux jittieħed vot fuq il-mozzjoni tagħkom. Aħna qed naqblu li se nkomplu bid-diskussjoni f’dan il-Parlament u qed ngħidilkom kif se tkompli d-diskussjoni.

ONOR. JASON AZZOPARDI: Le, l-ewwel nieħdu vot fuq il-proposta tagħna! 

IĊ-CHAIRPERSON: Hemm emenda għall-mozzjoni li ressaqtu intom. Aħna qed naqblu li se titkompla... 

ONOR. RYAN CALLUS: Sur President, l-Oppożizzjoni għandha mozzjoni u trid tieħu vot fuqha, imbagħad wara nieħdu vot fuq il-mozzjoni tal-Gvern.

IĊ-CHAIRPERSON:  Il-mozzjoni hija li qegħdin naqblu li din id-diskussjoni għandha titkompla meta l-Ministru jkun lesta... (Interruzzjonijiet)

ONOR. MARTHESE PORTELLI: Le, l-ewwel hemm il-mozzjoni tal-kollega!

IĊ-CHAIRPERSON: Sinjuri jekk m’aħniex se naqblu, ejjew nagħmluha sempliċi. Ma xtaqtx li nasal hawnhekk, imma se jkollna nirriferu l-materja lill-Ispeaker u jiggwidana hu.

ONOR. KAROL AQUILINA: Sur President, għandek talba għal vot fuq mozzjoni.

ONOR. ROBERT ABELA: Ġimgħa ilu qamet kwestjoni simili quddiem il-PAC meta l-Onor. Azzopardi kien qed jixhed u mxejna bl-istess mod.

ONOR. KAROL AQUILINA: Hawn talba biex il-Kumitat jaġġorna għal data viċin biex tkompli d-diskussjoni.

ONOR. ROBERT ABELA: Nimxu kif mexa l-Onor. Fenech Adami fil-PAC; nirriferuha lill-Ispeaker, imbagħad jara hu.

IĊ-CHAIRPERSON: Onor. Membri, jien qed ngħidilkom it-triq ‘l quddiem kif qed nipproponiha, issa jekk intom m’intomx qegħdin taqblu, m’għandix problema li nieħdu vot issa, però m’iniex qed nifhem il-kwestjoni x’inhi.

ONOR. KAROL AQUILINA: Mela ejjew nieħdu vot fuq il-proposta tal-Onor. Azzopardi.

IĊ-CHAIRPERSON: Imma dik il-proposta ġiet emendata.

ONOR. ROBERT ABELA: Sur President, nitolbu ruling u jiddeċiedi l-Ispeaker, bl-istess mod kif għamlu huma fil-PAC! Proċedura stabbilita issa.

ONOR. KAROL AQUILINA: Din hija mozzjoni ta’ aġġornament, hija mozzjoni speċifika.

IĊ-CHAIRPERSON: Sinjuri, ħalli nagħlqu hawn għax issa qbiżna l-ħin b’ħafna. F’nuqqas li m’aħniex qed naqblu anke fuq proċedura, se jkollna nitolbu intervent tal-Ispeaker, nitolbu ruling dwar jekk il-Kumitat jistax, mingħajr ma tiġi ppreżentata mozzjoni fil-Plenarja, jaġġorna biex din id-diskussjoni tkompli fuq materja li ma taqax fil-mansjonijiet tal-Liġi ta’ dan il-Kumitat.
ONOR. JASON AZZOPARDI: Le! Kun leali magħna, Sur President! Aħna għamilna mozzjoni li l-Gvern ma qabilx magħha. Fil-Kumitat tal-Abbozzi ta’ Liġi, li kull wieħed minna naħseb li kien Membru tiegħu, dejjem hekk jiġri; ikun hemm mozzjoni, ma tgħaddix, imbagħad ikun hemm counter motion.  Dejjem hekk sar.

ONOR. ROBERT ABELA: Onor. Azzopardi, din hija l-proċedura li ġiet adottata fil-PAC! Like with like qed ngħidu.

IĊ-CHAIRPERSON: Irridu nagħlqu hawn.

ONOR. JASON AZZOPARDI: Però, jekk se tirriferi lill-Ispeaker...

ONOR. RODERICK GALDES: Jekk m’hawnx qbil, nirriferuha lill-Ispeaker.

ONOR. JASON AZZOPARDI: Imma jiddependi fuq xiex m’hemmx il-qbil. Ejjew inkunu leali ma’ xulxin. It-talba lill-Ispeaker hija kif se jittieħed il-vot. Din in-naħa qed tgħid li l-ewwel jittieħed il-vot fuq il-mozzjoni tal-Oppożizzjoni, imbagħad jittieħed il-vot fuq il-mozzjoni tal-Gvern.

ONOR. ROBERT ABELA: Ir-ruling aħna qegħdin nitolbuh.

IĊ-CHAIRPERSON: Bħala President ta’ dan il-Kumitat, qed nitlob ruling b’mod formali fejn qiegħed nistaqsi lill-Ispeaker jekk mingħajr ma tiġi ppreżentata mozzjoni fil-Plenarja, kif kien qal hu fir-ruling li ta fis-Seduta 130...

ONOR. KAROL AQUILINA: Bir-rispett kollu, se mai nitolbu ruling fuq jekk iridx jittieħed vot jew le fuq il-mozzjoni tagħna.

ONOR. RODERICK GALDES:  Ħalluh jgħid il-proposta li se jressaq lill-Ispeaker!

IĊ-CHAIRPERSON: Imbagħad wara għamlu l-proposti tagħkom għax kull darba qed intellfu lis-Segretarja. Jien, bħala Chair ta’ dan il-Kumitat, għan-nom tal-Gvern qed nitlob ruling mis-Sedja dwar jekk dan il-Kumitat, bla ma tiġi ppreżentata mozzjoni fil-Plenarja, kif kien qal l-istess Speaker fis-Seduta 130 tas-17 ta’ Marzu 2014, jistax jaġġorna biex tiġi diskussa din il-materja li ma taqax fil-mansjonijiet ta’ dan il-Kumitat.
ONOR. KAROL AQUILINA: Kif qed tgħidlu li ma taqax? Qed tiddeċidilu inti!

ONOR. RODERICK GALDES: Le, l-Ispeaker se jiddeċiedi!

ONOR. KAROL AQUILINA: Qed jgħidlu diġà li ma taqax!

ONOR. JASON AZZOPARDI: Ippermettili ftit! Sur President, it-talba tal-Oppożizzjoni saret sitt minuti ilu, fis-5:55 p.m. u allura saret qabel it-talba tiegħek għal ruling. Mela lealment inti trid titlob ruling f’mod kronoloġiku, fis-sens li l-ewwel...

IĊ-CHAIRPERSON: Għandkom iċ-ċans kollu titolbu ruling kif tixtiequ intom.

ONOR. JASON AZZOPARDI: Le, inti bħala Chairman, għandek ir-responsabilità u l-obbligu li tittrażmetti fedelment lill-Iskrivana tal-Kumitat mozzjoni li jkun talab qualsiasi Membru. Dak huwa l-ewwel punt. It-tieni punt huwa li l-Oppożizzjoni, fis-5:55 p.m., seba’ minuti ilu, talbet li l-Kumitat jaġġorna għal bħal-lum ġimgħa fl-istess ħin, bl-intiża li jkunu mistiedna ċerta xhieda. Aħna fhimna li l-Gvern ma jaqbilx ma’ dak li pproponejna aħna u allura għandu jittieħed vot – u  din hija t-talba tagħna għar-ruling lill-Ispeaker – fuq il-mozzjoni tagħna.  Wara li dik il-mozzjoni ma tgħaddix minn dan il-Kumitat, għax il-Membri tal-Gvern jivvutaw kontriha u għandhom il-maġġoranza, imbagħad jittieħed vot fuq il-proposta tal-Membri tal-Gvern, li ovvjament tgħaddi għax għandha l-maġġoranza. Hekk jimxi kull kumitat, inkluż il-Kumitat tal-Abbozzi ta’ Liġi. Dik hija t-talba tagħna għar-ruling, u ċioè biex insegwu l-proċedura, għax issa f’dan il-livell wasalna!

ONOR. ROBERT ABELA: Onor. Azzopardi, infakkrek fil-laqgħa tal-PAC ta’ ġimgħatejn ilu fejn inti, bħala xhud, insistejt li taqra stqarrija, din in-naħa ssuġġeriet li jiġri dak li llum qed tissuġġerixxi inti li għandu jsir, imma ċ-Chairman,  l-Onor. Beppe Fenech Adami, iddeċieda mod ieħor, u ċioè li jirriferi l-materja lill-Ispeaker. Illum aħna bażikament li qed ngħidu huwa li għandna nimxu bl-istess proċedura.

ONOR. JASON AZZOPARDI: Onor. Abela, f’dak il-Kumitat ma kienx hemm talba biex jittieħed vot. 

ONOR. ROBERT ABELA: Tlabna biex nieħdu vot, u ċ-Chairman ma ħalliniex nieħdu vot.

ONOR. JASON AZZOPARDI: Ebda membru fil-PAC ma talab li jittieħed vot. Hawn l-Oppożizzjoni qed titlob li jittieħed vot. Wasalna fi stat li lanqas iħalluna nieħdu vot!

ONOR. ROBERT ABELA: Onor. Azzopardi, taf biżżejjed x’ġara fil-PAC u hemm ukoll ir-recording.

IĊ-CHAIRPERSON: Dan huwa Parlament demokratiku. Jien għamilt it-talba tiegħi għal ruling, l-Onor. Membru għamel talba għal ruling huwa wkoll, u allura qed ngħidu li hawn talba għal żewġ rulings mingħand l-Ispeaker.  Issa jiddeċiedi l-Ispeaker; aħna nottemporaw ruħna ma’ dak li jgħid.

ONOR. KAROL AQUILINA: Sur President, imma bħala Chair se tagħmel anke t-talba għar-ruling tagħna, jew le?

ONOR. ROBERT ABELA: Imma m’intomx tirrealizzaw li r-ruling li intom qed tgħidu li tridu, jiġi superfluwu fid-dawl tar-ruling li se jingħata dwar it-talba taċ-Chairman?

IĊ-CHAIRPERSON: Intom għamiltu talba għal ruling.

ONOR. JASON AZZOPARDI: Sinjura Brincat, it-talba tagħna kif se tiġi trażmessa?

L-ISKRIVANA TAL-KUMITAT: Jien se ninforma lill-Ispeaker li ntalbu żewġ rulings.

ONOR. JASON AZZOPARDI: Jiġifieri t-talba tagħna għal ruling hija jekk il-vot f’dan il-Kumitat għandux l-ewwel jittieħed fuq il-mozzjoni tal-Membru tal-Oppożizzjoni, li tressqet l-ewwel, imbagħad jekk ma tgħaddix, il-Kumitat jieħu vot fuq il-proposta tal-Membri tal-Gvern, li ovvjament se tgħaddi.

ONOR. KAROL AQUILINA: Ovvjament huwa importanti ngħidu li l-mozzjoni kienet mozzjoni ta’ aġġornament tal-Kumitat, li hija mozzjoni differenti minn kwalunkwe mozzjoni oħra, anke skont l-Ordnijiet Permanenti.

IĊ-CHAIRPERSON: Mela qegħdin naġġornaw hawnhekk. Grazzi lil kulmin attenda għal din il-laqgħa u anke baqa’ sal-aħħar u niskużaw ruħna li żammejnikom hawn għal iktar minn erba’ sigħat. Il-Kumitat huwa aġġornat.

Fis-6:03 p.m. il-Kumitat aġġorna.
